
አዲስ አበባ፡- የመንግሥትና የግል ከፍተኛ 
የትምህርት ተቋማት የምርምር ውጤትና መጽሐፍትን 
ለአብርሆት በማበርከት የበኩላቸውን ሚና እንዲወጡ 
ጥሪ ቀረበ።

አዲስ ሚዲያ ኔትዎርክ ከአምስት ሺህ በላይ 
መጽሐፍትን ለአብርሆት ቤተ መጽሐፍት ትናንትና 
አስረክቧል። 

መጽሐፍቱን የተረከቡት የአዲስ አበባ ዩኒቨርሲቲ 

“አሸባሪው ሕወሓት  ካደረሰው ጉዳት ሳይማር 
ለሦስተኛ ዙር ጦርነት መዘጋጀቱ ቡድኑ 

ከስህተቱ የማይማር መሆኑ ማሳያ ነው”

የበረን
ዳ ታይልስ

ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ፎ
ቶ

፡-
  ዳ

ኜ
 አ

በራ

“ስለ ኢትዮጵያ መድረክ” ... ወደ ገጽ 4 ዞሯል ከፍተኛ የትምህርት ተቋማት... ወደ ገጽ 4 ዞሯል

ፎ
ቶ

፡-
ገባ

ቦ 
ገብ

ሬ

መዓዛ ማሞ

አዲስ አበባ፡ አሸባሪው ሕውሓት  ካደረሰው ጉዳት ሳይማር ለሶስተኛ 
ዙር ጦርነት መዘጋጀቱ ቡድኑ ከውድቀቱ የማይማር መሆኑን ማሳያ ነው ሲሉ  
የሲዳማ ክልል ርዕሰ መስተዳድር አቶ ደስታ ሌዳሞ ገለጹ።

አቶ ደስታ ሌዳሞ በተለይ ለኢትዮጵያ ፕሬስ ድርጅት እንደገለጹት 
ከዚህ በፊት በአሸባሪው የታወጁት ጦርነቶች የትግራይን ሕዝብ ልጆችን 
ለሞት፣ለእልቂት እና ለመጎሳቆል ዳርገውታል። የትግራይ ሕዝብ ሕውሓት 
በሁለት ዙር በከፈተው ጦርነት ውድ ልጆቹን ገብሯል፤የሕይወት መስዋዕትነት 
ከፍሏል፤ያገኝ የነበረውን መንግስታዊ አገልግሎት አጥቷል፤ እንዲሁም ለስቃይ 
እና ለከፍተኛ እንግልት ተዳርጓል። 

ይህ ሁሉ የትግራይ ሕዝብ ስቃይ የሕውሓት አመራሮች በተሳሳተ መንገድ 
በመምራታቸው የተፈጠረ እንደሆነ የገለጹት ርዕሰ መስተዳድሩ ሕዝቡን 
በተደጋጋሚ ለከፍተኛ ችግር ዳርጎ አሁንም ከስህተቱ ባለመማር የትግራይን 
ሕዝብ ውድ ልጆች ለሞት ለመዳረግ ለሶስተኛ ዙር ጦርነት ሲዘጋጅ ሕዝቡ በቃ 
ብሎ ሊታገለው ይገባል ብለዋል።

የሕውሓት አመራሮች በእኩልነት እና በሰላማዊ አመራር ውስጥ የሕዝብን 

- አቶ ደስታ ሌዳሞ
የሲዳማ ክልል ርዕሰ መስተዳድር

አብዱረዛቅ መሐመድ

ሐረር፦ በኢትዮጵያ ፕሬስ ድርጅት (ኢፕድ) 
አዘጋጅነት በ11 የሀገሪቱ ከተሞች የሚካሄደው 
“ስለኢትዮጵያ” የፎቶግራፍ አውደ ርዕይና የውይይት 
መድረክ ትናንትን ከዛሬ፣ ዛሬን ከነገ የሚያስተሳስርና 
ለነገው የማደግ ተስፋ ግብዓት የሚሆን ሀገራዊ ፕሮጀክት 
መሆኑ ተገለጸ።

ሦስተኛው “ስለኢትዮጵያ” የፎቶግራፍ አውደ ርዕይ 
ትናንትና በሐረር ከተማ ተከፍቷል። የሐረሪ ክልል ርዕሰ 
መስተዳድር አቶ ኦርዲን በድሪ፣ የኢትዮጵያ መገናኛ 
ብዙኃን ባለሥልጣን ዋና ዳይሬክተር አቶ መሐመድ 
እድሪስና የኢትዮጵያ ፕሬስ ድርጅት ዋና ስራ አስፈጻሚ 
አቶ ጌትነት ታደሰ ከፍተውታል። በተያያዘ የኢትዮጵያ 
ፕሬስ ድርጅት ከሐረሪ ክልል የመንግሥት ኮሙኒኬሽን 
ጉዳዮች ጋር በጋራ ለመሥራት የሚያስችላቸውን 
የመግባቢያ ሰነድ ተፈራርመዋል።

በአውደ ርዕዩ መክፈቻ ሥነ-ሥርዓት ላይ 
የሐረሪ ክልል ርዕሰ መስተዳድር አቶ ኦርዲን በድሪ፤ 
ኢፕድ ባዘጋጀው የፎቶ ግራፍ አውደ ርዕይ በርካታ 
ጉዳዮችን እንደተማሩ ገልጸው፤ ድርጅቱ ስለኢትዮጵያ 
ለመወያየትና ለመምከር ይህ መሰል መድረኮች በተለያዩ 
የሀገራችን ከተሞች በማዘጋጀቱ ላቅ ያለ ምስጋና ይገባዋል 

“ስለ ኢትዮጵያ መድረክ” ትናንትን ከዛሬ፣ ዛሬን ከነገ 

የሚያስተሳስር ሀገራዊ ፕሮጀክት መሆኑ ተገለጸ
- ኢፕድ ያዘጋጀው “ስለኢትዮጵያ”  የፎቶግራፍ አውደ ርዕይ በሐረር ተከፍቷል

ሙሳ ሙሐመድ

አዲስ አበባ፡- 152 ባለሀብቶች ለኢንቨስትመንት 
የወሰዱትን መሬት ሳያለሙ መሬቱን ለብድር   ማስያዣነት ብቻ 
በማዋላቸው በክልሉ ልማት ላይ ዕንቅፋት መፍጠራቸውን 
የጋምቤላ ክልል ኢንቨስትመንት ኮሚሽን አስታወቀ።

በጋምቤላ 152 ባለሀብቶች 
የወሰዱትን መሬት ለብድር 

ማስያዣነት በማዋላቸው በልማቱ 
ላይ እንቅፋት መፍጠራቸው ተገለጸ

ብለዋል።
ለዕይታ የቀረቡ ፎቶግራፎች በሀገራችን የተከሰቱ 

ዋና ዋና ክስተቶች፣ ከዘውዳዊው አገዛዝ ጀምሮ የነበሩ 
መንግሥታት ምን አይነት ባህሪያት እንደነበራቸው፣ 

የሕዝብ ጥያቄዎችና ትግሎች እንዲሁም ሌሎችንም 
ሁነቶች በጣም ሳቢና ግልጽ በሆነ መልኩ የሚያሳዩ 

በጋምቤላ ክልል 152 ... ወደ ገጽ 4 ዞሯል

ከፍተኛ የትምህርት ተቋማት 
የምርምር ውጤትና መጽሐፍትን 

ለአብርሆት እንዲያበረክቱ ጥሪ ቀረበ

- አዲስ ሚዲያ ኔትወርክ ከ5 ሺህ በላይ 
 መጽሐፍትን  ለአብርሆት አስረከበ

አቶ በቀለ ሙለታና ዶክተር ማቲዎስ እንሰርሙ

ዶክተር ሎው ኡቡፕ

“አሸባሪው ሕወሓት... ወደ ገጽ 4 ዞሯል ፎ

ዜና

 አዲስ አበባ፣ የአፍሪካ ልማት ባንክ ግሩፕ ኢትዮጵያ 
ለምታከናውነው የአየር ንብረት ለውጥ መከላከል 
ሥራዎች የሚውል የ830 ሺህ የአሜሪካ ዶላር የገንዘብ 
ድጋፍ ለማድረግ ስምምነት ፈርሟል።

የአፍሪካ ልማት ባንክ ግሩፕ ከግንቦት 15 ቀን 2014 
ዓ.ም ጀምሮ በጋና አክራ ሲያካሂድ የነበረው ዓመታዊ 
ስብሰባ ዛሬ ተጠናቋል።  

የባንኩ የኃይል፣ የኢነርጂ፣ የአየር ንብረትና የአረንጓዴ 
ልማት ዘርፍ ምክትል ፕሬዚዳንት ኬቨን ካሪዩኪ እና 
የገንዘብ ሚኒስትር ዴኤታ ሰመሬታ ሰዋሰው ለኢትዮጵያ 
የአየር ንብረት ለውጥ መከላከል ሥራዎች የሚውል የ830 
ሺህ የአሜሪካ ዶላር የድጋፍ ስምምነት ተፈራርመዋል።

በስምምነቱ መሠረት የገንዘብ ድጋፉ የአየር 
ንብረት ለውጥን መቋቋም አስመልክቶ ከተዘጋጀው 
የኢንቨስትመንት ፈንድ የሚሰጥና ባንኩ ፕሮጀክቱን 
በባለቤትነት እንደሚመራው ተገልጿል።

ገንዘቡ በኢትዮጵያ ማዕከላዊ ስምጥ ሸለቆ የዝዋይ-

 የአፍሪካ ልማት ባንክ ለኢትዮጵያ የ830 ሺህ 
የአሜሪካ ዶላር የገንዘብ ድጋፍ ለማድረግ ተስማማ

ሻላ ንዑስ ተፋሰስ የአየር ንብረት ለውጥ ተኮር የውሃ 
ሃብት ልማትና የኢንቨስትመንት ስትራቴጂ ሥራዎች ላይ 
እንደሚውል የአፍሪካ ልማት ባንክ ግሩፕ አስታውቋል።

በድጋፉ ተግባራዊ የሚሆነው ፕሮጀክት የውሃ 
ደኅንነትና አስተዳደር አቅምን የማጠናከር እንዲሁም 
በሐይቆች ላይ ያለውን ብዝሃ ሕይወት የመጨመር 
ፋይዳ እንዳለው ተገልጿል።

በፕሮጀክቱም በዝናብ ላይ ጥገኛ የሆነ የግብርና 
ሥራ የሚያከናውኑ አርሶ አደሮች ተጠቃሚ እንደሚሆኑ 
ተነግሯል።

በዓመታዊ ስብሰባው የገንዘብ ሚኒስትር ዴኤታ 
ሰመሬታ ሰዋሰው ኢትዮጵያን ወክለው ተሳትፈዋል።

ባንኩ በአሁኑ ሰዓት ግምታቸው 1 ነጥብ 6 ቢሊዮን 
ዶላር የሚሆኑ በትራንስፖርት፣ ኢነርጂ፣ ውሃ፣ ግብርናና 
የግሉ ዘርፍ ልማት ዘርፎች እየተከናወኑ ለሚገኙ 
23 ፕሮጀክቶች ድጋፍ እያደረገ እንደሚገኝም ኢዜአ 
በዘገባው አመላክቷል።

ዋቅሹም ፍቃዱ

አዲስ አበባ፡ የደንበኞች እንግልት ለማስቀረትና 
ሥራውን ለማዘመን የኦንላይ አገልግሎት አሰጣጥ 
ሥርዓት መዘርጋቱን የፌዴራል ታክስ ይግባኝ 
ኮሚሽን  አስታወቀ።

የፌዴራል ታክስ ይግባኝ ኮሚሽን ፕሬዚዳንት 
አቶ ሙሉጌታ አያሌው በተለይ ለኢትዮጵያ ፕሬስ 
ድርጅት በሰጡት አስተያየት፣ ኮሚሽኑ ከአራት 
ዓመት በፊት ሲቋቋም ዋናው ትኩረት በአገሪቱ 
ፍትሐዊ የግብር አከፋፈል ሥርዓት ብሎም የንግድ 
ሥርዓት እንዲሰፍን ነው።ከዚህ አንጻር የንግዱ 
ማኅበረሰብና በግብር ሰብሳቢ መሥሪያ ቤቶች 
መካከል ጤናማ ግንኙነት እንዲኖር የተለያዩ 
ሥራዎችን በማከናወን ላይ  ይገኛል።ከቅርብ ጊዜ 
ወዲህ ደግሞ አገልግሎቱን ለማዘመን ወጪ፣ጊዜና 
ጎልበት ቆጣቢ የኦንላይን ዳታ ቤዝ ሥርዓት 
ዘርግቷል።

ለአገር ኢኮኖሚ እድገት መንግሥት ከንግዱ 
እንቅስቃሴ አንድም ሳንቲም ሳይቀር ማግኘት 
እንዳለበትና በሌላም በኩል ሁሉም የንግዱ 
ማኅበረሰብም መክፈል ከሚገባው ግብር በላይ 
እንዳይከፍል ኮሚሽኑ የመዳኘት ሥራ ይሠራል።

ቀደም ሲል በግብር አስከፋይ መሥሪያ ቤት 
ላይ ቅሬታና የፍትህ ጥያቄ ያለው ማንኛውም ሰው 
ቅሬታውን ለማቅረብ ከአገሪቱ ጫፍም ቢሆን ብዙ 
በመክፈል ወደ አዲስ አበባ ለመምጣት እንደሚገደድ 
የተናገሩት አቶ ሙሉጌታ፣ አሁን በተዘረጋው 
የኦንላይን አገልግሎት ግን ማንም ሰው ለማመልከቻና 
ለትራንስፖርት  ወጪ ሳይፈልግ ባለበት ሆኖ በዳታ 
ቤዙ አማካኝነት በአስር ደቂቃ ውስጥ ፎርም ሞልቶ 
ቅሬታውን ማቅረብ እንደሚችል ገልጸዋል።

አጠቃቀሙም ቢሆን ቀለል ተደርጎ ከመሠራቱ 
በተጨማሪ በሚዲያ አማካኝነት የግንዛቤ 
ማስጨበጫ ሥራዎች እየተሠሩ መሆናቸውን 
የጠቀሱት ፕሬዚዳንቱ፣ እግረ መንገዳቸውን ወደ 
ኮሚሽኑ ለሚመጡ ደንበኞች በባለሙያዎቻቸው 
አማካኝነት በአጠቃቀሙ ዙሪያ ግንዛቤ የማስጨበጥ 
ሥራ እየተሠራ መሆኑን  አስገንዝበዋል።

ከዚህ በፊት አንድ ቅሬታ አቅራቢ ማስታወቂያ 
ከወጣበት በ30 ቀናት ውስጥ ቅሬታ ማቅረብ 
እንደሚፈቀድለት ያስገነዘቡት ፕሬዚዳንቱ፣ ነገር 
ግን በተለያዩ ምክንያት ባለጉዳዩ ዘግይቶ ከመጣ 
ምክንያቱ አሳማኝ ከሆኑም በላይ ከአቅም በላይ 
መሆኑን ከተረጋገጠ ሲስተናገድ መቆየቱንና አሁን 
ግን በተዘረጋው ሥርዓት የኢንተርኔት አቅርቦት 
ብቻ ይኑር እንጂ ሰው ሰራሽም  ሆነ የተፈጥሮ 
አደጋ እንቅፋት  የሚሆኑበት ሁኔታ መቅረቱን  
ተናግረዋል።

እንደ ፕሬዚዳንቱ ማብራሪያ፣ የኦንላይን አሠራሩ 
ቀልጣፋ በመሆኑ በአንድ ጊዜ በርካታ ቅሬታዎችን 
ለማየት ያስችላል።ነገር ግን የሀገራችን የቴክኖሎጂ 
አጠቃቀም ባህል ዝቅተኛ በመሆኑ የኦንላይ አገልግሎት 
መዘርጋቱን እያወቁ በአካል ካልመጡ በቀር ጉዳያቸው 
በኦንላይን የማይታይላቸው የሚመስላቸው አንዳንድ 
ሰዎች ለጸሐፊዎች ብዙ ገንዘብ ከፍለው፤ በርካታ 
ሰነድ ይዘውና የትራንስፖርት ወጪ አውጥተው  ወደ 
ኮሚሽኑ ይመጣሉ።ኮሚሽኑ የኦንላይን አገልግሎቱ 
በደንብ እስኪተዋወቅ ድረስ የማኑዋል አገልግሎት 
አሰጣጡን የማያቆም መሆኑን ኃላፊው ተናግረዋል ።

አቶ ሙሉጌታ፣ግብር የዜግነት ግዴታ 

ከመሆኑም በላይ የሉዓላዊነትና የልማት መገለጫ 
በመሆኑ ኅብረተሰቡ ግብር መክፍሉ ቀዳሚ ተግባሩ 
ቢሆንም በአከፋፈል ሥርዓቱ ላይ ኢ-ፍትሐዊ 
አሠራር ከገጠመው ባለበት ሆኖ ቅሬታውን ማቅረብ 
ደግሞ የመብት ጥያቄ መሆኑንም አስገንዝበዋል።

ኮሚሽኑ የደንበኞች 
እንግልት ለማስቀረትና 

ሥራውን ለማዘመን 
የኦንላይ አገልግሎት 
መጀመሩን አስታወቀ

ዋቅሹም ፍቃዱ

አዲስ አበባ፡- የዶላር  ዋጋ  በጥቁር ገበያና በባንክ ያሳየው ሰፊ 
ልዩነት ሥርዓት ካልተበጀለት ኢኮኖሚው ላይ የሚያደርሰው መዘዝ 
አደገኛ መሆኑን የምጣኔ ሀብት ባለሙያው ዶክተር ቆስጠንጢኖስ 
በርሄተስፋ  አመለከቱ።

ዶክተር ቆስጠንጢኖስ በርሄተስፋ በተለይ ለኢትዮጵያ ፕሬስ 
ድርጅት በሰጡት አስተያየት፣ አሁን በሀገሪቱ ባንኮችን በጥቁር ገበያ 
የተስተዋለው ከፍተኛ ዋጋ ልዩነት ተገቢው ሥርዓት ካልተበጀለት 
የሀገሪቱ ሁለንተናዊ እንቅስቃሴ ላይ አሉታዊ ተጽዕኖ ያሳድራል።

ለዶላር ጥቁር ገበያ መፋፋም የተለያዩ ምክንያቶች መጥቀስ 
ቢቻልም በዋናነት ግን ዶላር በባንክ በኩል በበቂ ሁኔታ ካለማግኘትና 
እንደ አገር የዶላር አቅርቦት እጥረት የተነሳ መሆኑን ጠቁመዋል። 

በአሁኑ ጊዜ አንዱ የአሜሪካን ዶላር የባንክ ምንዛሪ ዋጋ 51 
ነጥብ 55 ብር ሲሆን በጥቁር ገበያ ግን 78 ብርና ከዚያ በላይ 
እንደሚመነዘር ገልጸው፤ ይህ ልዩነት መፈጠሩ በሀገራዊ ልማት 
ፕሮጀክቶች ላይ የሚኖረው ተጽዕኖ ከባድ መሆኑን የምጣኔ ሀብት 
ባለሙያው ተናግረዋል።

ልዩነቱ በዚህ ከቀጠለ በአገሪቱ ኢኮኖሚ ዕድገት ላይ የባሰ 
አደጋ መደቀኑ አይቀሬ በመሆኑ ጠበቅ ያለ የሕግ ሥርዓት ሊበጅለት 
ይገባል ብለዋል።

የዶላር ከፍተኛ ዋጋ ጭማሪ አንዳንድ ሰዎች እንደሚሉት 
መንግስት ፍራንኮ ቫሉታ በመፍቀዱ ጋር ምንም ዝምድና የለውም 
ያሉት የኢኮኖሚ ባለሙያው፤ ከፍራንኮ ቫሉታ መፈቀድ በፊት 
የአንድ ዶላር 60 ብር መሆኑ እንዳለ ሆኖ በፍራንኮ ቫሉታ የሚሳተፉ 
ነጋዴዎች የገንዘብ ምንጫቸው ላይ ቁጥጥር እየተደረገ መሆኑን 
ጠቁመዋል። 

ለችግሩ መፍትሔም የሌሎች ሀገራትን አሠራር ማየት ይገባል። 
ለአብነት ደቡብ ሱዳኖች የዛሬ 20 ዓመት ገደማ በአገራቸው 
የተስተዋለውን የዶላር እጥረት ችግር በመቅረፍ አቅርቦትና 
ፍላጎትን ለማቀራረብ የተለያዩ የምንዛሪ ሥርዓት አማራጮችን 
ማስቀመጣቸውን ተናግረዋል።

የሱዳን ብሔራዊ ባንክ ዶላርን በገበያው ዋጋ ከደንበኞች 
ለመቀበል በወሰነው ውሳኔ መሠረት ከውጭ ከሚኖሩ የአገሪቱ ዜጎች 
በአንድ ጊዜ ቢሊዮን ዶላሮች መሰብሰብ መቻሉን አስረድተዋል። 

አንዳንድ የላቲን አሜሪካ አገሮች እንዳደረጉ ሁሉ ከመደበኛው 
የዶላር ምንዛሪ ተመን በተጨማሪ ተጓዳኝ የምንዛሪ ሥርዓት 
መዘርጋት እንደሚያስፈልግ የጠቀሱት የምጣኔ ሀብት ባለሙያው፣ 
እነዚህና ሌሎች አማራጭ ሥርዓቶች ካልተዘረጉ ችግሩ እየተባባሰ 
እንደሚሄድ ተናግረዋል።

በጥቁር ገበያ የዶላር ዋጋ ከሚጠበቀው በላይ መናሩና የሀገራቱ 
ገንዘብ የመግዛት አቅሙ እያሽቆለቆለ በመሄዱ ምክንያት ዚምባብዌና 
ኮንጎ ዴሞክራቲክ ሪፐብሊክ ለበርካታ ማኅበራዊና ኢኮኖሚያዊ 
ቀውሶች መዳረጋቸውን ገልጸው፤ ችግሩ መላ ሳይበጅለት በዚሁ 
ከቀጠለም ልክ እንደ ዚምባብዌ ለአንድ የአሜሪካን ዶላር ክምር ብር 
ማቅረብ የምንገደድበት ሁኔታ ሊፈጠር ይችላል ሲሉ ስጋታቸውን 
አስቀምጠዋል። 

በኢትዮጵያ ፈጣን የማስተካከያ እርምጃ ካልተወሰደ ከጸጥታ 
አለመረጋጋቱ ጋር ተዳምሮ መዘዙ ከፍተኛ መሆኑን አመልክተዋል።

እንደ ዶክተር ቆስጠንጢኖስ ማብራሪያ፣ የዶላር  አቅርቦት 
አማራጮች ላይ ከመሥራት በተጨማሪ ጥቁር ገበያውን ለማክሰም 
ተዋናዮቹን በማሰር ብቻ ችግሩን መፍታት አይቻልም። ይልቁንም 
ጠበቅ ያለ የኢኮኖሚና የሕግ ሥርዓት ሊበጅለት ይገባል። 

“ በጥቁር ገበያና በባንክ 
መካከል የተስተዋለው 
የዶላር ዋጋ ሰፊ ልዩነት 
ሥርዓት ካልተበጀለት 
መዘዙ አደገኛ ነው”

      -ዶክተር ቆስጠንጢኖስ በርሄተስፋ

ፍቃዱ ዴሬሳ 

አዳማ፡- በ2015 የትምህርት ዘመን ከ1ኛ እስከ 4ኛ ክፍል 
ላሉ ተማሪዎች የምገባ አገልግሎት እንደሚሰጥ የኦሮሚያ ክልል 
ትምህርት ቢሮ  አስታወቀ። 

በስድስት ወራት  ውስጥ ስድስት ሺህ የቅድመ መደበኛ 
ትምህርት ቤቶች እንደሚገነቡና የትምህርት ጥራት ላይ ትኩረት 
እንደሚደረግ ቢሮው ገልጿል። 

ቢሮው የ2015 የትምህርት ዘመን ዕቅድን በተመለከተ ከክልሉ 
የትምህርት አመራሮች፣ መምህራንና ሌሎች ባለድርሻ አካላት ጋር 
ውይይት አካሂዷል። 

በወቅቱ የኦሮሚያ ክልል ትምህርት ቢሮ ኃላፊ ዶክተር 
ቶላ በሪሶ እንዳስታወቁት፤ በ2015 የትምህርት ዘመንም በክልሉ 
የትምህርት ጥራት ላይ ትኩረት ተደርጎ ይሠራል፣ የተማሪዎች ምገባ 
ሥርዓትን እንዲጠናከር ይደረጋል።

በተጨማሪም የቅድመ መደበኛ ተማሪዎችን በተገቢው 
በማዘጋጀት፣ የትምህርት አካባቢዎችን በማሻሻል፣ እንዲሁም 
የመምህራን ስልጠናና ብቃት በማሳደግ ረገድ ይበልጥ ጥረት 
የሚደረግበት ዓመት ይሆናል ብለዋል።  

በቀጣይ ዓመት የክልሉ ቅድመ መደበኛ ተማሪዎች፣ ከ1ኛ እስከ 
4ኛ ክፍል የሚገኙ ተማሪዎች እንዲሁም ከ1ኛ እስከ 8ኛ ክፍል ላሉ 
የአርብቶ አደር አካባቢ ተማሪዎች ሙሉ በሙሉ የምገባ አገልግሎት 
እንደሚሰጥ ይፋ አድርገዋል።  

በክልሉ በቀጣይ ዓመት ከሰባት ሚሊዮን አምስት መቶ ሰላሳ 
ሺህ በላይ ለሆኑ ተማሪዎች 35 ነጥብ ሁለት ቢሊዮን ብር የሚጠጋ 
ወጪ የሚሆንበት የምገባ አገልግሎት እንደሚሰጥም ተመልክቷል። 

ለዚህ ስኬት የክልሉ መንግሥት ትኩረት ሰቶ እንደሚሠራ 
የተነገረ ሲሆን መላው የክልሉና ሌሎች ባለድርሻ አካላት በዚህ 
ረገድ ሚናቸውን ሊወጡ እንደሚገባ ጥሪ ቀርቧል። 

በ2014 የትምህርት ዘመን መንግሥት ለትምህርት ዘርፉ 
ትኩረት ሰጥቶ በመሥራቱ በተማሪዎች ውጤት ላይ እንዲሁም 
ሌሎች በርካታ ለውጦች መመዝገባቸውን ኃላፊው ተናግረዋል። 

በስድስት ወራት ውስጥ ስድስት ሺህ ቅድመ መደበኛ 
ትምህርት ቤቶችን በመገንባት ሕፃናት ለትምህርት  ዝግጁ እንዲሆኑ 
ለማድረግ እንደሚሠራ ገልጸዋል። 

በስድስት ወራት ውስጥ ስድስት ሺህ ቅድመ መደበኛ 

በኦሮሚያ በ2015 የትምህርት ዘመን ከ1ኛ እስከ 4ኛ   
ክፍል ላሉ ተማሪዎች የምገባ አገልግሎት ሊሰጥ ነው 

- በ6 ወራት 6ሺህ የቅድመ መደበኛ ትምህርት ቤቶች እንደሚገነቡ ተገለጸ

ትምህርት ቤቶችን በመገንባት ሕፃናት ለትምህርት  ዝግጁ 
እንዲሆኑ ለማድረግ እንደታቀደ በውይይቱ ተገልጿል። 

ለምገባ መርሐ ግብሩ ማስፈጸሚያ የሚሆኑ ግንባታዎችና 
ከትምህርት ጋር የተያያዙ ግንባታዎችም ከክልል አስከ ወረዳ 
ያለ የመንግሥት  አደረጃጀትና የተለያዩ የማኅበረሰብ ክፍሎችን 
በማሳተፍ ይከናወናል፤ በዕቅዱ መሠረትም ግንባታዎቹ  ከመጪው 
ሰኔ ወር እስከ ኅዳር 2015 ዓ.ም ባሉት ጊዜያት እንደሚጠናቀቁ 
ይጠበቃል ብለዋል።

ክልል የትምህርት ቤቶች ደረጃ ለማሻሻል፣ የትምህርት 
አቅርቦት እንዲሁም የትምህርት ጥራት ችግሮችን ለመቀነስ 
ይሠራል ያሉት ኃላፊው፤  በዚህ ረገድ ቁርጠኝነቱ ከፍተኛ ነው 
ሲሉ ተናግረዋል። 

ለዘላቂ የሀገር ዕድገት በነገው ሀገር ተረካቢዎች ላይ መሥራት 
ወሳኝነት አለው። በዚህ ረገድ ክልሉ በሠራው ሰፋፊ ተግባራት 
አመርቂ ውጤቶች ተመዝግበዋል ብለዋል። 

በቀጣይም ለትምህርት ጥራት፣ ለሕፃናት የወደፊት እጣ 
ፈንታ እንዲሁም ለሀገር እድገት ጉልህ ሚና እንዳለው የሚነገርለት 
የቅድመ መደበኛ ትምህርት በቀጣይ የትምህርት ዘመን በትኩረት 
ይሠራበታል ብለዋል።

በውይይቱ በ2014 ዓ.ም በክልሉ የተስተዋሉ የትምህርት 
ዘርፍ ጉድለቶች መኖራቸው የተነሳ ሲሆን፤   በክልሉ የሚስተዋለው 
የፀጥታና የድርቅ ችግሮች ለትምህርት ዘርፉ ለሚስተዋለው 
ጉድለት ምክንያት መሆናቸው በዋናነት ተጠቁሟል።

ዶክተር ቶላ በሪሶ

የአዲስ ዘመን ምክትል ዋና አዘጋጆች 
	 • ወርቁ ማሩ
	 • ኃይሉ ሣህለድንግል
	 • አልማዝ አያሌው
	 • እስማኤል አረቦ
	 • ዘላለም ግርማ

ኢትዮጵያውያን እንኳን የራሳቸው ወገን ወንድማቸው ለሆነ ቀርቶ፣ ከባዕዳን አገር ለእንግድነት የመጣን በጨዋ ደንብ ተቀብለው 
የሚያስተናግዱ፤ ቤት ያፈራውን አካፍለው ለማብላት እጅ የማያጥራቸው ስለመሆናቸው ዓለም የሚመሰክረው ሐቅ ነው፡፡ መሽቶበት 
አሳድሩኝ ያለን ሰው፣ በሰውነቱ ብቻ ተቀብለው እግር አጥበውና አልጋ ለቅቀው የሚያሳድሩ፤ ተቸገርኩ፣ ተራብኩ፣ ለልጆቼም ሆነ 
ለቤተሰቤ ለማድረግ እጅ አጠረኝ፣ ታምሜ የምታከምበት አጣሁ ላለ ወገን ባላቸው አቅም ሁሉ ደርሰው እንባን የሚያብሱ፣ የተራበውን 
አጉርሰው፣ የተቸገረውን አቅንተው፣ የታመመውን አሳክመው ሁሉን አቀፍ እረፍትና ፈውስ እንዲያገኝ ማድረግን ያውቁበታል፡፡

ይህ የኢትዮጵያውያን ሕዝባዊ እሴት በሕዝቡ ብቻ የሚገለጥ አይደለም፤ ይልቁንም መንግሥት እንደ መንግሥት ሕዝቦች በተቸገሩ 
ጊዜ ፈጥኖ የመድረስ ትልቅ የመንግሥታዊ ልዕልና ያላቸውም ናቸው፡፡ ምናልባት በዚህ ረገድ በተለያየ ምክንያት በአሉታዊ ገጻቸው 
ሊጠቀሱ የሚችሉ የታሪክ ክስተቶች ሊኖሩ ቢችሉም፤ መንግሥት እንደ መንግሥት ግን ለዜጎቹ ከመድረስ፣ የዜጎቹን የችግር ጊዜ 
መውጫ መንገድ ሳያፈላልግ፣ ስለ ዜጎቹም ከውስጥ አቅሙ ሲደክም እጁን ወደ ውጪ የሰብዓዊ ድጋፍ አጋሮች ለተማጽኖ ሳይዘረጋ 
ያለፈበት ጊዜ የለም፡፡ እንኳን ለዜጎቹ እጁን ሊሰበስብ ቀርቶ ያኔ ኢትዮጵያ አቅም ባላት ወቅት አውሮፓ ተሻግራ ችግር ላይ ለወደቁ 
አገራት በመድረስ ለሰው ልጅ ያላትን የሰብዓዊ አጋርነት በተግባር ያሳየች ናት፡፡

ይህ የኢትዮጵያዊነት ታላቅ የሰብዓዊነት ልክ፤ የመልካምነቱን ያህል የዕለት ተዕለት ጉዞው በአያሌ ፈተናዎች የታጀበ ነው፡፡ ድርቅን 
ተከትሎ የሚከሰት ረሃብ እና መፈናቀሎች፤ ጦርነትን ተከትሎ የሚፈጠር የንብረት ውድመትና መፈናቀል፤ ጎርፍን ተከትሎ የሚፈጠር 
የንብረት ጉዳትና መፈናቀል፤ የአንበጣ መንጋ መከሰትን ተከትሎ የሚፈጠር የሰብል ውድመት፤ ወዘተ ጉዳዮች የሰውን ልጅ ሕይወት 
ለተደጋጋሚ ችግር የዳረጉ፤ ሞትን ያስከተሉ፤ የከፋ ረሃብና ቸነፈርንም ዜጎች እንዲያስተናግዱ ያደረጉባቸው የበዙ አጋጣሚዎች ነበሩ፡፡

በተለይ በየአስር ዓመቱ እየደጋገመ ኢትዮጵያን ሲጎበኛት፤ በርካታ ዜጎቿንም ለሞት፣ ለመፈናቀልና ለከፋ ረሃብ ሲዳርግ የኖረው 
ድርቅ፣ ለኢትዮጵያችን ክፉ ገጽ ካላበሷት ሁነቶች አንዱ ነበር፡፡ ከዚህ በተጓዳኝ የዓለም የአየር ንብረት ለውጥን ተከትሎ የመከሰቻ 
ጊዜውን አሳጥሮ በሁለት ዓመትም በዓመትም እየተደጋገመ የመጣው ድርቅ፣ እንዲሁም ጎርፍ ችግሩ ከፍ ብሎ እንዲስተዋል 

ለተቸገሩ መድረስ ሀገራዊም መንግሥታዊም 
እሴታችን ነው!

አድርጎታል፡፡ ይህ ሳያንስ ደግሞ በአገራችን የመጣውን ለውጥ ተከትሎ በአሸባሪው ሕወሓት አማካኝነት በተከፈተው ጦርነት ሚሊዮኖች 
ለከፋ የሰብዓዊ ድጋፍ እንዲጋለጡ ሆኗል፡፡

በአንድ በኩል ድርቅና ጎርፍን የመሳሰሉ የተፈጥሮ አደጋዎች ተደጋግመው መከሰት፤ በሌላ በኩል የሰው ልጆች በእኩይ 
ምግባራቸውና ራስ ወዳድነታቸው ምክንያት በአስር ሚሊዮኖች ለሰብዓዊ ድጋፍ የተጋለጡ ቢሆንም፤ ሕዝብ እንደ ሕዝብ በመተባበር፤ 
መንግሥትም እንደ መንግሥት ያለውን አቅም አሟጦ እና የውጪ ረጂ አጋሮችንም አስተባብሮ ችግሩን ለመሻገር፤ የዜጎችንን ሕይወት 
ለከፋ ችግር እንዳይጋለጥ በቅንጅት እየተሠራ ይገኛል፡፡ በዚህ ረገድ በትግራይ፣ በአማራ እና አፋር ክልሎች በጦርነት ምክንያት፤ 
በሶማሌ፣ በኦሮሚያ እና በደቡብ ክልሎች በድርቅ ምክንያት በዚህች ሰዓት ጭምር ሚሊዮኖች የሰው ልጆችን ሰብዓዊነት፤ 
የእጆቻቸውንም ለቸርነት መዘርጋት አጥብቀው ይሻሉ፡፡

ይሄንን የወገን ጥሪ አድምጦ ምላሽ ከመስጠት አኳያ ዜጎች ያላሰለሰ ርብርብ እያደረጉ፤ ተቋማትም ካላቸውን ዓመታዊ በጀት ላይ 
እየቀነሱ በገንዘብም በአይነትም ድጋፍ ማድረጋቸውን ቀጥለዋል፡፡ መንግሥትም በቻለው ሁሉ ዜጎችን ለመታደግ ቀን ከሌት እየተጋ 
ይገኛል፡፡ እጅ ባጠረው ቦታም ዓለማቀፍ ተቋማት የሰብዓዊነት አጋርነታቸውን እንዲያሳዩ እየጠየቀ፤ መጠነኛም እገዛ እየተገኘ መሆኑ 
የሚታወቅ ነው፡፡ ይሁን እንጂ የሚገኙ ድጋፎች በሚፈለገው ልክ ድጋፍ ወደሚፈልገው የኅብረተሰብ ክፍል እንዲደርስ በማድረግ 
በኩል እንደ አሸባሪው ሕወሓት አይነት የጥፋት ኃይሎች እንቅፋት መሆናቸው የታወቀ ነው፡፡ በዚህ ረገድ ወደ ትግራይ ክልል እንዲገባ 
የተደረገው ሰብዓዊ ድጋፍ በችግር ለሚሰቃየው ሕዝብ ሳይሆን ለሽብር ቡድኑ አቅም ማጎልበቻ፤ የጦርነት ዝግጅት ማስኬጃ እየዋለ 
መሆኑ እየተነገረ ነው፡፡

ይሄም ሆኖ ግን በመንግሥት በኩል ድጋፉ ለሕዝብ ካልደረሰ ለምን ለሽብር ቡድኑ ፍጆታ እንዲሆን ይላካል ብሎ አላቆመም፡፡ 
ይልቁንም ሰብዓዊ ድጋፍ የጫኑ ተሽከርካሪዎች ወደ ክልሉ እንዲገቡ የሚደረገውን ሂደት በማስቀጠል እና ዓለማቀፉን የሰብዓዊ ድጋፍ 
ተቋማት በማስተባበር ድጋፉ ወደ ሕዝቡ እንዲደርስ ለማድረግ የሚችለውን ሁሉ እየሠራ ይገኛል፡፡ ሰሞኑን በኢኳቶሪያል ጊኒ ማላቦ 
ከተማ እየተካሄደ በሚገኘው በ15ኛው የአፍሪካ ኅብረት የሰብዓዊ ዕርዳታ እና ቃል ኪዳን ጉባዔ ላይ እየተሳተፉ የሚገኙት ጠቅላይ 
ሚኒስትር ዐቢይ አሕመድ እና ልዑካን ቡድናቸውም ያረጋገጡት ይሄንኑ ነው፡፡

በዚህ ጉባኤ መሳተፋቸውን ተከትሎ ጠቅላይ ሚኒስትር ዐቢይ አሕመድ በማኅበራዊ ሚዲያ ገጻቸው ላይ ባሰፈሩት መልዕክት፤ 
ኢትዮጵያ በተፈጥሮ እና ሰው ሠራሽ አደጋዎች ለተጎዱ ዜጎች የሰብዓዊ እርዳታ ድጋፍ እንዲደርስ ቁርጠኛ ናት ያሉ ሲሆን፤ አጋር ሀገራትና 
ተቋማትም ይሄን ተገንዝበው በኢትዮጵያ ብቻ ሳይሆን በመላው አፍሪካ የሚያደርጉትን የሰብዓዊ ድጋፍ ማሳደግ እንደሚገባቸው 
አስገንዝበዋል፡፡ ይህ የጠቅላይ ሚኒስትሩ ሃሳብና መልዕክት የሚያስረዳውም፤ ኢትዮጵያዊነት ከምንም በፊት ለሰው ልጅ የመድረስ፤ 
ስለ ሰው ልጅ ሁሉን በሰብዓዊነት የማድረግ ከፍታ መሆኑን ነው!

የኢትዮጵያ ከፍተኛ የትምህርት ተቋማት ችግሮች
በዛብህ ደምሴ (ዶ/ር)

ኢትዮጵያ አገራችን ከጥንት ጀምሮ የራሷ 
የትምህርት ሥርዓት ያላት ሲሆን፤ በእሱም ብዙ 
ዘመናት ስትጠቀምበት ቆይታለች።በእርግጥ 
የትምህርት ሥርዓቱ በአብዛኛው የተመሠረተው 
በመንፈሳዊ ዕውቀት ላይ እንደነበር እንረዳለን:: 
ስለዚህም ሀገራችን በ19ኛው ምዕተ ዓመት መጨረሻና 
በ20ኛው መጀመሪያ ላይ በሯን ለውጭው ዓለም 
ክፍት ስታደርግ የውጭውን ተሞክሮ በግምት ውስጥ 
በማስገባት የትምህርቷን ሥርዓት ማሻሻል ነበረባት:: 
በዚሁ መሠረት የመጀመሪያ ዘመናዊ ትምህርት ቤት 
የሆነው የዳግማዊ ምኒልክ ትምህርት ቤትና ጥቂት 
የሚሲዮን ትምህርት ቤቶች በዚህ ወቅት ተከፈቱ። 
ከዚህ በኋላም የኢትዮጵያ የትምህርት ዕድገት ይህንኑ 
መንገድ በመከተል አሁን ከሚገኝበት ደረጃ ደርሷል:፡ 
የዚህ መጣጥፌ ዓላማም በአሁኑ ጊዜ በከፍተኛ 
የትምህርት ተቋም ውስጥ ያለውን ሁኔታ መመርመር 
ስለሆነ በቀጥታ ወደ ርዕሳችን ለመግባት እንገደዳለን::

በኢትዮጵያ የመጀመሪያ የሆነው በድሮ ስሙ 
የቀዳማዊ ኃይለሥላሴ በአሁኑ የአዲስ አበባ ዩኒቨርሲቲ 
የሚባለው በ1950ዎቹ አጋማሽ ላይ የተከፈተ ሲሆን፤ 
ከዚያም ከጥቂት ዓመታት በኋላ የአስመራ ዩኒቨርሲቲ 
ሕልውናውን አግኝቷል:: እነኝህ ሁለት ተቋማት 
ለረጅም ዓመታት ብቸኛ የከፍተኛ ትምህርት ተቋማት 
በመሆን ለአገሪቱ የተማሩና የሠለጠኑ ባለሙያዎችን 
ሲያፈሩ ቆይተዋል። በዚህም በአገሪቱ ውስጥ 
የነበረውን የባለሙያ ፍላጎት በመጠኑም ያሟሉ 
ነበር ማለት ይቻላል:: በእርግጥ ከዚህ ጎን ለጎንም 
አገሪቷ ባለሙያዎችን በውጭ አገርም ታሠለጥን 
እንደነበር መረሳት የለበትም። በዚህ መልኩ እስከ 
ደርግ መንግሥት ውድቀት ድረስ በርካታ ተግባራት 
ሲከናወኑ፤ ትምህርት ተቋማቱም ቁጥራቸው በመጠን 
መጨመር ታይቶበት በዓይነትም ከፍ ብሎ ቆይቷል።

በአንጻሩ ኢሕአዴግ አገሪቷን ከተቆጣጠረ፣ 
በተለይም ከዘጠናዎቹ ዓመታት በኋላ በዚህ ዘርፍ 
ከፍተኛ ለውጥ መታየት ይጀምራል:: በአጭር ጊዜ 
ውስጥ የከፍተኛ የትምህርት ተቋማት ብዛት በብዙ 
እጥፍ የጨመረ ሲሆን እነዚህ ዩኒቨርሲቲዎችም 
በመቶ ሺህ ለሚቆጠሩ ተማሪዎች በራቸውን ክፍት 
አድርገዋል:: በአሁኑ ወቅት በአገሪቱ ውስጥ ከ40 በላይ 
ዩኒቨርሲቲዎች የሚገኙ ሲሆን፤ እነሱም በየዓመቱም 

በመቶ ሺህ የሚቆጠሩ የሰለጠኑ ባለሙያዎችን 
ያስመርቃሉ:: ከዚህ በተጨማሪም የግል ኮሌጆች፣ 
ኢንስቲትዩቶችና የተለያዩ ማሰልጠኛዎች በቀላሉ 
የማይገመቱ ባለሙያዎችን ያሰለጥናሉ:: ይህ ሁነት ግን 
በደፈናው ሲታይ እርምጃው ጥሩ ሊመስል ይችላል፤ 
ወጣቶች ለምን የዩኒቨርሲቲ ትምህርት አገኙ ብሎ 
የሚቃወም ሰው የሚኖርም አይመስለኝም::

ነገር ግን ውጤቱን በምንገመግምበት ጊዜ ይህ 
የከፍተኛ ትምህርት ፖሊሲ ከአገሪቱ የኢኮኖሚ 
ዕድገት ጋር የማይጣጣም መሆኑን ወዲያው 
እንገነዘባለን:: ለዚህም አንዱ ማሳያ የአገሪቱ የሥራ 
ቦታ ውስኑነት ነው:: ስለዚህም ከከፍተኛ የትምህርት 
ተቋማት ስልጠናቸውን ጨርሰው ከሚመረቁ 
ባለሙያዎች ውስጥ አብዛኞቹ ሥራ የማግኘት ዕድል 
አልነበራቸውም። አሁንም የላቸውም:: አንዳንድ 
መረጃዎች እንደሚጠቁሙት ከተመረቁት ባለሙያዎች 
ውስጥ ሥራ የሚያገኙት አምስት በመቶ እንኳ 
አይሆኑም:: ነገሩ በጣም አሳዛኝ ነው፤ ይህ ዓይነቱ 
ሁኔታ የአገሪቷ ብሔራዊ ሀብት አላግባብ እንዲባክን 
የሚያደርግ ቢሆንም ዋናው ተጎጂዎቹ ወጣት ምሩቃኑ 
ናቸው:: በእነሱ ላይ የሚደርሰውን ኢኮኖሚያውም ሆነ 
ሞራላዊ ጉዳት በቀላሉ መገመት አይቻልም::

እነኝህ ወጣቶች ሥራ ይዘው አገራቸውንና 
ወላጆቻቸውን መርዳት ሲገባቸው፤ አብዛኛዎቹ 
የወላጆቻቸው ሸክም ሆነዋል:: ጥናት ባለመደረጉ ነው 
እንጂ “ቦዘኔ” ሆነው የቀሩ ወይም በሕገ ወጥ ተግባር ላይ 
የተሠማሩም እንደሚገኙ ጥርጥር የለውም:: ይህ ዓይነቱ 
ሁኔታ በወጣቶቹ ላይ ብቻ ሳይሆን በወላጆቻቸው 
ሥነልቦናና በኢኮኖሚ አቋማቸው ላይ ከፍተኛ ተጽእኖ 
_ እንደሚያደርግና የኋላ ኋላም የብሶትና የተቃውሞ 
ምንጭ እንደሚሆን መረሳት የለበትም:: ከዚህም ሌላ 
ይህ ሁኔታ ሕዝቡ በዕውቀት ላይ እምነት እንዳይኖረው 
እያደረገ ነው:: ዕውቀት የሌለው ሕዝብ ደግሞ 
የመሻሻልና በመጨረሻው ሕልውናውን የማስጠበቅ 
ተስፋው የመነመነ ነው። ይህ ዓይነቱ ሁኔታ አገሪቷን 
ወደ ከፍተኛ ቀውስ ውስጥ ሊያስገባት የሚችል በመሆኑ 
መንግሥት ሊያስብበትና እርምጃ ሊወስድበት ይገባል::

ደግሞ በጣም የሚያሳዝነው በመንግሥት መሥሪያ 
ቤቶችም ሆነ አንዳንድ ድርጅቶች ውስጥ ክፍት 
የሥራ ቦታዎች ሲገኙ ቅጥሩ የሚፈጸመው በችሎታ 
ሳይሆን በዘመድ አዝማድ፣ በዘርና በሌሎች መስፈርት 
መሆኑ ነው። በዚህ ዓይነት ሙስና የሚቀጠሩ ሰዎች 

ለመንግሥትም ሆነ ለግል ድርጅቶች፣ ከዚያም አልፎ 
በጠቃላይ ለአገሪቷ የሚፈይዱት ነገር አይኖርም።

የአገራችን የከፍተኛ ትምህርት ሥርዓትና 
ሥራ አጥነትን የማስወገድ እርምጃ እንደዚህ ያለ 
አስከፊ ችግር ውስጥ ለምንድነው የወደቀው? ለእኔ 
እንደሚመስለኝ ለዚህ ዓይነቱ ሁኔታ መፈጠር ዋናው 
ተጠያቂ መንግሥት ነው:: መንግሥት ይሀን የከፍተኛ 
ትምህርት ተቋማትን ማስፋፋት ሥራ የጀመረው 
የአገሪቱን የኢኮኖሚ ሁኔታ ሳያገናዝብ ያለጥናት ነበር:: 
ዋናው ዓላማውም የፖለቲካ ጥቅምና የውጭ ዕርዳታ 
ለማግኘት እንደነበር ግልጽ ነው:: እዚህ ላይ የተባበሩት 
መንግሥታት የ21ኛው ምዕተ ዓመት የትምህርት ግብ 
የተባለው ፕሮጀክት ከፍተኛ ሚና የተጫወተ መሆኑን 
መጥቀስ ያስፈልጋል::

የኢሕዴግ መንግሥት አጋሮቹ የሆኑትን 
ምዕራባውያን ለማስደሰትና እግረመንገዱንም ዕርዳታ 
ለማግኘት ሲል ይህን ለአገር ብዙም ጠቀሜታ የሌለውን 
ፕሮጀክት ሳያንገራግር በተግባር አውሎታል:: ከዚህ 
በተጨማሪም መንግሥት በዚህ ዕቅድ አማካይነት 
የአንዳንድ ብሔረሰቦችንና የወጣቶችን ድጋፍ ለማግኘት 
ተጠቅሞበታል ማለት ይቻላል:: በአጠቃላይ ሲታይ 
ግን ፖሊሲው የሕዝብን ፍላጎት ሳያገናዝብ የፖለቲካ 
ጥቅም ብቻ ለማግኘት ሲባል እንደሚሰጡ ውሳኔዎች 
ሁሉ፣ ለአገሪቷና ለሕዝቧ የሚሰጠው ጥቅም የለም ብል 
አልሳሳትም:: መንግሥትም እንዳሰበው ወጣቱ ደጋፊው 
ሳይሆን ተቃዋሚው ነው የሆነው::

ከላይ እንዳየነው በከፍተኛ ትምህርቱ ዘርፍም 
አገሪቷ የምትገኘው አስቸኳይ መፍትሔ የሚፈልግ 
ከፍተኛ ችግር ውስጥ ናት ። ይህ ችግር ሊወገድ 
የሚችለው በትምህርቱ ዘርፍ ያለውን ችግር ላይ 
በማተኮርና እርምጃ በመወሰድ ብቻ ሳይሆን በተባበረ 
እርምጃ ነው:: ለምሳሌ ኢኮኖሚው ካላደገ የሥራ 
ቦታ መፍጠር አይቻልም፤ ሥራ ከሌለ ደግሞ ሰዎችን 
መቅጠር አይቻልም:: ስለዚህም አሁን ያለውን በሥራና 
በሠለጠነ የሰው ኃይል አጠቃቀም መሐከል ያለውን 
የተዛባ ሁኔታ ማስተካከል የሚቻለው በቀደምትነት 
የአገሪቱን ኢኮኖሚ በማሳደግ ነው:: የሰው ኃይል 
ሥልጠናው መካሄድ ያለበት ከኢኮኖሚው ዕድገት 
ጋር በተጣጣመ መልኩ ነው:: ያ ከሆነ የአገር 
ሀብትም በከንቱ አይባክንም፤ ወጣት ባለሙያዎችም 
አላግባብ አይጎሳቆሉም ስል ይህቺን አጭር ጽሑፌን 
እደመድማለሁ:: ሰላም!

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

ዜና

ከ1ኛ ገጽ የዞረ

ጥያቄ መልሰው ረዥም መንገድ እንደማይዘልቁ 
በመረዳታቸው የሕዝቡን ትኩረት ለማዛባት ሰሜን ዕዝ 
ላይ መብረቃዊ ጥቃት በማድረስ በአጠቃላይ በአገሪቷ 
ያልተገባ ጦርነት እንዲከፈት አድርገዋል ያሉት ርዕሰ 
መስተዳድሩ ጦርነት ከፍተው ያደረሱት ጉዳት እጅግ 
ከፍተኛ ነው ብለዋል። ቡድኑ እታገልለታለሁ በሚለው 
በትግራይ ሕዝብ ላይም ከፍተኛ ጉዳት እንዳደረሰ 
ተናግረዋል ።  

መንግሥት የትግራይ ሕዝብ ያለበትን ሁኔታ 
በመረዳት ወደ እርሻ እና ሌሎች ልማታዊ ሥራዎች 
መመለስ አለባቸው በሚል የጥሞና ጊዜ በመስጠት 
ከትግራይ ክልል ለቆ መውጣቱን ያስታወሱት ርዕሰ 
መስተዳድሩ ለሕዝቡ የተሰጠውን መልካም አጋጣሚ 
በመጠቀም በውይይት እና በንግግር ከመጨረስ ይልቅ 
ሁለተኛ ዙር ጦርነት በማወጅ የአማራን እና የአፋር 
ክልሎችን በመውረር ሰብዓዊነት በጎደለው መልኩ 
ያደረሰው ጉዳት እጅግ ዘግናኝ እና ታሪክ የማይረሳው 
ነው ብለዋል። 

የትግራይ ሕዝብም ልጆቹን በመገበር እንዲሁም 
የምርትና የልማት እንቅስቃሴዎች ቆመውበት ችግር  
ውስጥ እንደወደቀ ገልጸው ሕወሓት በከፈተው 
ጦርነት እንደ አገር የደረሰው ጉዳት ከፍተኛ መሆኑንም 

ተናግረዋል። 
አቶ ደስታ ሌዳሞ እንደሚሉት ለትግራይ ሕዝብ 

የሚበጀው ሰላም እና በሰላም ውስጥ ያሉ የልማት 
እድሎችን መጠቀም ነው። ሰላም ለማውረድ የኢትዮጵያ 
መንግሥት እና ሕዝብ ዝግጁ መሆኑን ጠቁመው 
ለተጨማሪ ጥፋት እና ጦርነት እየተዘጋጀ ያለውን 
ሕውሓትን የዓለም አቀፉ ማኅበረሰብ እስካሁን ያደረሱትን 
ኢ-ሰብዓዊ ድርጊቶች እና ጥፋቶች ተመልክቶ በቃ ሊለው 
እንደሚገባ ተናግረዋል።

በአገሪቷ የመጣው ለውጥ ሁሉንም ያለልዩነት 
የሚያይ የእኩልነት ሚዛን ነው ያሉት ርዕሰ መስተዳድሩ 
የትግራይ ሕዝብም በአጠቃላይ በኢትዮጵያ በመጣው 
ለውጥ እንደ ሌሎች ብሔር ብሔረሰቦች እራሱን 
በራሱ የሚያስተዳድር በመሆኑ እና በፌዴራል ጉዳዮች 
ላይም ሚዛናዊ በሆነ መልኩ እንዳይሳተፍ እኩልነትን 
እና ሚዛናዊነትን የማያውቀው ሕውሓት እንቅፋት 
እንደሆነበት ጠቁመዋል።

ሕዝቡም በተደጋጋሚ  ጦርነት በመክፈት ለእንግልት 
እና ችግር የሚዳርገውን ሕውሓትን በቃን በማለት 
ከሌሎች ኢትዮጵያውያን ወንድም እና እህቶቹ ጋር 
እንደ ከዚህ ቀደሙ በሰላም የመኖር መብቱን ማስከበር 
እንዳለበትም አክለው ገልጸዋል። 

«አሸባሪው ሕወሓት  ካደረሰው...
መሆናቸውን አስረድተዋል። ሦስተኛው የስለኢትዮጵያ 
መድረክ በዩኔስኮ የሰላም፣ የፍቅርና የአብሮነት ከተማ 
ተብላ በተመዘገበችው ሐረር እንዲካሄድ መመረጡንም 
አድንቀዋል። 

ኢፕድ ትክክለኛና ተዓማኒ መረጃዎችን ለሕዝብ 
ከማድረሱ በተጨማሪ በሀገራዊ ጉዳዮች የራሱን አሻራ 
እያሳረፈ ያለ ተቋም ነው። ለቋንቋዎችና ሥነ-ጽሑፍ 
ዕድገት እንዲሁም ለጥናትና ምርምርና ለታሪክ ስነዳ 
የሚውል መሠረታዊ ሥራዎችን እያከናወነ ያለ ድርጅት 
ስለሆነ በቀጣይ ጊዜያትም ጥረቱን አጠናክሮ ሊቀጥል 
ይገባል ብለዋል።

የኢትዮጵያ መገናኛ ብዙኃን ባለሥልጣን ዋና 
ዳይሬክተር አቶ መሐመድ እድሪስ በበኩላቸው፤ ዐውደ 
ርዕዩ ትናንትን ከዛሬ፣ ዛሬን ከነገ ያዋሃደ ትልቅ ሀገራዊ 
ፕሮጀክት መሆኑን ገልጸዋል። ኢትዮጵያ ባለፉት ዓመታት 
ያሳለፈቻቸውን ማኅበራዊ፣ ፖለቲካዊና ኢኮኖሚያዊ 
ውጣ ውረዶችን መመልከታቸው ተናግረዋል።

የሚዲያ ተቋማት ዕለታዊ ዜናዎችን በመዘገብ ታሪክ 
ከመሰነድ ተልዕኳቸው በተጨማሪ የአብሮነት እሴቶችን 
በማጉላትና የገጽታ ግንባታ ሥራ ለመሥራት ከፍተኛ 
ጥረት ማድረግ እንዳለባቸው ጠቁመዋል፤ በዚህ ረገድ 
ኢፕድ እያከናወነ ያለውን ጥረት ማጠናከር አለበት ሲሉ 
መልዕክት አስተላልፈዋል። 

ኢፕድ በ11 ከተሞች “ስለኢትዮጵያ” በሚል ስያሜ 
ተከታታይ መድረኮችን ማዘጋጀቱ በራሱ ለሀገር ሰላምና 
አንድነት ምን ያህል ጥረት እያደረገ መሆኑን ያሳያል 
ያሉት ዋና ዳይሬክተሩ፤ የኢፕድ አመራሮችና ሠራተኞች 

አሻራቸውን በማስቀመጥ ለሌሎችም ዓርአያ የሚሆን 
ሥራ በማከናወናቸው ሊመሰገኑ ይገባል ብለዋል።

የኢትዮጵያ ፕሬስ ድርጅት ዋና ሥራ አስፈጻሚ 
አቶ ጌትነት ታደሰ በበኩላቸው እንደገለጹት፤ኢፕድ 
በእያንዳንዱ ቀን ዜና እየዘገበ ሀገራዊ ታሪክ ከመሰነድ 
በተጨማሪ ለኢትዮጵያ ቋንቋዎች፣ ሥነ-ጽሑፍና 
የጋዜጠኝነት ሙያ እድገት እንዲሁም ለጥናትና ምርምር 
ከፍተኛ አስተዋጽኦ እያደረገ ይገኛል። 

በተጀመረው ሀገራዊ ለውጥ አስተዋጽኦ ለማበርከት 
በማቀድ የተዘጋጀው አውደ ርዕዩ ባለፉት ጊዜያት 
ኢትዮጵያ ያሳለፈቻቸውን ውጣውረዶችና የመጣችበትን 
መንገድ እንዲሁም አሁን የገጠመንን ችግር በፎቶግራፍ 
አስደግፎ ለመወያየት ይረዳል ሲሉ ተናግረዋል።

መሰል መድረኮች በጅግጅጋና በድሬዳዋ 
መዘጋጀታቸው ያስታወሱት አቶ ጌትነት፤  በኢትዮጵያዊነት 
የጋራ ዕሴቶች ላይ ለመነጋገር ሐረር መጥተናል። በቀጣይ 
ጊዜያትም በሌሎች የሀገሪቱ ከተሞች የፎቶግራፍ አውደ 
ርዕይና የውይይት መድረኮች ይዘጋጃሉ ብለዋል።

ትናንት የተከፈተው “ስለኢትዮጵያ” የፎቶግራፍ 
አውደ ርዕይ እስከ ግንቦት 23 ቀን 2014 ዓ.ም ድረስ 
ለሕዝብ ክፍት እንደሚሆንም ታውቋል።  

በተያያዘ የኢትዮጵያ ፕሬስ ድርጅትና የሐረሪ ክልል 
የመንግሥት ኮሙኒኬሽን ጉዳዮች አብሮ ለመሥራት 
የሚያስችላቸው ስምምነት ተፈራርመዋል። ስምምነቱም 
የኢፕድ ዋና ሥራ አስፈጻሚ አቶ ጌትነት ታደሰና በሐረሪ 
ክልል የመንግሥት ኮሙዩኒኬሽን ጉዳዮች ጽሕፈት ቤት 
ኃላፊ አቶ ሔኖክ ሙሉነህ ፈርመዋል። 

“ስለ ኢትዮጵያ መድረክ” ትናንትን...
ከ1ኛ ገጽ የዞረ

ኮሚሽነር ዶክተር ሎው ኡቡፕ ለኢትዮጵያ 
ፕሬስ ድርጅት በሰጡት መረጃ፤ ባለፉት ዓመታት 152 
ባለሃብቶች በኢንቨስትመንት ምክንያት መሬት ወስደው 
ሳያለሙ ለባንክ ብድር ማስያዢያነት አውለዋል።

በመሬቱ የብድር ዕዳ ምክንያት ከልማት ባንክ ጋር 
የባለቤትነት ጥያቄ በመነሳቱ ቦታዎቹን ለሌላ ባለሃብት 
ለማስተላለፍ ችግር ተፈጥሯል ብለዋል። 

በኢንቨስትመንት ስም የተወሰደውን መሬት 
በማስመለስ ለቀጣይ አልሚ ለማሸጋገር በአበዳሪው 
ባንክና በኢንቨስትመንት ኮሚሽኑ መካከል ውዝግብ 
መፈጠሩን አስታውቀዋል።  

ባንኩ መሬቱን በዋስትና የያዝኩት በመሆኑ ሸጬ 
አሊያም አከራይቼ የመጠቀም መብቱ የኔ ነው የሚል 
ጥያቄ ማንሳቱን የገለጹት ዶክተር ሎው፣ ጥያቄውን 
ለመፍታት የበላይ አመራሮች በተገኙበት ውይይት 
ተደርጓል።በውይይቱ በተነሱት ሀሳቦች ላይ ተመርኩዞ 
የውሳኔ ሀሳብ እንዲሰጥና ወደ ልማት ለመመለስ እየተሠራ 
ነው ብለዋል ኮሚሽነሩ።

ባለሃብቶቹ በፈጠሩት ችግርም መሬቱ ለሌላ አልሚ 
እንዳይተላለፍ በማድረግም በክልሉ የልማት ሥራ ላይ 
እንቅፋት መፍጠራቸውን ገልጸዋል። 

ችግር ፈጣሪዎቹ ክልሉ ከኢንቨስትመንት እንቅስቃሴ 
ማግኘት የነበረበትን ዓመታዊ ገቢ አሳጥተውታል፤ 
በዚህም መልማት የነበረበት መሬት አልለማም፤ 
ባለሃብቶቹም በመጀመሪያ ቃል ከገቡለት ዕቅድ አንጻር 

መገኘት የነበረበት የቴክኖሎጂ ሽግግር፣ የሥራ ዕድልና 
የውጭ ምንዛሪ አልተገኘም ብለዋል።

በክልሉ ለዓመታት መሬት በመውሰድ ብቻ 
በኢንቨስትመንት ስም የአገርን ኢኮኖሚውን የሚበዘበዝበት 
አካሄድ እንደነበር ዶክተር ሎው አስታውሰው፤ አሁን 
ለሀገር ጥቅም በሚውልና ኢኮኖሚን በሚያሳድግ መልኩ 
በጥናት ላይ የተመሠረተ ሥራ ለማከናወን ጥረት እየተደረገ 
መሆኑን ገልጸዋል። 

በሌላ በኩል ከለውጡ በኋላ በተከናወኑ ሥራዎች 
ሶስት ነጥብ ስድስት ቢሊዮን ብር ብድር የወሰዱት 154 
ባለብቶች መኖራቸውን ጠቁመው፤ ከዚህ ውስጥ 62 
ባለሃብቶች ወደሥራ መግባታቸውን ገልጸዋል። ቀሪዎቹ  
92ቱ ደግሞ በተለያየ ምክንያት ወደ ሥራ አለመግባታቸው 
ተረጋግጧል። 

በአጠቃላይ በተለያዩ ጊዜያት በክልሉ የኢንቨስትመንት 
ፈቃድ የወሰዱ 623 ባለሀብቶች አሉ። ከዚህ ውስጥ 
በ362 ባለሀብቶች ላይ በተደረገ ጥናት 264ቱ ምንም 
ዓይነት የልማት እንቅስቃሴ ያላደረጉና የወሰዱትን መሬት 
ያለአግባብ ጥቅም ላይ ያዋሉ መሆናቸውን አስታውቀዋል። 

ኮሚሽነሩ እንደገለጹት፤ በክልሉ ሰፍኖ የነበረውን 
ብልሹ የመሬት አቅርቦት አሠራር ለማስተካከል ሰፊ 
ጥረቶች ተደርገዋል። ክልሉ ከኢንቨስትመንት ልማት 
ተገቢውን ጥቅም እንዲያገኝ አስፈላጊውን የቅድመ 
ማጣሪያ መስፈርት አውጥቶ ባለሃብቶችን እየተቀበለ 
ይገኛል። 

በጋምቤላ 152 ባለሀብቶች የወሰዱቱን መሬት ለብድር..
ከ1ኛ ገጽ የዞረ

ምክትል ፕሬዚዳንት ዶክተር ማቲዎስ እንሰርሙ 
እንደተናገሩት፤ የመንግሥትና የግል ከፍተኛ የትምህርት 
ተቋማት የምርምር ውጤትና መጽሐፍትን ለአብርሆት 
በማበርከት ሕዝብ በቀላሉ እንዲያገኛቸው ማድረግ 
ይገባቸዋል።
አብርሆት ቤተ መጽሐፍት ከተቋቋመበት ጊዜ ጀምሮ 
ትውልድን ሊቀርጹ የሚችሉ ብዙ መጽሐፍቶችን 
መሰብሰብ መቻሉን የገለጹት ዶክተር ማቲዎስ፤ በቀጣይ 
በርካታ የምርምር ተቋማት ለአብርሆት ቤተ መጽሐፍትን 
በማበርከት መልካም ዜጎች እንዲፈሩ ጥረት ማድረግ 
አለባቸው ብለዋል፡፡ 
በተለይ የመንግሥትና የግል ዩኒቨርሲቲዎች የምርምር 
ተቋማት በመሆናቸው ያላቸውን የምርምር ውጤትና 
መጽሐፍትን ሕዝብ እንዲያነባቸው የማድረግ ኃላፊነት 
አለባቸው ሲሉ መልዕክት አስተላልፈዋል። 
የአዲስ አበባ ዩኒቨርሲቲ በበኩሉ የእራሱን የምርምር 
ውጤቶችን የያዘውን ዲጂታል ቤተ መጽሐፍቱን ዜጎች 
አብርሆት ቤተ መጽሐፍት ውስጥ ሆነው ማንበብ 
እንዲችሉ የቴክኖሎጂ አማራጩን ማመቻቸቱን 
አስታውቀዋል። 
ይህን በጎ አሠራር ሌሎች ተቋማትም መከተል እንዳለባቸው 

ከፍተኛ የትምህርት ተቋማት...
ጠቁመው፤ በዋናነት ግን የታተሙ መጽሐፍትን ማቅረብ 
ስለሚያስፈልግ የመጽሐፍ ማሰባሰብ ሂደቱ ተጠናክሮ 
መቀጠል እንዳለበት አሳስበዋል።  
ከውጭ ሀገር በርካታ መጽሐፍት ወደ ሀገር ቤት እየገቡ ነው 
ያሉት ዶክተር ማቲዎስ፤ ትውልዱ በማንበብ ዕውቀቱን 
ማዳበር አለበት ሲሉ መልዕክት አስተላልፈዋል።  
አዲስ ሚዲያ ኔትወርክም ለአብርሆት ቤተ መጽሐፍት 
የሚፈልገውን አገልግሎት እንዲሰጥ በማሰብ ከአምስት 
ሺህ በላይ መጽሐፍት የሚያስመሰግነው ነው ብለዋል።  
የአዲስ ሚዲያ ኔትዎርክ ዋና ሥራ አስፈጻሚ አቶ በቀለ 
ሙለታ መጽሐፍቶችን ባስረከቡበት ወቅት እንደገለጹት፤ 
መጽሐፍትን ማንበብ ያለፈውንና የአሁኑን ትውልድ 
በማስተሳሰር መጭውን ጊዜ ለመመርመር ይረዳል። 
መጽሐፍ ለአንባቢው ወዳጅና ጓደኛ ነው፤መጽሐፍ 
ማኅበረሰቡን፤ ሀገርን፣ ዓለምን እንዲሁም ሁለንተናዊነትን 
የሚገነዘብበትና የሚመረምርሩባቸው መነጽር ናቸው። 
በመሆኑም ትውልዱ ከምንም በላይ መጽሐፍትን ማንበብ 
ይገባዋል ብለዋል። 
አዲስ ሚዲያ ኔትዎርክም ለትውልዱ የዕውቀት ማዕድ 
የሚሆኑ ከአምስት ሺህ በላይ መጽሐፍትን አሰባስቧል፤ 
በቀጣይም ይህንን ጥረቱን አጠናክሮ ይቀጥላል ሲሉ 
ጠቁመዋል፡፡

ከ1ኛ ገጽ የዞረ

ዋቅሹም ፍቃዱ

አዲስ አበባ:-የአዲስ አበባ መንገድ ዳር ይዞታዎች ይበልጥ 
ማራኪ ገጽታ እንዲላበሱና ኢኮኖሚና ማኅበራዊ ጥቅማቸው 
እንዲጎላ የሚረዱ ዲዛይኖች ተዘጋጅተዋል ሲሉ የፌዴራል መሬት 
ባንክና ልማት ኮርፖሬሽን ዋና ዳይሬክተር ወ/ሪት ሌንሳ መኮንን  
ተናገሩ። 

ኮርፖሬሽኑ “ለሸገር አዲስ ገጽታ”  የተሰኘ ፕሮጀክትን 
ለማበልፀግ ለውድድር የቀረቡት የዲዛይን ሀሳቦችን አስመልክቶ 
የሕዝብ አስተያየት ለመሰብሰብ የሚረዳ ኤግዚቢሽን ትናንትና 
ከፍቷል።  

የኮርፖሬሽኑ ዋና ዳይሬክተር ወ/ሪት ሌንሳ መኮንን እንደ 
ተናገሩት፤ የአዲስ አበባ መንገዶች ዳር የሚገኙ ይዞታዎች 
ማራኪ ገጽታ እንዲላበሱ ከማድረግ ባሻገር ኢኮኖሚና ማኅበራዊ 
ጥቅማቸው እንዲያጎላ ሁሉን አቀፍ ዲዛይን ለማዘጋጀት ጥረት 
ተደርጓል።

ኮርፖሬሽኑ ቀደም ሲል ከአዲስ አበባ ቦሌ ሲቪል አቪዬሽን 
እስከ እንጦጦ ድረስ እንዲሁም ከመስቀል አደባባይ እስከ አዲስ 

“የአዲስ አበባ መንገድ ዳር ይዞታዎች ይበልጥ ማራኪ ገጽታ እንዲላበሱ
 የሚረዱ ዲዛይኖች ተዘጋጅተዋል”

አበባ ከተማ መስተዳድር ባሉ  መንገዶች ላይ የሚገኙ የፌዴራል 
ይዞታዎች ላይ ትኩረት ማድረጉን ገልጸዋል።

በዚህም መሠረት በመንገዱ ዳር የሚገኙ የፌዴራል ይዞታዎች 
ኢኮኖሚያዊና ማኅበራዊ ጥቅማቸውን ለማሳደግ አጋዥ የሆኑ 
የልማት ሀሳቦችን ለማበልፀግ የመጀመሪያ ዙር የዲዛይን ጽንስ 

ሀሳብ ውድድር ማከናወኑን ወ/ሪት ሌንሳ ጠቁመዋል። 
በመሆኑም በቴክኒካል ዳኞች ጥቅል ውጤት ከመሰጠቱ 

በፊት ለሕዝብ አስተያየት ለመሰብሰብ ኤግዚቢሽኑ መከፈቱን 
አስታውቀዋል። 

በተዘጋጁትና ለሕዝብ ክፍት በሆኑት አዳዲስ ዲዛይኖች 

መሠረት የመሠረተ ልማት መናበብን መፍጠር ይቻላል ሲሉ ዋና 
ዳይሬክተሯ አስረድተዋል።

በተለይም አንዱ የገነባውን የመንገድ ወይም የውሃ መስመር 
መብራት ኃይል አሊያም ሌላ የመሠረተ ልማት ገንቢ መጥቶ 
እንዳያፈርሰው የሚረዳ ቅንጅታዊ አሠራርን ለመፍጠር በጥናት 
ላይ የተመሠረተ የዲዛይን መፍትሔ ለመተግበር  ተቋማቸው 
ጥረት እያደረገ መሆኑን ገልጸዋል። 

አዲስ የተዘጋጁትና ለውድድር የቀረቡት የዲዛይን ሀሳቦች 
የመሠረተ ልማት መናበብን ከመፍጠር ባለፈ የመንገድ ዳር 
አረንጓዴ ልማትን በማሳደግ ጠቀሜታቸው የጎላ ነው ሲሉ ዋና 
ዳይሬክተሯ ተናግረዋል። 

በመዲናዋ የመንገድ ዳር ፕሮጀክቶችን በተመለከተ የዲዛይንና 
የመሬት ልማት ባለሙያዎች እንዲሁም ጉዳዩ የሚመለከታቸው 
ሌሎች አካላት በስፋት ለማሳተፍ ሰፊ እንቅስቃሴ እየተደረገ 
ይገኛል ብለዋል።

የፌዴራል መሬት ባንክና ልማት ኮርፖሬሽን ያዘጋጀውና 
ለአንድ ወር የሚቆየው ኤግዚቢሽኑ መስቀል አደባባይ በሚገኘው 
ዲያስፖራ ማዕከል ነው የተከፈተው።

ወ/ሪት ሌንሳ መኮንን
የፌዴራል መሬት ባንክና ልማት ኮርፖሬሽን ዋና ዳይሬክተር 

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ ባለሙያነት 
ያገለገሉ ሲሆን፤ የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና በአለ በጅምላ 
በኮሙዩኒኬሽን ዳይሬክተርነት አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ በጋዜጠኝነትና ኮሙዩኒኬሽን 
ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ ወቅታዊ ጉዳዮች ላይ የሚያተኩሩ ፁሑፎችን 
በማህበራዊ ሚዲያና በተለያዩ ጋዜጦች በማውጣት ይታወቃሉ።

ዘመኑ ለግብርና /ለአረንጓዴ አብዮት/ ብሩህ ነው... ! ?
ይህ መጣጥፍ በአውድ/ኮንቴክስት/ ከ«ኢትዮጵያ 

ታምርት» ጋር ስለሚያያዝና ወቅቱም የግብርና እንዲሁም 
የአረንጓዴ አሻራ ስለሆነ ተመልሼበታለሁ። ዛሬ 
በዓለማችን ካሉ 20 ታላላቅ ኩባንያዎች ቀዳሚዎች ከበይነ 
መረብ / ኢንተርኔት / ፣ መረጃና ሶፍትዌር ጋር ተያይዘው 
የተፈጠሩ ናቸው። አፕል፣ አማዞን፣ ማይክሮ ሶፍት፣ 
ፌስ ቡክ፣ አሊባባ፣ ጉግልና ኡበር ዋና ዋናዎቹ ናቸው። 
የመጀመሪያዎቹ ባለ ትሪሊዮን ዶላር ወረት ኩባንያዎች 
አፕልና አማዞን ናቸው። የረቂቅ /ስማርት/ ስልኮችና 
ሌሎች ቴክኖሎጂዎች መፈጠር፤ የሰው ሰራሽ ክህሎት /
አርቲፊሻል ኢንተለጀንስ /፣ የአምስተኛው ትውልድ 5ጂ 
ወደ አገልግሎት መግባት የዘርፉን እድገት መጨረሻ ከፍታ 
ላይ ያደረሰው ይመስላል። ገበያው በአጭር ጊዜ ውስጥ 
ይጥለቀለቃል / ሳቹሬት / ያደርጋል ተብሎ ይጠበቃል። 
ወደፊት የዚህ ዘርፍ እድገት እየቀነሰ ቦታውን ለግብርና 
ኢኮኖሚ ይለቃል የሚሉ ትንበያዎች እየወጡ ነው።

ይህን ተከትሎ መጪው ዘመን ለግብርና ኢኮኖሚው 
ብሩህ እንደሆን እየተለፈፈ ይገኛል። የሰፋፊ የእርሻ 
መሬቶች፣ የተፈጥሮ ሀብት፣ የሰፊ ገበያ፣ በመልማት ያለ 
የሰው ኃይል፣ ...፤ እምቅ አቅም potential ያላት አህጉር 
መሆኗ አይን ማረፊያ አድርጓታል። እ.አ.አ በ2050 
የዓለም ሕዝብ ቁጥር 10 ቢሊዮን ይደርሳል ተብሎ 
ተተንብዮአል። የቻይናና የሕንድ የመሸመት አቅም 
መጎልበት ጋር ተያይዞ የሚያሻቅበው የምግብ ሸቀጦችን 
ፍላጎትን ለማርካት፤ በአመት ከ100 ትሪሊዮን ዶላር በላይ 
የሚያገላብጠው ግብርና  የዓለም ኢኮኖሚ መሪነትን 
በቅርብ ከኢንፎርሜሽን ኮሚኒኬሽን ቴክኖሎጂ ይረከባል 
ተብሎ ስለሚጠበቅ፤ ትኩረቱ ባልታረሰው የአፍሪካ 
ድንግል መሬት ላይ መሆኑ ዘመኑን ይዋጃል። አገራችን 
ለግብርናውና ለአረንጓዴ አሻራ የሰጠችው ትኩረት 
ትክክለኛና ስትራቴጂካዊ ውሳኔ ነው።

የዓለም ሕዝብ ቁጥር እድገት አሁን ከሚገኝበት 
ሰባት ነጥብ አምስት ቢሊዮን፤ በክፍለ ዘመኑ መጨረሻ 
11 ቢሊዮን ይደርሳል ተብሎ መተንበዩ፤ በዓለም በተለይ 
በቻይና፣ በሕንድና በሌሎች ታዳጊ አገራት  እየተመዘገበ 
ካለው ፈጣን የኢኮኖሚ እድገት ጋር  የምግብ ፍላጎት 
እጅግ ጨምሯል። እድገቱን ተከትሎ የመግዛት አቅም 
ከፍ በማለቱ እና የመጣው የአመጋገብ ለውጥ ፍላጎቱን 
አንሮታል። ባለፉት 20 እና 30 አመታት በመቶ ሚሊዮን 
የሚቆጠሩ ቻይናውያን፣ ሕንዳውያን፣ ብራዚላውያን 
፣ ኢንዶኔዣውያን፣ ማሌዣውያን፣ ወዘተረፈ ከድህነት 
ወደ መካከለኛ ገቢ ማደጋቸው በግብርና ውጤቶች 
ፍላጎት ላይ መሠረታዊ ለውጥ አምጥቷል። በተቃራኒው 
የሚታረስ መሬትና የውሃ እጥረት እንዲሁም የአየር 
ንብረት ለውጥ በአናቱ ተጨምሮ ከአመት አመት ፍላጎቱን 
ማሟላት አዳጋች እያደረገው መጥቷል። የዓለም ሙቀት 
መጨመርና የደኖች መጨፍጨፍ፤ የአፈር መሸርሸርንና 
የመሬት መራቆት፣ በርሃማነት፣ ድርቅ፣ ሰደድ እሳት፣ 
ጎርፍ የግብርናውን ክፍለ ኢኮኖሚውን እያሽመደመደው 
ነው። በዚህ የተነሳ ፍላጎቱንና አቅርቦቱን ማጣጣም ከጊዜ 
ወደ ጊዜ አዳጋች እየሆነ መጥቷል። እንደ ኮቪድ 19 ያለ 
የተፈጥሮ አደጋ ሲከሰት ደግሞ ችግሩ ክፉኛ ይባባሳል።

የዓለም የምግብና የእርሻ ድርጅት በዚያ ሰሞን ይፋ 
እንዳደረገው ከወረርሽኙ ጋር በተያያዘ 265 ሚሊዮን 
ሕዝብ ለከፋ የምግብ እህል እጥረት ተዳርጓል። ከባድ 
ውሽንፍር፣ የጎርፍ መጥለቅለቅ፣ ድርቅ፣ የመሬት 
መንቀጥቀጥ ዓይነት የተፈጥሮ አደጋዎች በተከሰቱ ቁጥር 

የምግብ እህል እጥረት ከፍ ሲልም ርሀብ ይከሰታል። 
በመላው ዓለም አንድ ቢሊዮን ሕዝብ በምግብ እጥረት 
ሳቢያ ለተለያዩ የጤና እክሎች ተዳርጓል። ወደ አገራችን 
ስንመጣ 47 በመቶ የሚሆኑ ኢትዮጵያውያን የከፋ 
የምግብ እጥረት እንዳለበት መረጃዎች ያትታሉ። 
ከወረርሽኙና ከድርቅ ጋር ተያይዞ ወደ 30 ሚሊዮን 
የሚጠጋ ወገናችን ለምግብ እህል እጥረት መጋለጡን 
መንግሥት ይፋ አድርጓል። ግብርና ለአገሪቱ ጥቅል 
ብሔራዊ ምርት ድርሻው 47 በመቶ ቢሆንም እድገቱ 
የሚጠበቀውን ያህል አይደለም። ከዚህ የርሀብና የምግብ 
እጥረት አዙሪት ቀለበት ሰብሮ ለመውጣት በቂ ምግብ 
ለማምረት በግብርናችን አካታችና ቀጣይነት ያለው 
ውልጠት /ትራንስፎርሜሽን ?/ እንደሚያስፈልግ በዘርፉ 
የተካሄዱ ጥናቶች ይመክራሉ።

አገራችን የወጣት፣ 85 በመቶ የሚሆነው ሕዝቧ 
በገጠር የሚኖር፣ አመቱን ሙሉ የሚፈስሱ ወንዞች፣ 
የሁለት ጊዜ የዝናብ ወቅት፣ የሚታረስ ሰፊ መሬት፣ 
ታታሪ ሕዝብ ያላት እና ቀደምት ከስድስት ሺህ አመታት 
የሚሻገር የእርሻና የግብርና ታሪክ ያላት ምድር ብትሆንም 
ራሷን እንኳ በቅጡ መመገብ አልቻለችም። በስንዴውና 
በዘይቱ ሲገርመን ሽንኩርትና ምስር ከውጭ እያስገባን 
ነው። በእኛው አባይ የለማ የግብጽ ብርቱካን በአለፍ 
ገደም ብቅ እያለ ነው። ካለፉት ሦስት አመታት ወዲህ ግን 
ከዚህ አዙሪት ለመውጣት በመንግሥት በኩል ፍላጎትና 
ቁርጠኝነትን እየተመለከትን ነው። ዛሬም ተረጂ ፣ ዛሬም 
ስንዴና ዘይት ከውጭ አስመጪ መሆናችን ቁጭት 
የፈጠረ ለለውጥ ያነሳሳ ይመስላል።

ቀድሞውኑም በኢኮኖሚያዊ አዋጭነትና በጥናት 
ባልተመሠረተ አግባብ ግብርናው የሚገባውን ያህል 

ድጋፍ ሳያገኝ ከፈረሱ ጋሪው 
እንዲሉ በግዕብታዊና በፖለቲካዊ 
ውሳኔ የዩኒቨርሲቲና የኢንዱስትሪ 
ፓርክ መዓት አግተልትለን 
ለምሩቃኑ ሥራ ለፋብሪካው ጥሬ 
ዕቃ ማቅረብ አልቻልንም። ለዚች 
አገር ነፍስ መዝሪያዋም መሞቻዋም 
ግብርና ነው። ግብርና ላይ 
ከተሳካልን ሌሎችን ዘርፎች ይዞ 
መውጣት ይቻላል። ለቀደሙት 
27 አመታት ከፕሮፓጋንዳ ባለፍ 
የአገራችንን ስነ ምህዳር ታሳቢ 
ያላደረገ የዘመቻ ሥራ መሠራቱ 
ዛሬ ላይ ጥሎናል። ቆም ብለን 
ትንፋሽ ስበን የመጣንበትን 
መንገድ ገምግመን በግብርናው 
ክፍለ ኢኮኖሚ የሚስተዋለውን 
መዋቅራዊና ተቋማዊ ችግር ቀርፈን 
ትኩረታችን ግብርናው ላይ ሊሆን 
ይገባል።

ይህ እስኪሆን የለውጥ ኃይሉ 
እጁን አጣጥፎ አለመቀመጡና 
የህልውናችን መሠረት የሆነውን 
አየር ንብረታችን እንዲያገግም 
በአምስት አመታት ውስጥ ወደ 
25 ቢሊዮን ችግኝ ለመትከል 
ግብ ጥሎ ካለፉት ሦስት አመታት 
ጀምሮ ወደ ተግባር መገባቱ 

የኑሮአችንና የኢኮኖሚያችን የጀርባ አጥንት ለሆነው 
ግብርና መልካም ዜና ነው። በሚቀጥሉት አምስትና አስር 
አመታትም የአገራችንን አየር ንብረትና ሥነ ምህዳር / 
ኢኮሎጂ / ፍጹም ይቀይረዋል። ይህ በግብርናው ክፍለ 
ኢኮኖሚ ላይ ተጨባጭ ለውጥ ለማምጣት መስፈንጠሪያ 
ነው። ይህ በሒደት እውን እስኪሆን የለውጥ ኃይሉ 
ስንዴን ከውጭ ማስገባትን ለማስቀረት፣ ግብርናውን 
ሜካናይዝድ ለማድረግ፣ መሬት ጦም እንዳያድር፣ የኩታ 
ገጠም አሠራርን ለማስፋፋት የሚያደርገው ጥረት ይበል 
የሚያሰኝ ሆኖ ወጥ በሆነና ስፋት ባለው አግባብ እንደየ 
ሥነ ምህዳሩ በመላ አገሪቱ ተግባራዊ ማድረግ ላይ ግን 
ይበልጥ ሊሠራ ይገባል።

እንደ አገር ያለን ሀብት የሚታረስ መሬት፣ ውሃና 
የሰው ኃይል ነውና ለግብርናው ቅድሚያ ሰጥተን 
ልንረባረብ ይገባል። ወደ ኢንዱስትሪ የሚደረግ ሽግግር 
ያለ ግብርናው ጽኑ መሠረት እውን ሊሆን አይችልምና። 
ስለሆነም ያለንን ሀብት ሁሉ አቀናጅተን ግብርናው ላይ 
ልንረባረብ ይገባል። የአረንጓዴ አብዮት በማቀጣጠል 
አንገታችንን ሲያስደፋን  ሲያሸማቅቀን ከኖረው ርሀብ፣ 
ቸነፈርና ድህነት ይህን ተከትሎ ከማይለየን ተረጂነት 
መላቀቅ አለብን። ከ430ሺህ ሔክታር መሬት በላይ 
መሬት ላይ የበጋ ስንዴ ማምረት መቻሉ ዘርፉ ከድህነትና 
ከተረጂነት ማምለጫችን መሆኑን ያረጋግጣል።

ለመሆኑ የግብርና ወይም የአረንጓዴ አብዮት ምን 
ማለት ነው ? አገራችን ለአረንጓዴም ለአብዮትም እንግዳ 
አይደለችም። የማንነታችን ምልክት፣ መለያ የሆነው 
ሰንደቃላማችን አንዱ ቀለም አረንጓዴ ነው። ልማትን 
ልምላሜን ወክሎ የተቀመጠ ቢሆንም፤ ወደ ተግባር 
አልተረጎምነውም። አልኖርነውም። አላከበርነውም። 

ብናከብረው ከልማት ይልቅ በርሀብ በተረጅነትና በከፋ 
ድህነት ባላጠለሸነው። ከእኛ ይልቅ ከ1970ዎቹ  እስከ 
80ዎቹ መጀመሪያ የነበሩ እነ ሻምበል ምሩፅ ይፍጠር፣ 
ብርሃኑ ግርማ፣ ከበደ ባልቻና መሐመድ ከድር በዓለም 
የአትሌቲክስ መንደር ለተከታታይ አመታት ማንንም 
ጣልቃ ሳያስገቡ ከአንድ እስከ ሦስት በመግባት 
«አረንጓዴው ጎርፍ» በመባል ነገሰው አንግሰውናል። 
የሚያስቆጨው፣ እርር ድብን የሚያደርገው በአረንጓዴው 
ጎርፍ ከወጣንበት ማማ በ1980ዎቹ መጨረሻ በአገራችን 
በተለይ በደቡብና በኦሮሚያ ክልሎች በአረንጓዴ ልምላሜ 
ተደብቆ የተከሰተው ድርቅና ርሀብ «አረንጓዴው ርሀብ» 
መልሶ አውርዶ ጥሎናል። ይህ ክስተት ተምሳሌታዊ 
ነው። በጀግኖቻችን ደምና አጥንት ተከብሮና ታፍሮ 
የኖረው ሉዓላዊነታችን የሚደፈረው፣ የሚዋረደውና 
የሚንኳሰሰው በርሀብ ነው። ከዚህ ሀፍረት ከመላቀቅ 
የሚቀድም ምንም ነገር የለም። ብልጽግና ይሄን አበክሮ 
በመረዳት ለግብርናና ለአረንጓዴ አሻራ የሰጠው ልዩ 
ትኩረት ይበል የሚያሰኝ ነው ።

አብዮትም ብርቃችን አይደለም። አንድ ሁለት ጊዜ 
አብዮት ሁሉን ነገራችን ነቅሎ መቀመቅ አውርዶናልና። 
ለዚህ ነው ቃሉን ስንሰማ እንደ ኮሶ መድኃኒት 
የሚያንገሸግሸን። አረንጓዴ አብዮት ግን ርሀብን፣ ችጋርን፣ 
ቸነፈርን፣ ተመፅዋችነትን ከስሩ መንግሎ የሚጥል ዶዘር 
ነው። ከቀደሙት ሁለት የደም፣ የጥፋት ወይም የቀይ 
አብዮቶች አንዱ አረንጓዴ  አብዮት ቢሆን ኑሮ የአገራችን 
መለያ ከሆነው ርሀብ እስከ ወዲያኛው በተለያየን። ዛሬ 
ለምንገኝበት የኑሮ ውድነትና የዋጋ ግሽበት ባልተዳረግን። 
አሁንም በሕዝብና በአገር ኢኮኖሚ እንዲሁም ገፅታ ላይ 
ስር ነቀል ለውጥ የሚያመጣውን የአረንጓዴ አብዮት 
ለማካሄድ አልረፈደም። እንግዲህ የ«አረንጓዴው አብዮት» 
ስርወ - ሀረግ ወደ ኋላ መለስ ብለን ስንቃኝ፤ ለመጀመሪያ 
ጊዜ ጥቅም ላይ የዋለው የአሜሪካ የዓለምአቀፍ ትብብር 
ድርጅት / ዩኤስኤአይዲ / አስተዳዳሪ የነበሩት ዊሊያም 
ጋውድ እኤአ በ1968 የአብዮቱን አረንጓዴ ችቦ በለኮሱበት 
ሥነ ሥርዓት ፤ «... ይህ አዲስ አብዮት ነው። የሶቪየት 
ሕብረቱ ቀይ አብዮት አልያም የኢራን የሻህ ነጭ አብዮት 
አይደለም። አረንጓዴ አብዮት ብየዋለሁ። ...»

የአረንጓዴ አብዮት የ2ኛውን የዓለም ጦርነት 
ተከትሎ የተከሰተውን የምግብ እና የአግሮ ኢንዱስትሪ 
ግብዓት እጥረት ለማሟላት በ1950ዎቹና 60ዎቹ ተለኩሶ 
የተቀጣጠለ አብዮት ነው። ምርጥ ዘርን፣ ማዳበሪያን፣ 
ጸረተባይ ኬሚካልን፣ አስተማማኝ የውሃ አቅርቦትን 
በማረጋገጥ በተለይ የስንዴንና የሩዝ ሰብልን ምርትን 
በእጅጉ ማሳደግ ያስቻለ አረንጓዴ አብዮት ነው። አረንጓዴ 
አብዮት በብራዚል፣ በሕንድ፣ በፊሊፒንስ፣ ወዘተረፈ 
ፈንድቶ ጎተራውን ሙሉ አድርጎታል። እኛም የአገራችንን 
ሥነ ምህዳርና ብዝሀ ሕይወት ከግምት ያስገባ አረንጓዴ 
አብዮት ያስፈልገናል። ርሀብን፣ ቸነፈርንና ችጋርን በቃ ! 
ልንለው ይገባል። ሁላችንም ከፖለቲካ ተንታኝነትና ከሴራ 
ፖለቲካ አራጋቢነት ወጥተን፤ ፖለቲካውን ለፖለቲከኞች 
ትተን ፤ አረንጓዴ አብዮትን እንቀላቀል። እናቀጣጥል። 
ግብርናውን እናግዝ ፤ በጓሮአችን አትክልት እናልማ ፤ 
የተከልናቸውን ችግኞች እንንከባከብ። ችግኝ እንትከል። 
የተገኘውን ውጤት ወደኋላ እንዳይመልሰውና የኑሮ 
ውድነቱን እንዳያባብሰው፤ እየተስተዋለ ያለው የማዳበሪያ 
ዕጥረትና አልቀመስ ያለው ዋጋ  አፋጣኝ  ምላሽ  
ይጠይቃል ።

ኢትዮጵያ ታምርት ! አሜን ።

አረንጓዴ አብዮት ግን ርሀብን፣ ችጋርን፣ 

ቸነፈርን፣ ተመፅዋችነትን ከስሩ መንግሎ 

የሚጥል ዶዘር ነው። ከቀደሙት 

ሁለት የደም፣ የጥፋት ወይም የቀይ 

አብዮቶች አንዱ አረንጓዴ  አብዮት 

ቢሆን ኑሮ የአገራችን መለያ ከሆነው 

ርሀብ እስከ ወዲያኛው በተለያየን። 

ዛሬ ለምንገኝበት የኑሮ ውድነትና የዋጋ 

ግሽበት ባልተዳረግን። አሁንም በሕዝብና 

በአገር ኢኮኖሚ እንዲሁም ገፅታ ላይ ስር 

ነቀል ለውጥ የሚያመጣውን የአረንጓዴ 

አብዮት ለማካሄድ አልረፈደም

የሕይወት ገጽታ
ማህበራዊ

መውለድ ከመማር ያላገዳት እናት
ጽጌረዳ ጫንያለው

ዶክተር ፍሬገነት ተስፋዬ ይባላሉ። አርማወን 
ሀንሰን የምርምር ኢንስቲትዩት (አህሪ) ውስጥ 
ተመራማሪ ናቸው። ተላላፊ በሽታዎች ላይ 
በተለይም ቲቢና ኤች አይ ቪን በተመለከተ 
የምርምር ሥራዎችን በማድረግ መፍትሄ አመላካች 
ተግባራትን ከውነዋል። ውጤታማነታቸው 
ደግሞ በየጊዜው በሚሸለሟቸው ሽልማቶች 
ይለካሉ።  ሕይወታቸው በበርካታ  አስተማሪ 
ልምዶች የተሞላች ናት። በተለይም በትምህርት 
ያሳለፏቸው ጊዜያት በርካቶችን የሚያስተምር 
ሆኖ አግኝተነዋል። 

ልጅነት 
ተወልደው ያደጉት በአማራ ክልል ሰሜን ሸዋ ዞን 

ጣርማበር ወረዳ ደብረሲና ገነት ተብላ በምትጠራ 
ቀበሌ ውስጥ ነው። የዶክተር ፍሬገነት  ቤተሰቦች ሴት 
ልጅ  በቤት ውስጥ  በሥራ ወላጆቿን እንድትረዳ  እንጂ 
እንድትማር ብዙም አይፈልጉም ነበር። በተለይም 
የመጨረሻ ልጅ መሆናቸውና በትንሹም በትልቁም 
ታዛዥ መሆናቸው ብዙ ጫና እንዲፈጠርባቸው 
አድርጓል። 

 እናታቸው ቤት ውስጥ እንዲያግዟቸውና ሙያ 
እንዲማሩ ይፈልጋሉ።  ትምህርት ቤት ከመሄድ 
በፊትና ከመጡ በኋላ ያሉትን ጊዜያት ምግብ 
የማብሰል ግዴታቸው እንደሆነ ያሳስቧቸዋል። 
በዚህም ቢደክማቸው እንኳን የታዘዙትን መፈጸም 
ግዴታቸው ነው። አባት ደግሞ የተማሩም ባይሆኑም 
ታላላቅ ልጆቻቸውን ስላስተማሩ እንዲማሩና 
እንዲያጠኑ ይፈልጋሉ።  እናም  «ታንብብበት» እያሉ፤ 
ባለቤታቸውን  ይሟገቱላቸዋል። ባለታሪካችንም 
በሁለቱ ፍላጎት ውስጥ ለማለፍ የተቻላቸውን ሁሉ 
ያደርጉም ነበር። 

«…..ቤት ውስጥ የተማርኩትን ነገር ማንበብ በጣም 
እፈልግ ነበር፤ ነገር ግን የቤቱ ትንሽ ልጅ ስለነበርኩ 
ትዕዛዞች ሁሉ እኔ ጋር ነበር የሚመጡት በዚህም 
በጣም ብናደድም በአካባቢያችን ባህልና ወግ መሠረት 
ግን እንኳን ለቤተሰብ ለዚያውም ለእናት ቀርቶ 
ለጎረቤትም መታዘዝ፣ መላላክና ሥራ ማገዝ ግዴታ 
ስለነበር የተቻለኝን ሁሉ በትዕግስት አደርግ ነበር» 
በማለት ሁኔታውን ያስታውሳሉ።  

የልጅነት ፍላጎታቸው የሕክምና ዶክተር መሆን 
ነበር።  ዶክተር ፍሬገነት አሁንም  ከጤናው የሙያ 
ዘርፍ ባይርቁም ሀኪም መሆን ግን አልቻሉም። ይህም 
ቢሆን  ህልሜ ስኬቱ ላይ አልደረሰም ግን  አይሉም። 

የገጠር ልጅ መሆን ሌላው ፈተና ማኅበረሰቡ 
ለሴት ልጅ ያለው አመለካከት ነው። ሴት ልጅ እናቷን 
አገልግላ ከዚያም ትዳር መስርታ ልጆች ወልዳ ቤቴ ቤቴ 
ማለት እንጂ ትምህርት ብሎ ነገር ተቀባይነት የለውም። 
በዚህ መካከል ደግሞ የእሷን ታታሪና ቅን ታዛዥነት 
እንዲሁም የቤተሰቡን የተከበረ መሆን ያየ ሌላ ወላጅ 
ልጅህን ለልጄ ማለቱ ደግሞ ወግም ባህልም ነው። 

«….ያው ማኅበረሰባችን ለሴት ልጅ ያለው 
አመለካከት ከላይም ገልጬዋለሁ እኔም የገጠር ልጅ 
ከመሆኔ የተነሳ እኔንም ቤተሰቤንም ያየ ሁሉ ልጃችሁን 
ለልጃችን ማለቱ አልቀረም። አባቴና ወንድሜ 
ትምህርቴን እንድማር አጥብቀው ይፈልጉ ስለነበር 
ለዚህ ጥያቄ ቦታ አልሰጡትም፤ እንዲያውም ከጎኔ 
በመቆም አጋርነታቸውን ነበር ሲያሳዩኝ የነበሩት። እነሱ 
ያንን ባያደርጉልኝ ኖሮ ደግሞ የዛሬው እኔነቴ አይገኝም 
ነበር» ይላሉ። 

አባታቸው ሴቷንና የመጨረሻዋን ልጃቸውን 
አስተምረው ለወግ ለማብቃት ከመጣር ጎን ለጎን 
በሥነ ምግባርም የታነጹ እንዲሆኑ ሰውን መውደድ፤ 
መታዘዝና ለሌላው ማሰብ ስንቃቸው እንዲያደርጉ ብዙ 
ሠርተዋል።  ተካፍሎ መብላት ይህ አስተዳደጋቸው 
የሰጣቸው ሌላው ስጦታ ነው። መምህራንን ማክበርና 
የሚሉትን መስማት አዳማጭ  መሆንም የልጅነታቸው 
ገጸ በረከት መሆናቸውን ያነሳሉ። 

ነፍሰጡሯ ተማሪ
መምህራኖቻቸው ለዛሬ ማንነታቸው መሠረት 

የጣሉ ናቸው። ብዙ ነገራቸውን ለውጠውላቸዋል። 
አቅማቸውን በመመልከትም ብዙ ሽልማቶችና 
ማበረታቻዎች ሁልጊዜ ወደፊት እንዲራመዱ 
አድርጓቸዋል።

«…… በቤት ውስጥ ለማጥናት ምቹ ሁኔታ የለም፤  
ቀን ሥራ  ይበዛል፤  ሌላው እየሠራ ደብተር ይዞ 
መቀመጥ ደግሞ እንደ ንቀትም ሊወሰድ ይችላል። 
እናም አብዛኛውን ጊዜ ንባብን ካሰብኩ  የማከናውነው 
ምሽት ላይ ነው። ይገርማል ምሽትን ብመርጥም 
የመብራት አለመኖር ደግሞ ሌላው ፈተናዬ ነበር» 
ይላሉ።

መብራት የለም አይታየኝም እንዴት አድርጌ 
ላንብበው ብለው ግን እጃቸውን አጣጥፈው 
አልተቀመጡም። ይልቁንም ኩራዝ ለኩሰው ጭሱ፣ 
የኩራዙን ብርሃን የሚያውለበልብባቸውን ንፋስ 
እየተቋቋሙ ከማሰንበብ ወደኋላ    አላሉም።  

አባታቸው በትምህርታቸው ጠንካራ የሚሆኑበትን 
መስመር ሲዘረጉላቸውም ይጠቀሙታል። በእነዚህ 
ወቅቶች ደግሞ የማይረሷቸው በርካታ አጋጣሚዎች 
አሉ። አባታቸው ለእሳቸው ትምህርት ብለው 
የሚከፍሉትን መስዋዕትነት በፍጹም ያልዘነጉት 
ታዳጊዋ ተማሪ ይልቁንም አባታቸውን ለማኩራት 
ኃይል ጨምረው የሚችሉትን ሁሉ በማድረግ 
በትምህርታቸው ግንባር ቀደም ለመሆን ችለዋል። 

የትምህርትን ‹‹ሀሁ›› የጀመሩት በዚያው በቀያቸው 
ባለ ገነት አንደኛ ደረጃ ትምህርት ቤት ሲሆን፤ እስከ 
ስምንተኛ ክፍል ትምህርቱን ተከታትለዋል። ከዚያ 
በእግራቸው አንድ ሰዓት ተኩል እየተጓዙ ደብረሲና 
ከተማ ላይ ቀጣዩን ክፍል እንዲማሩ ሆነዋል። በእርግጥ 
የእግር ጉዞው እስከ 12ኛ ክፍል የዘለቀ አልነበረም። 
የዘጠነኛ ክፍል ተማሪ ሳሉ በዚያው በደብረሲና ከተማ 
ትዳር መመስረት ነበረባቸውና ትዳርን ተቀላቀሉ። 

«…..የሁለተኛ ደረጃ ተማሪ ስሆን ያንን የፈራሁትን 
አባቴም ሲሟገቱልኝ ያቆዩልኝን ትዳር መመስረት 
ነበረብኝና ባል አገባሁ። አጋጣሚ ሆኖ አልያም ዕድለኛ 
ሆኜ ያገባሁት መምህሬን ስለነበር ትምህርት ማቋረጥ 
የሚለው ነገር አልመጣብኝም።  በትምህርቴ ስኬታማ 
ለመሆኔ  የባለቤቴ ድርሻ በቃላት የሚገለጽ አይደለም » 
በማለት የባለቤታቸውን ውለታ ያስታውሳሉ። 

ከአባታቸው የተረከቧቸው ባለቤታቸው 
ባደረጉላቸው ያላሰለሰ እገዛም የልጅነት ህልማቸውን 
ዳር ሊያደርሱ ተቃረቡ። በተለይም የባለቤታቸው 
ሩቅ አሳቢነት በብዙ መንገድ እንዲጓዙ ምቹ ሁኔታን 
ፈጠረላቸው። ከዚህ አንጻርም ‹‹ትዳር የሚረዳ ሰው 
ከተገኘ ወርቅና የኑሮ ቅመም ብቻ ሳይሆን ስኬት 
ላይ የሚያደርስ ጡብ ነው›› በማለት ኑሯቸውን  
ይገልጹታል። 

እርሳቸውን የሚረዳቸው የትዳር አጋር 
በማግኘታቸው ትምህርታቸውን እንዳያቋርጡ ሆኗል። 
በተለይ የከበዳቸውን የሚያግዛቸው አይዞሽ የሚላቸው 
ሰው ከጎናቸው መኖሩ የወደፊት ማንነታቸው 

እንዲያመር የራሱን ሚና ተጫውቷል። 
«……እንዲህ እየተደጋገፍን እየኖርን 12ኛ ክፍል 

ደረስኩ፤ በዚህ ጊዜ ደግሞ ሕይወቴን ወደአዲስ 
ምዕራፍ የሚያሻግር ክስተት በቅ አለ፤  እንደእኛ ሃሳብ 
ትምህርቴን ሳልጨርስ ልጅ መውለድ አልፈልግም 
ነበር። የእግዚአብሔር ፍቃድ ሆነና የመጀመሪያ 
ልጃቸው ተጸነሰች። በሁነቱ ባልከፋም ትምህርቴ ላይ 
ጫና መፈጠሩ ግን አልቀረም። እንዳሰብኩትም ጥሩ 
ውጤት አምጥቼ ህልሜን ለማሳካት አልቻልኩም» 
በማለት የነበረውን ሁኔታ ይናገራሉ። 

የ12ኛ ክፍልን ፈተና ሲወስዱ መውለጃ ቀናቸው 
ደርሶ ስለነበር፤  የፈተናውም ሆነ ከዚያ በፊት 
የነበሩት የዝግጅት ቀናት በእርግዝና ውስጥ ሆነው 
ነው ያለፉት። የመጀመሪያ እርግዝና ደግሞ አዲስም 
ነገር ስለሆነ ትንሹም ትልቁም ነገር ገዝፎ ይሰማልና 
ትንሽ መፈተናቸው አልቀረም። ያም ሆኖ ግን ከቀለም 
ትምህርቱ ጋር መፋለማቸውን አልተውም። በዚህም 
የህክምና ዶክተር የመሆን ህልማቸው ባይሳካም 
ቀድሞውንም  የተፈጥሮ ሳይንስ ተማሪ ስለነበሩ 
ዩኒቨርሲቲ ገብተው የጤናው ዘርፍ ጋር ተቀራራቢነት 
ያለው የትምህርት መስክ ለማጥናት አልተቸገሩም። 

የመጀመሪያ ዲግሪያቸውን የተማሩት በጅግጅጋ 
ዩኒቨርሲቲ የባዮሎጂ ትምህርት መስክን በመምረጥ 
ነው። በገቡበት መስክ ላይ ውጤታማ መሆን 
እንደሚችሉና ያሰቡት ላይ እንደሚደርሱ ያውቃሉ። 
ይሁን እንጂ ዩኒቨርሲቲው ገና ጀማሪ መሆኑ ግን 
አስፈርቷቸው ነበር። እንዲያውም መመደባቸውን 
ሲያውቁ ነው ስሙን እንኳን የሰሙት። ይህ ደግሞ ብዙ 
ነገሮች እንደሚያጎልባቸው ተሰምቷቸዋል። 

«……ዩኒቨርሲቲው እንዳሰብኩት በደንብ 
ያልተደራጀ ነበር። ለመማር ማስተማሩ ሥራ ብዙ 
ነገሮችም ይጎድሉታል። ነገር ግን ስሄድ  አስቤበትና 
ብዙ ነገሮችን ጠይቄ የቅድመ ዝግጅት ሥራዎችን ሰርቼ 
ስለነበር  ሁሉንም ነገር በየፈርጁ አስኪጀዋለሁ» ይላሉ። 

ውጤት ለማያስገኝ ነገር መልፋት ትርፉ ንዴት ነው 
ብለው የሚያምኑት ባለታሪካችን ብዙ  ሳይጨናነቁ 
የቻሉትን እያደረጉ ትምህርታቸውን ቀጠሉ። 
ትምህርቱን ሲጀምሩ ‹‹ኮንፒቴሽናል ናቹራል ሳይንስ›› 
በሚል መስክ ነበር። ከዚያ የባዮሎጂ ትምህርት መስክን 
መርጡ። በዚህም በከፍተኛ ማዕረግ ለመመረቅ በቁ። 

ዶክተር ፍሬገነት ትምህርት ወዳድነታቸውን 
ከሚያጎድሉት ምክንያቶች መካከል ተፈጥሮ ጭምር 
ያልገደባቸው ሴት መሆናቸው ነው። እናት ለልጇ ስትል 
የማታደርገው ነገር የለም። ለልጅ መሳሳት  እስከምን 
ድረስ መሆን አለበት የሚለው ካልተለካ ግን ዋጋ 
ማስከፈሉ አይቀርም። ስለዚህም ያ እንዳይሆን የለፉና 
ወደፊት እንጂ ወደኋላ የማይሉ  ለዛሬ የልጆቻቸው 
ኩራት ናቸው። 

ዶክተር ፍሬገነት «ከዛሬው የወደፊቱ ይበልጣል»  
የሚል እምነት አላቸው። በዚህም የሰባት ወር ጨቅላ 
ሕፃን ልጃቸውን  ለቤተሰብ ትተው ለመማር ተጓዙ። 
ይህ የሆነው ደግሞ 12ኛ ክፍል መልቀቂያ ፈተናን 
እንዳጠናቀቁ የመጀመሪያ ልጃቸውን ተገላግለው ነበርና 
ብዙም ሳይቆዩ ዩኒቨርሲቲ እንዲገቡ ተጠሩ። ስለዚህም 
ማቄን ጨርቄን ሳይሉ ወደተመደቡበት ዩኒቨርሲቲ 
ሄዱ። ነገር ግን ዩኒቨርሲቲ ከገቡ በኋላ እናትነታቸው 
በገቡበት ወኔ ልክ ሊያስሄዳቸው አልቻለም። የልጃቸው 
ጉዳይ የራስ ምታት ሆኖባቸዋል። በደንብ አይዟት ይሆን 
የሚለው ያሳስባቸው ጀመር። በዚህም የመጀመሪያ 
ዓመት ውጤታቸው ያሰቡትን ያህል አልሆነላቸውም። 

ሰው ሰራሽ ፈተናውም በዚያው ልክ ቀላል 
አልሆነላቸውም። እረፍት በአገኙ ቁጥር መመላለስና 
የልጃቸውን ሁኔታ ማየታቸው ግን ሁሉን ነገር 
ቀየረላቸው። እፎይታ ተሰምቷቸው ትምህርታቸው 
ላይ እንዲያተኩሩም አደረጋቸው። ፈተናውን ሁሉ 
በድል በማለፋቸውም የማዕረግ ተመራቂነቱን 
መቆናጠጥ  ቻሉ። 

 ሁለተኛ ዲግሪያቸውን ሲጀምሩም ሥራ እየሠሩ 
በብዙ ትግል ውስጥ ነው ትምህርቱን የተከታተሉት።  
ይሁን እንጂ በውጤት አልተፈተኑበትም። ይልቁንም 
ከፍተኛ ውጤታማነትን  አዋህደው የተሻሉ ለመሆን 

 ዶክተር ፍሬገነት ተስፋዬ 

«ከዛሬው የወደፊቱ 

ይበልጣል»  የሚል 

እምነት አላቸው። 

በዚህም የሰባት ወር 

ጨቅላ ሕፃን ልጃቸውን  

ለቤተሰብ ትተው 

ለመማር ተጓዙ

የሕይወት ገጽታ
ማህበራዊ 

አዲስ ዘመን   እሁድ ግንቦት 21 ቀን 2014 ዓ.ም

ህልም የመራው ሥራ 
ለእርሳቸው መማርና መሥራት የተለዩና ተነጥለው 

የሚታዩ አይደሉም። በሽርፍራፊ  ቁጥሮች  እንኳን 
ለመለየት አስቸጋሪ ነው። ስለሆነም የሥራ ታሪካቸው 
ሁለቱንም ያቀፈ ነው። ከአንድ መስሪያቤትም 
አያልፍም። ከሥራው ይልቅ ብዙን ጊዜያቸውን 
ያሳለፉት በትምህርት እንደነበርም ያስታውሳሉ። 
ምንም እንኳን የሁለተኛ ዲግሪያቸውን የተከታተሉት 
በነፃ የትምህርት ዕድል (Scholarship program) 
ፕሮግራም  ቢሆንም ፕሮግራሙ የሚሸፍንላቸው 
የወጪ  መጋራት/cost sharing/ እና ትንሽ የኪስ 
ገንዘብ ነበር። እናም ባለታሪካችን እየተማሩ 
ተማሪዎችን በማስጠናት ተጨማሪ ወጪያቸውን 
ይሸፍኑ ነበር። በቤተሰቦቻቸውና በባለቤታቸው እገዛ 
ጊዜውን መግፋት ባይችሉ ኖሮ ዛሬን እንደማያገኙትም 
ያምናሉ። ሆኖም ብርቱ ሴት በመሆናቸውና መልካም 
አጋር ስላላቸው ነገሮችን ፈተዋል። 

የሁለተኛ ዲግሪያቸውንም እንዳጠናቀቁ ሥራ 
ማግኘት ፈተና ሆኖባቸው ነበር። ያለሥራ መቀመጥ 
አይደለም ለተማረ ላልተማረም እጅግ ከባድ ነው። 
ጥገኛ መሆን ደግሞ ምቾት አይሰጥም። በእርግጥ 
ይህንን በሚገባ የሚረዳ የትዳር አጋር አላቸው። ሆኖም  
በብዙ ነገር ደስታቸው ይቀማ ነበር። ስለዚህም ሦስተኛ 

ዲግሪያቸውን ከመጀመራቸው በፊት ሥራ ማፈላለጉን 
ተያያዙት። ሆኖም የቱንም ያህል የትምህርት ብቃትና 
አቅም ቢኖራቸውም የሥራ ልምድ የላቸውምና ማንም 
ሊቀጥራቸው አልወደደም። ስለዚህም ተስፋ ቆርጠው 
ባህር ማዶ ተሻግረው ለመሥራት ወሰኑ። ይህንን ምርጫ 
ያገኙት ደግሞ አንድ አጋጣሚ በሰጣቸው ዕድል ነው። 

«…… የምርምር ሥራዬ  በአሜሪካ አገር በሚደረግ 
ትልቅ ኮንፍረንስ ላይ እንዲቀርብ ተመረጠ። ሙሉውን 
ወጪ ሸፍነውም ወደዚያ እንደምሄድ ተነገረኝ። 
እናም ያንን ቀን እየጠበኩ ነበር። ይሁን እንጂ ይህንን 
የሚሽር ሌላ ዕድል መጣ። ይህም ኢትዮጵያ ውስጥ 
የሚሠራ አዲስ የስዊድን፣ በሉንድ ዩኒቨርሲቲ የሚመራ 
የምርምር ፕሮጀክት ይፋ መደረጉ ነበር። ፕሮጀክቱን  
እንድቀላቀል  ከፕሮጀክቱ ዋና ኃላፊ ጥያቄ ቀረበልኝ፤ 
ከልጆቼም ሆነ ከቤተሰቤ እንዳልነጠል  የሚያደርገኝ 
ስለነበር  ወደድኩት፤ ተቀበልኩት። ከአርማወን ሀንሰን 
እንዳልወጣ  የሆነውም በዚህ ምክንያት  ነው» በማለት 
ሁኔታውን ይገልጹታል። 

ፕሮጀክቱ የቲቢ ኢንፌክሽንን በነብሰ ጡር እናቶች 
ውስጥ ማጥናትን አልሞ የሚሠራ ፕሮጀክቱ፤ ኤች አይ 
ቪንም ያካትታል። ስለሆነም ይህንን በሙሉ ኃላፊነት 
እየመሩና እየተመራመሩ አስቀጠሉት። ይህ የሆነው 
ደግሞ እ. ኤ. አ. በ2016 ነበር።

 የሦስተኛ ዲግሪ የምርምር ሥራቸው መሠረት 
ያደረገው በዚሁ የጥናት መስክ ላይ ነበር። አሁንም 
በዚሁ የምርምር መስክ እየሠሩ ይገኛል። ይህ ሥራ 
ከኦሮሚያ ጤና ቢሮ እና በአርማወን ሀንሰን የምርምር 
ኢንስቲትዩት( አህሪ ) በተደረገ ስምምነት መሠረት 
በአዳማ ከተማ ውስጥ በሚገኙ የጤና ማዕከላት 
እየተከናወነ ሲሆን በአብዛኛው የላቦራቶሪ ሥራዎች 
ደግሞ በአዳማ ሪጅናል ላብራቶሪ ነው የሚሠሩት። 
በዚህም ቀጣሪዎቻቸው እምነት እስኪጥሉባቸውም 
ድረስ በትጋት አገልግለዋል።  አዳዲስ የምርምር 
ውጤቶችን እንዲያወጡና በኢንተርናሽናል ጆርናል 
ላይ እንዲያሳትሙ ሆነዋል። 

በሁለተኛ ዲግሪ የምርምር ሥራቸው በጤናው 
ዘርፍ መፍትሄ አምጪ ሰው በመሆናቸው በ አህሪ እ. 
ኤ. አ. በ2015 ‹‹የቶሬ ጎዳል›› ተሸላሚ የሆኑት ዶክተር 
ፍሬገነት፤ የጀመሩትን መጨረስ የሚወዱ ናቸው። 
አገር ወዳድም እንደሆኑ ይመሰከርላቸዋል። ለዚህም 
ማሳያው ብዙዎቹ አሜሪካ በሄዱበት ሲቀሩ እርሳቸው 
ግን  ወደ አገሬ በሚል ተመልሰው  አገራቸውን 
በማገልገል ላይ ናቸው። 

ሴትነትና እይታቸው 
‹‹ብዙ ሰው የሚረዳው ሴት ልጅ ፈተናዋ በቤተሰብ 

ላይ  ሳለች  ብቻ ይመስለዋል። ነገር ግን የራሷን ቤተሰብ 
መስርታ ስትኖር የበለጠ ጫናዋ  ይበዛል። የሁሉንም 
ቤተሰብ  ፍላጎት ማሟላት ይጠበቅባታል። በዚህም 
በብዙ መንገድ ጠንክራ ካልወጣች ትወድቃለች። 
በተለይም የትዳር አጋሯ ከእርሷ ጎን ካልቆመላት 
ጠንክራ ለመዝለቅ ትቸገራለች››  የሚሉት ዶክተር 
ፍሬገነት፤ ሁሉን ነገር እንዲጋፈጡና እንዲያልፉት 
ቤተሰብ ቤተሰብ መምሰል እንዳለበት ያስረዳሉ። 
ጣልቃ ገብነትን በትዳር ውስጥ መክተት ፈተናው 
ከባድ ነውና ወንዶች ይህንን ተጋፍጠው ከሚስታቸው 
ጋር  ብቻ  መመካከር  ይኖርባቸዋል ባይ ናቸው። 

በባለቤታቸው ቤተሰቦች ዘንድ እናትነታቸው ጥያቄ 
ውስጥ ገብቶ እንደነበር የሚያስታውሱት ባለታሪካችን፤ 
መማርን በማስቀደማቸው ብዙ ፈተናን አሳልፈዋል። 
ይህም ሆኖ በባለቤታቸው ብርታት ተሻግረውታል። 
እርሳቸውም ቢሆኑ አይበገሬ እንዲሆኑ አስችሏቸዋል። 
እናም ከዚህ የተነሳ ሴቶች እንዲህ ዓይነት ችግር 
ሲገጥማቸው ቶሎ ተስፋ መቁረጥ ሳይሆን የትዳር 
አጋራቸውን ይዘው ውሳኔ ሰጪ  መሆን ይኖርባቸዋል 
ሲሉ ይመክራሉ።  በሴቶች ላይ የሚደረጉ ጫናዎች  
እንደ ልማድ ብዙ ችግሮች ቢጥልብንም የምናልፍበት 
ጥበብ ተሰጥቶናልና ያንን መጠቀም  ያስፈልጋል ባይ 
ናቸው። 

ማኅበረሰቡ እኛን ሁሌ በጫና ውስጥ ማለፍ 
እንዳለብን ያስባል የሚሉት ባለታሪካችን  ይህ መሆን 
እንደሌለበት ማሳየት ደግሞ ከእኛ ከተማርን ሴቶች 
ይጠበቃል ይላሉ። ስኬታማ ለመሆን ጫና መኖሩን 
አምኖ መጋፈጥ ተገቢ እንደሆነም ይናገራሉ። ማንኛዋም 
ሴት ጥቃቅን ነገሮች ተስፋ ሊያስቆርጧት አይገባም። 

የሠሩበት ጊዜ ነው።  ‹‹….ራሴንና አቅሜን ያየሁበት 
ወቅት ነው። ሴት ልጅ መውለድ እንኳን ከትምህርቷ 
እንደማያስቀራት በተግባር አረጋግጫለሁ። ይህ ደግሞ 
አርአያ እንድሆንና ለልጆቼም እንዳስተምራቸው 
አድርጎኛል›› ይላሉ። 

ወቅቱ በመውለድና ልጅን ትቶ ትምህርት ላይ 
ማተኮርን ጎን ለጎንም የተለያዩ ፈተናዎች የገጠሟቸው  
ቢሆንም በአይበገሬነት መንፈስ ትምህርታቸውን 
የተከታተሉበት ጊዜ ስለነበር ይደሰቱበታል። ለዚህም 
ማሳያው የመጀመሪያ ዲግሪያቸውን እንዳጠናቀቁ 
በተማሩበት ዩኒቨርሲቲ የመቅረትን ዕድል አግኝተው 
ነበር አልፈለጉም እንጂ። ፔዳጎጂና መሰል የማስተማሪያ 
ሥነ ዘዴ ትምህርት ያስፈልጋል ተብለው ሐዋሳ 
ዩኒቨርሲቲ ገብተው እየተማሩ ሳለ የሁለተኛ ዲግሪ 
የትምህርት ዕድል በማግኘታቸው አቋርጠዋል። 

ያገኙት የትምህርት ዕድል በየዓመቱ ከፍተኛ 
ውጤት ለሚያመጡ ሴቶች የሚሰጥ ነው፤ ሰጪው 
ደግሞ አዲስ አበባ ዩኒቨርሲቲ በስዊድን መንግሥት 
አጋዥነት ነበር። እናም እዚያ አመልክተው በማለፋቸው 
ለማስተማር የሚወስዱትን ትምህርት በማቋረጥ አዲስ 
አበባ ዩኒቨርሲቲን ተቀላቀሉ። በአራት ኪሎ ካምፓስ 
ውስጥም በባዮ ሜዲካል ሳይንስ የትምህርት መስክ 
የሁለተኛ ዲግሪያቸውን መማር  ቀጠሉ ። 

«……ብዙ ልምድ ያላቸው ሰዎች የሚገቡበት 
በመሆኑ በትምህርቱ የተሻለ አቅም ቢኖረኝም በሰው 
ፊት ቆሞ መናገር  ይፈትነኝ ነበር። ነገር ግን እጅ ሳልሰጥ 
በሂደት ነገሩን ለመድኩት፤ ከዚያም በማዕረግ ተመርቄ 
ወጣሁ» በማለት  ጥንካሬያቸውን ደግመው ደጋግመው 
ያስታውሳሉ። 

ምርምራቸውን ለመሥራት መቸገራቸው የሁለተኛ 
ዲግሪ ትምህርታቸው ከባድ ፈተና ውስጥ አስገብቶት 
እንደነበር የሚያወሱት ዶክተር ፍሬገነት፤ ሙሉ 
ላብራቶሪ የሚያገኙበት አጋጣሚ ባለመኖሩ ተቸግረው 
ነበር። ችግሩ እንደ አገር ፈታኝ ቢሆንም ‹‹የትም 
ፍጪው ዱቄቱን አምጪው›› ዓይነት ነገር ነበርና ብዙ 
ቤት አንኳኩተው የዛሬውን መሥሪያ ቤታቸውን አገኙ። 
ተቋሙ አርማወን ሀንሰን የምርምር ኢንስቲትዩት ነው 
ዶክተር ፍሬገነት ተስፋዬ  በየዓመቱ ጥሩ የሚባሉ 
የምርምር ሥራዎችን መርጦ የሚሠራበትን ሁኔታ 
ያመቻቻል። እርሳቸው በዚሁ የምርምር ተቋም 
ተወዳድረው በማለፋቸው  የምርምር ሥራቸውን 
መሥራት ጀመሩ። 

ጥሩ የሚባል የምርምር ሥራን ለማከናወን 
ብዙ ለፍተዋል። መጀመሪያ ይዘውት የሄዱት ሥራ 
ተቀባይነት ስላላገኘ ቶሎ በመቀየር  በቲቢና ኤች አይ 
ቪ ላይ በዚሁ የምርምር ተቋም የሚሠራ አንድ የስዊድን 
አገር ፕሮጀክት በአማካሪያቸው አማካኝነት አግኝተው 
ምርምራቸውን ቀጠሉ። ይህ ደግሞ ፈተናውን ሁሉ 
በብቃት እንዲያልፉት አስቻላቸው። ምርምራቸውን 
የሠሩትም በተቋሙ አመቻችነት ባህር ማዶ ተሻግረው 
ነበር። ይህ ሁኔታ  ሌላ የትምህርት ዕድል ይዞ  ብቅ  
አለ - ሦስተኛ ዲግሪ፡፡

«…. ወደ ስዊድን አገር በመሄድ ሉንድ በተባለ 
ዩኒቨርሲቲ በክሊኒካል ኢንፌክሽየስ ዲዚዝ(Clinical 
infectious disease) ሜዲካል ሳይንስ/ የትምህርት 
መስክ ትምህርቴን ጀመርኩ ዶክተር ፍሬገነት ተስፋዬ 
ትምህርቱን የተማርኩት እየተመላለስኩ በሳንዱች 
ፕሮግራም ሲሆን፤ ኮርሱን እና የላብራቶሪ ሥራውን 
በሉንድ ዩኒቨርሲቲ እየተከታተልኩ ለላብራቶሪ 
የምርምር ሥራ የሚውል ናሙና ደግሞ ኢትዮጵያ 
መጥቼ  በአዳማ ከተማ ባሉ ጤና ማዕከላት ውስጥ ነበር 
የሰበሰብኩት ከአራት አመት ከስድስት ወር በኋላም 
የሦስተኛ ዲግሪዬን አጠናቅቄያለሁ» ይላሉ ።

እንግዳችን ሦስተኛ ዲግሪያቸውን ሲጀምሩም 
እንደመጀመሪያው ነብሰጡር ነበሩ። ሁለተኛ 
ልጃቸውን አርግዘው ሥራ እየሠሩም እየተማሩም ነው 
ሕይወታቸውን የመሩት።  ይሁን እንጂ በውጤት 
አልተፈተኑበትም። ይልቁንም ከከፍተኛ ውጤታማነት 
ጋር አዋህደው የተሻሉ ለመሆን የሠሩበት ወቅት 
ነው። እነዚህን ጊዜያት ሲያስታውሱም ‹‹ራሴንና 
አቅሜን ያየሁበት ነው። ሴት ልጅን  መውለድ እንኳን 
ከትምህርቷ እንደማያስቀራት በተግባር የተረጎምኩበት 
ነው። ይህ ደግሞ አርአያ እንድሆንና ለልጆቼም 
እንዳስተምራቸው አድርጎኛል›› ይላሉ። 

ምንአባቱ የምትልም መሆን የለባትም። ከዚያ ይልቅ 
ነገሩን ተፋልሞ ከዛሬ ነገ እሻላለሁ ብሎ በማመን 
ወደፊት መጓዝ ይኖርባታልም ምክራቸው ነው። 

‹‹….ልሞክረው ሳይሆን እችላለሁ ማለትን ማስበለጥ 
እንደሚያስፈልግ›› የሚያወሱት ባለታሪካችን፤ 
ለራስ ሁልጊዜ የነገን ተስፋ መንገር ከምንም በላይ 
ያስፈልጋል ብለው ያምናሉ። ሴቶች ይህንን ማድረግ 
እንዳለባቸውም ከተሞክሯቸው በማንሳት ይመክራሉ። 
እንዳንደክም ዕድሎችን ማየት፣ የተሰጠንን መጠቀምና 
ጊዜያችንን ከትምህርትና ከተፈጥሮ ጋር አዋህደን 
ወደፊት መገስገስ ይገባናልም ይላሉ። 

‹‹ውሳኔ ከምንም በላይ ለሴት ልጅ አስፈላጊ ነው። 
በተለይም በልጆች በኩል የሚመጣውን ነገር መቋቋም 
መርህአቸው ማድረግ አለባቸው። እናትነታቸውን 
ፈተና ውስጥ በሚከት መልኩ ጭምር ችግር 
ይደርስባቸዋል። ሆኖም ጉዳቱ የማይበልጥና እነርሱን 
የማይነካ ከሆነ ወስነው አላማቸውን ከግብ ለማድረስ 
መትጋት ያስፈልጋቸዋል። እኔ ልጄን ለእናቴና ባለቤቴ 
ትቼ ዩኒቨርሲቲ ስሄድ እናት ሳልሆን ቀርቼ አይደለም፤  
ለነገ የተሻለውን አቅጄላቸው ነው። ስለሆነም 
ሌሎች ሴቶችም ለልጆቻቸው የሚያስቀምጡት ነገር 
አርአያነታቸው፣ በትምህርት የተሻሉ መሆናቸውና 
ከዘመኑ ጋር የሚስማሙ መሆናቸው ነውና ይህንን 
ሊያደርጉላቸው ይገባል›› የሚመክሩት ነገር ነው። 

የተማሩ ሴቶች ከላይ ያሉትን ብቻ ሳይሆን ከታች  
ያሉትንም መመልከት ያለባቸው። እነርሱ እንዲነሱ 
አርአያ መሆን ብቻ ሳይሆን ያሳለፉትን መንገድ ማሳየትና 
ከእነርሱ እንዲማሩ መምከር ይኖርባቸዋል። ብዙዎች 
ጥያቄ ለመጠየቅ እንኳን የሚያፍሩ ናቸው። እንዴት 
ህልማቸው ላይ መድረስ እንዳለባቸውም አያውቁም። 
በዚህም ማኅበረሰቡና ባህሉ የሚያደርስባቸውን 
ጫና ብቻ ተቀብለው ይኖራሉ። ማንም ሴት 
ዕድሎች ከተመቻቹላት ያሰበችበት ላይ ትደርሳለች። 
ያልታሰበውን ጭምር የማሳካት አቅም አላት። እናም 
በተለይም በገጠሪቱ የሚኖሩ ሴቶች ይህንን አምነው 
የሚሰጣቸውን ዕድል መጠቀም አለባቸው። በተለይም 
መማር የአሁንም የወደፊቱም ስንቃቸው መሆኑን 
ማሰብ እንደሚገባቸው ይናገራሉ። 

መልዕክት
ማንም ሰው የተሻለውን ነገር በአለበት መስክ ላይ 

ለመሥራትና ለማለም የአገር ሰላም መሆን ቅድሚያ 
የሚሰጠው ጉዳይ ነው። ሰላም ሲፈተን ጤና ጭምር 
ይታወካል። ይህ ደግሞ የመኖርና ያለመኖር ጉዳይን 
ጥያቄ ውስጥ ይከታል። እናም አሁን ያለንበት ነባራዊ 
ሁኔታ ከምንም በላይ ስለሰላም የሚሠራበት ነው። 
ቀጣይ የሚታሰበው ነገር እንዲመጣ መጀመሪያ 
የሆነውን ሰላምን መሥራት ያስፈልጋል። ለዚህ ደግሞ 
ሴቶች ትልቅ ድርሻ አላቸው። ሰላሙን የሚያደፈርሰውን 
አካል ሀይ ማለት ይችላሉ። በተለይም ጦር የሚሰብቀው 
ወንዱ በመሆኑ በጥበባዊ ዘዴያቸው ይህንን ማስቀረት 
ይገባቸዋል ይላሉ። 

ሌላው ያነሱት ሀሳብ ሴት ልጅ ልጅን በፈለጋት 
መስመር መምራት እንደምትችል ሲሆን፤ አትሂድ፣ 
አታድርግ፤ ይህንን ዓይነት ልጅ ሁን በማለት 
ከጨቅላነታቸው ጀምሮ በመሥራት አገር ወዳድና 
ሠራተኛ ዜጋ መፍጠር እንዳለባትም ይመክራሉ።  
መልካሙን ጎዳና ከአባት ይልቅ እናት የምትመራ 
ብቃት አላት። ስለሆነም ምሰሶነቷን በዚህ ጊዜ 
ማሳየት ይኖርባታል። እንደመንግሥትም ቢሆን 
የእርሱን ሥራ ከመወጣቱ ባሻገር መልካም ተግባራትን 
የሚከውኑ እናቶችን ማበርታትና ለሰላሙ አሻራቸውን 
እንዲያሳርፉ ማድረግ ይገባዋል ብለዋል። 

እንደ ምርምር አሁን ባለንበት ሁኔታ በተለይም 
ተላላፊ በሽታዎች ማለትም እንደ ቲቪ ዓይነት 
በሽታዎች  ብዙዎችን እያስቸገሩ ይገኛሉ። በተለይም 
ተፈናቃይ በሚበዛባቸው  አካባቢዎች  ይህ ዓይነቱ 
በሽታ እና ሌሎች ተላላፊ በሽታዎች በስፋት 
የመሰራጨት ዕድላቸው ሰፊ ነው።  እናም ያንን 
ለማከም ከባለሙያው ባለፈ  ስለሰው ልጅ ያገባኛል 
የሚል ሰው ሁሉ መረባረብ ይገባዋል። ሰው አሁን 
አጋዥን፣ ደጋፊንና አሻጋሪን ይሻል። አይዞህ ባይንም 
ይፈልጋል። እናም ሁሉም በቻለው ልክ መደገፍና 
ከችግሩ እንዲወጣ ማድረግ ይገባዋል!   መልዕክታቸው 
ነው። 

‹‹ውሳኔ ከምንም በላይ 

ለሴት ልጅ አስፈላጊ 

ነው። በተለይም በልጆች 

በኩል የሚመጣውን ነገር 

መቋቋም መርህአቸው 

ማድረግ አለባቸው። 

እናትነታቸውን ፈተና 

ውስጥ በሚከት 

መልኩ ጭምር ችግር 

ይደርስባቸዋል። ሆኖም 

ጉዳቱ የማይበልጥና 

እነርሱን የማይነካ ከሆነ 

ወስነው አላማቸውን 

ከግብ ለማድረስ መትጋት 

ያስፈልጋቸዋል

ባህልና ቱሪዝም 
ኢኮኖሚ

አዲስ ዘመን   እሁድ  ግንቦት 21 ቀን 2014 ዓ.ም

በቤት ውሾች  ሳቢያ በዱር እንስሳት ላይ ተላላፊ በሽታዎች እየተላለፉ  ያሉበት ሁኔታ ለዱር እንስሳት መመናመን ህልውና ስጋት እየሆነ ነው፡፡

የብሔራዊ ፓርኮቹ ስጋትና ተስፋ 
ዳግም ከበደ

ኢትዮጵያ በተባበሩት መንግሥታት የትምህርት፣ 
የሳይንስና የባህል ድርጅት (ዩኔስኮ) በዓለም ቅርሶች 
መዝገብ ከሰፈሩ አስራ አንድ የማይንቀሳቀሱ ቅርሶች 
አንዱ በሆነው የሰሜን ተራሮች ብሔራዊ ፓርክ ውስጥ 
ከሚገኘው ከራስ ዳሸን ተራራ ከፍታ እስከ ዳሎል 
ዲፕሬሽን ዝቅታ ድረስ በአስደናቂ መልክዓ ምድራዊ 
አቀማመጥ እና የአየር ንብረት፣ የብርቅዬ የዱር እንስሳት 
መገኛ፣ የራሷ የዘመን አቆጣጠርና ፊደል፣ የሚዳሰሱና 
የማይዳሰሱ ቅርሶች ባለቤት ነች።

የበርካታ ታሪካዊ ባህላዊ እና ተፈጥራዊ ሀብቶች 
ባለቤት ብትሆንም  ከዘርፉ እንደሌሎች አገራት በአግባቡ 
መጠቀም ግን አልቻለችም። ከዚህም ሌላ እነዚህን 
ሀብቶች በየጊዜው ከሚከሰት አደጋ ጠብቆ ከትውልድ 
ወደ ትውልድ ለማሸጋገር የሚደረገው ጥረትም እንዲሁ 
በርካታ ፈተናዎች የተደቀኑበት ነው። ዘርፉን የሚመሩት 
የዱር እንስሳት ጥበቃ ባለሥልጣንም ሆነ የቱሪዝም 
ሚኒስቴር እና ሌሎች ባለድርሻ አካላት ችግሮችን ነቅሰው 
በመለየት ለመፍታት የሚያደርጉት ጥረትም ተመሳሳይ 
ውስብስብ ችግሮች የሚያስተናግድ ነው። በዚህ የተነሳ 
አገሪቷ ከቱሪስቶች ልታገኘው የሚገባትን ጥቅም እስካሁን 
አላሳካችም ለማለት ያስደፍራል።

ነባር እና አዳዲስ የቱሪስት መስህቦችን ማልማት፣ 
የቱሪዝም የገበያ ልማትን እንዲሁም አገልግሎትን ማላቅ፣ 
ትብብር እና አጋርነትን ማጠናከር እንዲሁም የአቅም 
ግንባታ ሥራዎች መሥራት የዘርፉ የትኩረት አቅጣጫ 
ቢሆኑም፣ መሬት ላይ በተግባር የሚሠራው እና በትክክል 
እንዲሆን የሚፈለገው ክንዋኔ ግን ለየቅል ነው። 

የዘርፉ ባለሙያዎች በጥናቶቻቸው 
እንደሚጠቁሙት፤ ለተጠቀሱት ችግሮች ዋንኛው መንስኤ 
ሳይንሳዊውን መንገድ ተከትሎ ዘርፉን በአግባቡ መምራት 
አለመቻል ነው፤ የክትትል እና ቁጥጥር ሥርዓቱ የላላ 
መሆን፣ የባለድርሻ አካላት ቅንጅት ማነስ ደግሞ ሌሎች 
የሚጠቀሱ ችግሮች ናቸው። የተጠቀሱት ችግሮች በተለይ 
የተፈጥሮ መስህብ በሆኑትና በፓርክና ጥብቅ ቦታዎች 
በተከለሉ አካባቢዎች ጎልተው ይታያሉ።

ከቅርብ ጊዜ ወዲህ መንግሥት ለቱሪዝም ዘርፉና 
በኢትዮጵያ ለሚገኙ ፓርኮችና የመስህብ ስፍራዎች 
በሰጠው ልዩ ትኩረት ምክንያት ተስፋ ሰጪ ሥራዎች 
እየተከናወኑ ይገኛሉ። አዳዲስ መዳረሻዎችን ከመፍጠር 
ባሻገር የነበሩትን የማልማት፣ የመጠበቅና ለጎብኚዎች 
የማስተዋወቅ ሥራም እየተከናወነ መሆኑንና ሌሎች 
በርካታ ማሳያዎችን ለእዚህ  ማንሳት ይቻላል። ለእዚህም 
በአዲስ አበባ የተገነቡት የአንድነት፣ የወዳጅነትና 
የእንጦጦ ፓርኮች እንዲሁም በተለይ የኮይሻ፣ ወንጪ 
ደንዲ እንዲሁም ጎርጎራ ታላላቅ ፕሮጀክቶች ይጠቀሳሉ። 

የመስህብ ስፍራዎችን የመጠበቅ፣ ፓርኮችን 
የማልማትና ከአደጋ የመከላከል ሥራ በመንግሥት 
ብቻ የሚከናወን ተግባር አይደለም። ይህ ተግባር 
የማህበረሰቡን፣ መንግሥታዊ ያልሆኑ ተቋማትን፣ 
የመገናኛ ብዙኃንን ጨምሮ በርካታ የሚያገባቸው 
አካላትን ማሳተፍ ይኖርበታል። ከዚህ ጋር ተያይዞም 
አንዳንድ ግብረ ሰናይ ድርጅቶችና መንግሥታዊ ያልሆኑ 
ተቋማት የቱሪዝም ዘርፉን ለማሳደግና በተለይ ፓርኮች 
የሚደርስባቸውን የተለያዩ ጉዳቶች ለመቀነስ እየሠሩ 
እንደሚገኙ መረጃዎች ይጠቁማሉ። 

ከእነዚህ ተቋማት መካከል በቀድሞው የኢትዮጵያ 
ጠቅላይ ሚኒስትር አቶ ኃይለማርያም ደሳለኝና 
በባለቤታቸው የተመሠረተው «ኃይለማርያም እና 
ሮማን ፋውንዴሽን» ይገኝበታል። ይህ ድርጅት በተለይ 
በኢትዮጵያ ውስጥ የሚገኙ ፓርኮችን እና የቱሪዝም 
ሀብቶችን መሠረት አድርጎ ልዩ ልዩ ሥራዎችን እንደሚሠራ 
ይታወቃል። 

ከሰሞኑም «የዓለም የብዝሃ ሕይወት ቀን» 
በተከበረበት ወቅት ድርጅቱ ከኢትዮጵያ የዱር እንስሳ 
ጥበቃ ባለሥልጣን ጋር በመሆን በኢትዮጵያ ውስጥ 
የሚገኙ ፓርኮችና ጥብቅ ስፍራዎች ያሉባቸውን ችግሮች፣ 
የመልማት አቅምና የሚያስገኙትን ከፍተኛ ምጣኔ ሀብታዊ 
ጠቀሜታ በተመለከተ የምክክር መድረክ ተካሂዷል።  

ይህን አስመልክቶ የባለሥልጣን መስሪያ ቤቱ የሕዝብ 
ግንኙነት ዳይሬክተር አቶ ናቃቸው ብርሌው ለዝግጅት 
ክፍላችን ባደረሱት መረጃ ላይ እንደተመለከተው፤ በሃያት 
ሬጀንሲ ሆቴል የተሰናዳው ይህ የምክክር መድረክ ዋንኛ 
አላማ በኢትዮጵያ ውስጥ የሚገኙ ፓርኮች በተለይም 
የባሌ፣ ነጭ ሳር እና የጨበራ ጩርጩራ ብሔራዊ ፓርኮች 
ያላቸው ከፍተኛ ኢኮኖሚያዊ ጠቀሜታና  እያጋጠሙት 
ያሉት  ችግሮችን የሚዳስሱ ጽሑፎች ቀርበው በመፍትሄ 

ሃሳቦች ላይ ምክክር ማድረግን ያለመ ነበር። 
በዕለቱ ጽሑፎችን ያቀረቡት ባለሙያዎችም 

ኢትዮጵያ በተፈጥሮ ቱሪዝም እና የብዝሃ ሕይወት 
ጥበቃ ዙሪያ ያላትን ሀብት እንዲሁም የምጣኔ ሀብት 
አቅም ከመዳሰሳቸውም ባለፈ በፓርክነት የተከለሉ 
ስፍራዎች እያጋጠሟቸው ያሉትን ፈተናዎችና ስጋቶችን 
አመላክተዋል።

በመድረኩ ላይ ጽሑፍ ያቀረቡት አቶ ሻሚል ከድር 
የባሌ ተራሮች ብሔራዊ ፓርክ ቺፍ ዋርደን ናቸው። 
እሳቸው እንደሚሉት፤ የባሌ ተራሮች ብሔራዊ ፓርክ 
በ1960ዎቹ አካባቢ ለመጀመሪያ ጊዜ በአገራችን 
ከተቋቋሙት ሦስት ፓርኮች አንዱ ነው። ፓርኩ ከአዲስ 
አበባ በ400 ኪሎ ሜትር ርቀት ላይ ሲገኝ ስፋቱ 2150 
ስኩየር ኪሎ ሜትር ነው። ከሰሜን ወደ ደቡብ 74 ኪሎ 
ሜትር ከምዕራብ ወደ ምሥራቅ ደግሞ 53 ኪሎ ሜትር 
ይሰፋል። 

ፓርኩ ከባህር ወለል በላይ ከ1500 እስከ 4377 ጫማ 
ባለ ልዩነት ውስጥ የሚገኙ አካባቢዎችን ያካትታል። 
4377 ጫማ የሚረዝመውና ከኢትዮጵያ በከፍታው 
ሁለተኛ ደረጃ ላይ የሚገኘው የቱሉ ዲምቱ ተራራን 
ጨምሮ የአፍሮ አልፓይን ከፍተኛ ቦታዎች በዚህ ፓርክ 
ውስጥ ይገኛሉ። የባሌ ተራሮች ከፍተኛ አካባቢ በተለያየ 
መንገድ የተፈጠሩ ሐይቆች፤ እርጥበት አዘል መሬቶች፣ 
የእሳተ ገሞራ ቅሪቶች መገኛ ነው።

ቺፍ ዋርደኑ እንደሚናገሩት፤ ፓርኩን ልዩ 
የሚያደርጉት የተፈጥሮ አቀማመጡ አፍሮ አልፓይታን 
(ቀዝቃዛና ውርጫማው) አካባቢ 1000 ኪሎ ሜትር 
ስኩየር ስፍራን የሚሸፍን በአፍሪካ የመጀመሪያው ፕላቶ 
መኖሩ፣ በኢትዮጵያ በከፍታው በ2ኛ ደረጃ የሚገኘው 
የቱሉ ዲምቱ ተራራ በመገኘቱ እና ስደተኛና በአካባቢው 
የሚቆዩ በርካታ አእዋፍ መኖራቸው፤ በኢትዮጵያ ትልቁና 
ወደ ሰባት ሺህ ኪሎ ሜትር ስኩዬር የሚሸፍነው የሀረና 
ደን በውስጡ በመገኘቱ ተጠቃሾች ናቸው። 

ከዚህም ሌላ ከ1600 በላይ የሚሆኑ ልዩ ልዩ 
ዓይነት ዕፅዋቶች፣ 78 ዓይነት አጥቢ የዱር እንስሳት፤ 
280 የአእዋፍ ዝርያዎች በፓርኩ ተጠልለው ይገኛሉ። 
ከነዚህም መካከል 32 ዓይነት ዕፅዋት፣ 31 የሚጠጉ 
ብርቅዬና ድንቅዬ የዱር እንስሳትና ወደ ስድስት የሚጠጉ 
ዕፅዋት ይገኙበታል፤ እነዚህም በብሔራዊ ፓርኩ ካልሆነ 
በስተቀር በሌላው ዓለም ፈጽሞ የማይገኙ እንደሆኑ  አቶ 
ሻሚል ይገልፃሉ። በባሌ ተራሮች ፓርክ ከሚገኙት 78 
አጥቢ የዱር እንስሳት 17 የሚሆኑት በኢትዮጵያ ብቻ 
የሚገኙ ሲሆን ሦስቱ ደግሞ በዚህ ፓርክ ውስጥ የሚገኙ 
ብርቅዬ እንስሳት መሆናቸውን ያስረዳሉ።

«ፓርኩ ለብዝሃ ሕይወት መጠበቅ እና ከቱሪዝም 
ለሚገኝ  ኢኮኖሚያዊ ጥቅም ከፍተኛ ድርሻ ቢኖረውም 
የተለያዩ ፈተናዎች ተጋርጠውበታል» የሚሉት ቺፍ 
ዋርደን አቶ ሻሚል፤ በተለይ አርሶ አደሩ ከብቶችን  

ለግጦሽ በሚል በተከለለው ስፍራ የማስገባት፣ ደንንና 
የተለያዩ እፅዋቶችን መንጥሮ ለማገዶና ለእርሻ የማዋል 
አደገኛ ዝንባሌ እንደሚስተዋል ይናገራሉ። 

በሌላ በኩል በስፍራው በሚኖሩ የቤት ውስጥ 
ውሾች አማካኝነት በሚተላለፍ ተዛማች በሽታ አማካኝነት 
በፓርክ ውስጥ የሚገኙ የዱር እንስሳትና አእዋፋት 
ተጋላጭ እንደሚሆኑ ይጠቁማሉ። በሌላ በኩል መነሻው 
የማይታወቅ የሰደድ እሳት በየጊዜው በፓርኩ ላይ 
አደጋ እየፈጠረ መሆኑን ገልፀው፣  እነዚህን ችግሮች  
በአፋጣኝ መፍታት ያስፈልጋል ሲሉ ምክረ ሃሳባቸውን 
ይሰጣሉ። ችግሮቹን ነቅሶ መፍታትና ማኅበረሰቡ ለሀብቱ 
እንዲቆረቆር ግንዛቤ መፍጠር ከፓርኩ የሚገኘውን ጥቅም 
ለማሳደግ እንደሚረዳ ነው የሚናገሩት። ከኢኮኖሚያዊ 
ጥቅም ባሻገር በስፍራው ለመድኃኒትነት የሚውሉ 
በርካታ እፅዋት መገኘታቸው ተጨማሪ እሴት እንደሚሆን 
ያስረዳሉ። 

የብዝሃ ሕይወት ቀን መከበርን አስመልክቶ ስለ 
ባሌ ተራሮች ብሔራዊ ፓርክ አጭር ጽሑፍ ያቀረቡት 
ቺፍ ዋርደኑ መንግሥትም ሆነ የሚመለከታቸው አካላት 
ለሀብቱ መጠበቅ በትኩረት እንዲሠሩ አሳስበዋል።

በምክክር መድረኩ ላይ ሌላው ጽሑፋቸውን 
ያቀረቡት የነጭ ሳር ብሔራዊ ፓርክ ቺፍ ዋርደን አቶ 
ሽመልስ ዘነበ ናቸው። እንደ እርሳቸው ገለፃ የነጭ 
ሳር ብሔራዊ ፓርክ 514 ስኩዌር ኪሎ ሜትር ላይ 
ያረፈ ነው፤ ከአዲስ አበባ 507 ኪሎ ሜትር ርቀት ላይ 
የሚገኝ በውስጡ 351 የአእዋፍ 16 የዓሣ እንዲሁም ከ91 
በላይ አጥቢ እንስሳትን የያዘ እና ጫሞ ሐይቅም ናይል 
ክሮኮዳይል የተባለ በኢትዮጵያ ብቻ የሚገኝ የአዞ ዝርያን 
በውስጡ ይዟል። ፓርኩ በአመት ከ 41 ሺህ በላይ 
ጎብኚዎችን በማስተናገድ በሁለተኛ ደረጃ ላይ ይገኛል።  

«ከስምንት በላይ ደረጃቸውን የጠበቁ ሎጆችና 
ሪዞርቶች መገኛ ነው። በዓሣ ምርት 100 ሚሊዮን ብር 
የሚያስገኝ ነው» የሚሉት ቺፍ ዋርደኑ፣ 250 ሺህ ለሚሆኑ 
ለአርባምንጭ ነዋሪዎች የውሃ አቅርቦት መዳረስ ዋንኛ 
ምክንያት መሆኑን ይናገራሉ። በዚህ ምክንያት ከፓርክና 
ከመስህብነት ባሻገር ለአገሪቱና በዙሪያው ለሚኖሩ 
የማኅበረሰብ ክፍሎች አያሌ ኢኮኖሚያዊ በረከቶችን 
የሚያስገኝ እንደሆነ ይገልፃሉ። 

ይሁን እንጂ አርሶ አደሮች የተከለለውን ፓርክ በመጣስ 
በመስፋፋታቸው፣ ከብቶችን በፓርኩ ውስጥ የማሰማራት 
አዝማሚያ፣ በአባያና ጫሞ የደለል መሙላትና መድረቅ፣ 
ፓርኩን ለማስተዳደር በቂ በጀት አለመኖሩ፣ የሰው ኃይል 
ፍሰት እና ሌሎችም ተደማምረው ከፍተኛ አደጋ ውስጥ 
እንደሚገኝ ይገልፃሉ። በደለሉ ምክንያት የዓሣ ምርት 
መቀነሱን አመልክተውም፣ የአካባቢው ማኅበረሰብ የገቢ 
ምንጭ ማሽቆልቆሉ እንደማይቀር ያስረዳሉ። የመሠረተ 
ልማት ግንባታ ክፍተት በመኖሩ ምክንያትም በጎብኚዎች 

ላይ ጫና ከማሳደሩም በላይ ለቁጥጥርና ጥበቃ እንቅፋት 
እንደሆነ ነው ስጋታቸውን የሚገልፁት። 

የጨበራ ጩርጩራ ቺፍ ዋርደን አቶ ተስፋዬ 
አይመታ በምክክር መድረኩ ላይ ስለ ፓርኩ ጽሑፍ 
ካቀረቡት መካከል ናቸው። እሳቸው እንደሚሉት፤ 
ጨበራ ጩርጩራ ብሔራዊ ፓርክ በመካከለኛው ኦሞ 
ሸለቆ ውስጥ ይገኛል። አጠቃላይ የቆዳ ስፋቱ 1400 ካሬ 
ኪሎ ሜትር ነው። በስፋቱም ግዙፍ ከሚባሉ ብሔራዊ 
ፓርኮቻችን አንዱ እንዲሆን ያደርገዋል። 

ፓርኩ የአፍሪካ ዝሆን መኖሪያ ነው። በቁጥር 500 
የሚደርሱ ዝሆኖች የሚገኙበት መሆኑ ልዩ ያደርጉታል። 
በዓይነት 39 የሚደርሱ ትላልቅና መካከለኛ የዱር እንስሳት 
እንዲሁም 18 የሚሆኑ የትናንሽ የዱር እንስሳት መኖሪያም 
ነው። እስከ አሁን በተደረገው ጥናት በአጠቃላይ 
57 የሚሆኑ አጥቢ የዱር እንስሳት መኖሪያ እንደሆነ 
ተረጋግጧል።

እንደ ባሌ ተራሮች ብሔራዊ ፓርክና የነጭ ሳር 
ብሔራዊ ፓርክ ይህ ፓርክም በርካታ አደጋዎች 
የተጋረጡበት ነው። በተለይ ለእርሻና ለማገዶ በሚል 
የደኖች ምንጣሮ በሕገወጦች በስፋት እንደሚካሄድ ቺፍ 
ዋርደኑ ይናገራሉ። ዝሆኖቹ ክልሎችን እየጣሱ በሰዎች 
ላይ ጉዳት ማድረሳቸውና እስካሁን ድረስ 32 የሚጠጉ 
ሰዎች መሞታቸው ሌላኛው ችግር መሆኑን ጠቅሰዋል። 

የፓርኩ ሠራተኞች እነዚህን ችግሮች ለማስቀረት  
አቅደው እየሠሩ ቢሆንም፣  የበጀት እጥረት እክል 
እንደሆነባቸውም ያስረዳሉ። በአሁኑ ሰዓት የጨበራ 
ጩርጩራ ብሔራዊ ፓርክ በዓመት 600 ሺህ የኢትዮጵያ 
ብር ብቻ እንደሚመደብለት ነው የሚናገሩት። ይህ ማለት 
ከሚፈለገው አጠቃላይ በጀት ከ10 በመቶ በታች እንደሆነ 
ያስረዳሉ።

እንደ መውጫ
አገራችን 27 ብሔራዊ ፓርኮች እንዳሏት መረጃዎች 

ያመለክታሉ፤ ከእነዚህ ፓርኮች መካከል 13 ያህሉ 
በፌዴራል ደረጃ የሚተዳደሩ ናቸው። 14ቱን ደግሞ 
ክልሎች በኃላፊነት ተረክበው ይቆጣጠሯቸዋል። 
የኢትዮጵያ ዱር እንስሳ ጥበቃ ባለሥልጣን ፓርኮችን 
የመቆጣጠር የማልማትና በጎብኚዎች ተመራጭ እንዲሆኑ 
የማስተዋወቅ ኃላፊነትን ወስዶ ይሠራል። 

ከሰሞኑም ከኃይለማርያምና ሮማን ፋውንዴሽን 
ጋር በመተባበር ለብዝሃ ሕይወት መጠበቅ፣ ለቱሪዝም 
እድገትና ኢኮኖሚያዊ ጥቅም ብሎም ለአገር ገፅታ ግንባታ 
ከፍተኛ አበርክቶ ያላቸውን ሦስቱን ብሔራዊ ፓርኮች 
አስመልክቶ ያካሄደው መፍትሄ አመላካች ምክክርም 
አንዱ ነው። በውይይቱ የመንግሥትም ሆነ የግል ተቋማት 
ፓርኮቹ ከልዩ ልዩ ችግሮች የሚላቀቁበትን፣ በተሻለ 
ደረጃ የሚለሙበትንና ከስጋት ነፃ የሚሆኑበትን መንገድ 
ለመፈለግ እንደሚሠሩ ይፋ አድርገውበታል። 

ሳምንቱን በታሪክ
ስፖርት እና መዝናኛ

አዲስ ዘመን   እሁድ ግንቦት 21 ቀን 2014 ዓ.ም

የኢትዮጵያ መሪዎች የሚሞገሱበት የአፍሪካ አንድነት ድርጅት
ዋለልኝ አየለ

የፖለቲካ ባህላችን ሆነና በማስተዳደር ላይ ያለ 
መንግሥት ያለፈውን ሥርዓት ሲወቅስ መስማት የተለመደ 
ነው። ሥልጣን ላይ ያሉ መንግሥታት  የራሳቸውን ጥንካሬ 
ከመናገር ይልቅ ያለፈውን መውቀስ ይቀናቸዋል። ይሄ ሁሉ 
ሲሆን ግን የኢትዮጵያ መሪዎች አንድ የማይደራደሩበት 
ነገር አለ። ይኸውም የኢትዮጵያን ሉዓላዊነት ማስከበር፣  
የአፍሪካ አንድነት ድርጅትን በተመለከተ እና በታላቁ 
የኢትዮጵያ ሕዳሴ ግድብ ዙሪያ ማንም መሪ ማንንም 
አይወቅስም። በሌላው ጉዳይ ባልተለመደ መልኩ በአፍሪካ 
ኅብረት ጉዳይ ላይ በማስተዳደር ላይ ያሉ መንግሥታት 
ሁሉ ያለፈውን ሲያመሰግኑ እና ሲያደንቁ ነው የሚሰማው። 

አቶ መለስ ዜናዊ ቀዳማዊ አጼ ኃይለሥላሴን እና ኮሎኔል 
መንግሥቱ ኃይለማርያምን በአፍሪካ ጉዳይ አመስግነዋል። 
ዶክተር ዐቢይ አሕመድ በቅርቡ ታላቁ የኢትዮጵያ ሕዳሴ 
ግድብን በተመለከተ ቀዳማዊ አጼ ኃይለሥላሴን እና አቶ 
መለስ ዜናዊን አመስግነዋል። 

መሪዎቻችን እንደሚሞገሱት ሁሉ ወቃሾች 
ቢኖሯቸውም በእነዚህ ጉዳዮች ግን እነዚህን የኢትዮጵያ 
መሪዎች ማንም ያመሰግናቸዋል። በተለይም በአፍሪካ 
ጉዳይ ላይ የሚመሰገኑት በኢትዮጵያ ብቻ ሳይሆን በአፍሪካ 
መሪዎችም ጭምር ነው። ምክንያቱም የአፍሪካ አንድነት 
ድርጅት የተመሠረተው ኢትዮጵያ ነው፤ የተመሠረተውም 
በኢትዮጵያ ቅኝ አለመገዛትና የነፃነት ተምሳሌትነት ስለሆነ 
ነው።

በዛሬው ሳምንቱ በታሪክ ዓምዳችን የአፍሪካ አንድነት 
ድርጅት (በኋላ የአፍሪካ ኅብረት) የተመሠረተበትን 
ምክንያት በማድረግ የኅብረቱን አመሠራረትና ጉዞ 
እናስታውሳለን። የአፍሪካ አንድነት ድርጅት የተመሠረተው 
ከ59 ዓመታት በፊት ግንቦት 17 ቀን 1955 ዓ.ም ነው። 

ኢትዮጵያ በቅኝ ያልተገዛች ነፃ አገር በመሆኗ፤ 
የተባበረች አፍሪካን ለመመስረት እንቅስቃሴ ማድረግ 
የጀመረችው ከ1950ዎቹ መጀመሪያ አንስቶ ነበር። በወቅቱ 
የነበሩትን 30  አካባቢ የሚሆኑ ነፃ የአፍሪካ አገራትን 
በማነሳሳትና የመሪነት ሚና በመጫወት ግንቦት 17 ቀን 
በ1955 ዓ.ም በአዲስ አበባ የአፍሪካ አንድነት ድርጅት 
ተመሠረተ። 

ይህ ድርጅት ሲመሠረት፤ ከሃያ በላይ በአውሮፓውያን 
ቅኝ ግዛት ስር የነበሩ የአፍሪካ አገራትን ነፃ ማውጣትና 
የጥቂት ነጮች የበላይነት ሥርዓት ያለባቸውን አገራትም 
ከዚህ የዘር መድልዎ ሥርዓት ማላቀቅ ዋነኛ ዓላማው ነበር። 

የአፍሪካ አንድነት ድርጅት ይህን ዓላማውን አሳከቷል። 
በመጨረሻ የአፍሪካ አንድነት ድርጅትን የተቀላቀለችው 

አገር ደግሞ ደቡብ አፍሪካ ነበረች። ደቡብ አፍሪካ የጥቂት 
ነጮች የዘረኝነት ሥርዓትን አስወግዳ በ1986 ዓ.ም የአፍሪካ 
አንድነት ድርጅትን ተቀላቀለች። 

የአፍሪካ አገራትን ነፃነት ማረጋገጥ ቀዳሚ ዓላማው 
አድርጎ የተመሠረተውና ዓላማውን ያሳካው የአፍሪካ 
አንድነት ድርጅት እንዲመሠረትና ተልዕኮውን እንዲወጣ 
በማድረግ ረገድ የወቅቱ የኢትዮጵያ መሪ የነበሩት ንጉሠ 
ነገሥት ቀዳማዊ አጼ ኃይለሥላሴ ትልቅ ድርሻ ነበራቸው። 
ቀዳማዊ አጼ ኃይለሥላሴ ለአፍሪካ አንድነት ድርጅት 
ምሥረታ የመሪነት ሚና እንዲጫወቱ ያደረጋቸው ደግሞ 
የነፃዪቱ አገር ኢትዮጵያ መሪ መሆናቸው ነው። 

የአፍሪካ አንድነት ድርጅት በዚህ ስሙ የቆየው ለግማሽ 
ክፍለ ዘመን ያህል ነው። ድርጅቱ በ1994 ዓ.ም ወደ 
ኅብረትነት በመለወጥ የአፍሪካ አንድነት ድርጅት የነበረው 
የአፍሪካ ኅብረት ተብሏል። የአፍሪካ ኅብረት የተባለው 
በ1993 ዓ.ም በዋና መቀመጫው አዲስ አበባ ኢትዮጵያ 
ቢሆንም ይፋ የተደረገው ግን በ1994 ዓ.ም ደቡብ አፍሪካ 
ነው። 

የአፍሪካ አንድነት ድርጅትን ለመመስረት ኢትዮጵያ 
በመሪዋ ቀዳማዊ አጼ ኃይለሥላሴና በወቅቱ የውጭ ጉዳይ 
ሚኒስትር ከተማ ይፍሩ  ከፍተኛ ጥረት እንዳደረገችው 

ሁሉ የአፍሪካ ኅብረት መቀመጫ አዲስ አበባ እንድትሆንም 
በወቅቱ መሪዋ አቶ መለስ ዜናዊ ከፍተኛ ጥረት አድርጋለች።  

በ1994 ዓ.ም የአፍሪካ ኅብረት የመሪዎች ጉባኤ 
ላይ የሴኔጋል መንግሥት ተወካይ የኅብረቱ ማቋቋሚያ 
ሰነድ ላይ የአፍሪካ ኅብረት መቀመጫ አዲስ አበባ ይሁን 
የሚለውን አንቀጽ (አንቀጽ 24) ተቃወሙ። ወደ ሌላ 
አገር መሄድ እንዳለበትም ምክረ ሀሳብ አቀረቡ። የወቅቱ 
የኢትዮጵያ መሪ አቶ መለስ ዜናዊ የሴኔጋላዊውን ሐሳብ 
በመቃወም የሚከተለውን ንግግር አደረጉ። 

‹‹የሴኔጋሉ ተወካይ አንቀጽ 24ን በተመለከተ አሁን 
መወሰን በጣም እንደሚያስቸግር፤ በተቀሩት አንቀጾች ላይ 
ግን ምንም ችግር እንደሌለባቸው ተናግረዋል። ተወካዩ 
የአፍሪካ ኅብረት ጽሕፈት ቤት መቀመጫ የት መሆን 
እንዳለበት ለመወሰን እንደሚቸገሩ ገልጸዋል። 

በእኔ እምነት በጣም ቀላሉ አንቀጽ ይሄኛው አንቀጽ 
ይመስለኛል። ይህን ጉዳይ አሁን ለመወሰን እንደእኔ 
ከሁሉም በጣም የቀለለ ጉዳይ ይመስለኛል፤ ልክ ጁሊየስ 
ኔሬሬና ክዋሜ ንኩርማህ አዲስ አበባ የአፍሪካ አንድነት 
ድርጅት መቀመጫ እንድትሆን እንደወሰኑት ማለት 
ነው››።

የያኔዋ ኢትዮጵያ በዘውድ ሥርዓት፣ በአፄ ኃይለሥላሴ 
ነበር የምትተዳደረው። ኢትዮጵያን የትኛውም ዓይነት 
መንግሥት ያስተዳድራት ሁሌም ለአፍሪካ ነፃነት በፅናት 

መቆሟን ማንም ሰው ሊክደው የማይችለው ሐቅ ነው።
‹‹የደቡብ አፍሪካውን የነፃነት ታጋይና አርበኛ 

ማንዴላን ማን አሰለጠናቸው?! … አፄ ኃይለ 
ሥላሴ አብዮተኛውን ማንዴላ ኢትዮጵያ ውስጥ 
አሰልጥነዋቸዋል። የዚምባቡዌው ሙጋቤ ያደረገውን 
ፀረ ሮዴሽያ ትግል ማን ነው የደገፈው?! መንግሥቱ 
ኃይለማርያም ነው።  መንግሥቱ በአገር ውስጥ አምባገነንና 
ጨፍጫፊ ነበር። በአፍሪካ ጉዳይ ግን መንግሥቱም እንደ 
አፄ ኃይለሥላሴ ጠንካራ አቋም ነበረው። ኢትዮጵያ 
በአፍሪካ ጉዳይ ላይ ያላት አቋም መንግሥታት በተቀያየሩ 
ቁጥር የማይቀያየር የፀና አቋም ነው …።›› በማለት 
የቀድሞው ጠቅላይ ሚኒስትር መለስ ዜናዊ ያደረጉት 
ታሪካዊ ንግግር አይዘነጋም።

የአፍሪካ ኅብረት የኢትዮጵያ መሪዎች የሚሞገሱበት 
ነው ያልነውም ለዚህ ነው። ሥርዓትና መሪዎች ቢቀያየሩም 
የአፍሪካ ኅብረት ግን የኢትዮጵያን የነፃነት ተምሳሌትነት 
ሲመሰክር ይኖራል። 

በአፍሪካ አንድነት ድርጅት ምስረታ ሌላው ከፍተኛ 
ሚና የተጫወቱት ሰው ደግሞ የንጉሡ ዘመን የውጭ 
ጉዳይ ሚኒስትር የነበሩት ከተማ ይፍሩ ናቸው። እኝህ 
ሰው የንጉሡ ዘመን የውጭ ጉዳይ ግንኙነት አድራጊ 
ፈጣሪ ነበሩ፤ የንጉሡም ዋና ልዩ አማካሪ ነበሩ። 

የአፍሪካ አንድነት ድርጅት ሊመሠረት በነበረባቸው 
ጊዜያት ካዛብላንካ እና ሞኖሮቪያ የሚባሉ እንቅስቃሴዎች 
ነበሩ። በእነዚህ እንቅስቃሴዎች ጊዜ የአፍሪካ አገራት 
ተዋህደው አንድ መሆን አለባቸው የሚለው የካዛብላንካ 
እንቅስቃሴ እና መጀመሪያ መተባበር ይቀድማል የሚለው 
የሞኖሮቪያ ቡድን እሳቤዎች ነበሩ። በከተማ ይፍሩ 
የሚመራው የኢትዮጵያ ውጭ ጉዳይ ግንኙነት እነዚህን 
ሀሳቦች የማስታረቅ ሥራ ነበር የሚሠራው። 

ብልህና በሳል የነበሩት ከተማ ይፍሩ ነገሩን 
በዲፕሎማሲያዊ ዘዴ ሲያግባቡ ቆይተው የካዛብላንካንም 
ሆነ የሞኖሮቪያ ሰዎችን ከንጉሡ ጋር በማወያየት የአፍሪካ 
አንድነት ድርጅት እንዲመሠረት አስደርገዋል። 

በአጠቃላይ ኢትዮጵያ፤ በቆራጥና ጀግና አርበኞቿ 
ነፃነቷን አስጠበቀች፣ በብልህ ዲፕሎማቶቿና መሪዎቿ 
የአፍሪካ አንድነት ድርጅትን መሠረተች፣ መቀመጫውንም 
አዲስ አበባ አስደረገች። እነሆ የአፍሪካ አንድነት ድርጅት 
በኋላም የአፍሪካ ኅብረት 60 ዓመታት እየሆነው ነው። 
ለ60ኛ ዓመቱ ኢትዮጵያ በሰላምና አርዓያነት ስሟ 
እንዲነሳ የሁላችንም ጥረት ይሁን! 

ከዛሬ አራት ዓመት በፊት ግንቦት 20 ዜና ነበር። 
እነሆ ዛሬ ታሪክ ሆኗል። ታሪክ ደግሞ የዛሬ ሳይሆን 
የትናንት ክስተት ነውና ግንቦት 20 ታሪክ ሆኖ ‹‹እንዲህ 
ሆኖ ነበር›› ልንለው ነው። 

ቀደም ባሉት ሳምንታት እንዳልነው ይህ የግንቦት 
ወር የደርግ እና የኢህአዴግ ወር መስሏል። የሚገርመው 
ግን ገና ወደፊትም አለን። ግንቦት 27 ራሱ የኢህአዴግና 
የደርግ ታሪክ ነው። እሱን ሳምንት ስንደርስ እናየዋለን። 
ለዛሬው የምናስታውሰው የግንቦት 20 ክስተቶችን ነው። 

ከ31 ዓመታት በፊት ግንቦት 20 ቀን 1983 ዓ.ም 
ኢህአዴግ ወታደራዊውን የደርግ መንግሥት ገርስሶ 
አዲስ አበባን የተቆጣጠረበት ቀን ነው። የኢህአዴግ 
ከፍተኛ አመራር የነበሩ የጻፏቸው መጻሕፍት፣ በተለያዩ 
መድኮች የተናገሯቸው ንግግሮች፣ በመንግሥት መገናኛ 
ብዙኃን የተሠሩ ዘጋቢ ፊልሞች… እንደሚያሳዩት 
ኢህአዴግ ደርግን ያስወገደው በሕዝብ ትብብር ነው። 

ምንም እንኳን ጦርነቱ የዓመታት ቢሆንም 
ኢህአዴግ ግንቦት ሃያን በተለየ ያከብረው የነበረው 
አዲስ አበባን የተቆጣጠረበትና ቤተ መንግሥት የገባበት 
ቀን ስለሆነ ነው። 

የተለያዩ የታሪክ ድርሳናት እንደሚያሳዩት ኢህአዴግ 
ደርግን ለማስወገድ ሕዝባዊ ድጋፍ የሚያስገኙ ዘዴዎችን 
ተጠቅሟል። ከእነዚህም አንዱ የጦርነቱን ዘመቻዎች 
የአካባቢው ሰዎች በሚያከብሯቸውና በሚያደንቋቸው 
ሰዎች ይሰይም ነበር። የአካባቢው ሰዎች በሚናገሩት 
ቋንቋ ይሰይም ነበር። 

ግንቦት 20 ከዜና ወደ ታሪክ
ለምሳሌ፤ በወለጋ እና በሌሎች የምዕራብ ኢትዮጵያ 

አካባቢዎች የነበረውን ዘመቻ ‹‹ቢሊሱማ ወልቂጡማ›› 
ብሎ ነበር የሰየመው። የአፋን ኦሮሞ ቃል ሲሆን ነፃነትና 
እኩልነት ማለት እንደሆነ ሲነገር ቆይቷል። በዚህ ስም 
የሰየመውም የአካባቢው ሰው የአፋን ኦሮሞ ተናጋሪ 
ስለሆነ ነው። 

በወሎ በኩል የነበረው ዘመቻ ደግሞ ዘመቻ ዋለልኝ 
ተብሎ ተሰይሟል። ዋለልኝ መኮንን የወሎ ተወላጅ 
ሲሆን የብሔር ፖለቲካ አቀንቃኝ ነበር። ኢህአዴግ 
ይህን የተጠቀመው ዋለልኝ መኮንን የወሎ ተወላጅ 
ስለሆነ ወሎዎች ይወዱታል ብሎ ሳይሆን ምናልባትም 
የብሔር ፖለቲካ ጀማሪና አቀንቃኝ ስለነበረለት 
ይሆናል።

በጎንደር በኩል የነበረው ዘመቻ ደግሞ እስከ ጎጃም 
ድረስ ‹‹ዘመቻ ቴዎድሮስ›› ይባል ነበር። በዚያ አካባቢ 
ያለው ማኅበረሰብ የአጼ ቴዎድሮስ ነገር ሲነሳ ወኔው 
ይቀሰቀሳል ብሎ ስላሰበ ይመስላል። 

አራተኛውና አዲስ አበባን የተቆጣጠረበት 
የመጨረሻው ዘመቻ ደግሞ ‹‹ዘመቻ ወጋገን›› ይባላል። 
‹‹የመጨረሻዋ ጥይት የተተኮሰችበት›› ይሉታል 
የኢህአዴግ ሰዎች። 

በ2008 ዓ.ም ግንቦት 20 ሲከበር የኢህአዴግ 
ጽሕፈት ቤት ካቀረበው ጽሑፍ፤ የግንቦት 20 ቀን 1983 
ዓ.ም ክስተት የሚከተለውን እናስታውስ። 

‹‹…. አዲስ አበባ በሦስት አቅጣጫ በኢህአዴግ 
ሰራዊት ተከባለች።  ከየትኛውም የአገሪቱ ክፍል 

የሚወጣም ሆነ የሚገባ የለም።  የቀለበቱ ማጥበብ 
ቀጥሏል። አምቦ የነበረው ሰራዊት ወደ ሆለታና ታጠቅ 
ተጠጋ። በጅማ በኩል የነበረው ግልገል ግቤን ተሻግሮ 
ወሊሶን አልፎ ወደ አለም ገና ተጠግቷል። ደብረብርሃን 
የነበረው ኃይል ገሚሱ ወደ ደቡብ ምሥራቅ በመጓዝ 
ደብረዘይትን ከበባት። ማንኛውም የጦር አውሮፕላን 
ወደ ሰማይ አልወጣም፤ አልወረደም።  

….ግንቦት 19 ቀን 1983 ልክ ከቀኑ 10 ሰዓት 
ወታደራዊ ዘመቻውን በበላይነት የሚያስተባብረው 
ቡድን ለመጨረሻ የሰላም ውይይት ሎንደን ከነበረው 
የበላይ አመራር ‹‹ቀጥል›› የሚል አጭር መልዕክት 
ደረሰው። ቀድሞ በተደረገው ጥናት አዲስ አበባ በሦስት 
ግንባር ተከፍላለች። 

በአምቦ ግንባር የነበረው በጎጃም በር በኩል ወደ 
ፒያሳ በመዝለቅ መርካቶን ተቆጣጥሮ ወደ ጅማ መንገድ 
ያመራል።

ሁለተኛው ግንባር በደብረዘይት የሚመጣ በአቃቂ 
ገብቶ ንፋስ ስልክ፣ ጎተራ፣ ቄራ፣ አራተኛ ክፍለጦር፣ 
ስታዲየም ጨምሮ እስከ ሜክሲኮ ያለውን ይይዛል።

ሦስተኛው በሰንዳፋ የሚመጣ በኮተቤ በመውረድ 
ብረታ ብረት ፋብሪካ ከደረሰ በኋላ ለሦስት ንዑስ 
ግንባር ይከፈላል። አንዱ በመገናኛ በኩል ወደ 
ኤርፖርት ያመራል። ሁለተኛ ክፍል በ22 ሰንጥቆ ወደ 
መስቀል አደባባይ በመሄድ ታችኛውን ቤተመንግሥት 
ይቆጣጠራል። ሦስተኛው ክፍል በእንግሊዝ ኤምባሲ 
አቅጣጫ በግንፍሌ አድርጎ ወደ አራት ኪሎ በመግባት 

ቤተመንግሥትን ይቆጣጠራል።

ኮማንደሮቹ ይህንን ድልድል በማድረግ ሌሊቱን 
በሙሉ ሲዘጋጁ አደሩ። እነ ሐየሎም በነበሩበት 
አቅጣጫ ታጠቅ አካባቢ የነበረው ኃይል ማታ ወደ 
ከተማ የመፍረስ ምልክት ስለታየ ይህ ኃይል ወደ 
መሃል ከተማ ከገባ አላስፈላጊ ዋጋ የሚያስከፍል ውጊያ 
ስለሚያስከትል አስቀድሞ መያዝ አለበት ተብሎ ስለ 
ተወሰነ በዋዜማው የተወሰነ ኃይል ቀድሞ ወደ ቦታው 
እንዲጠጋ በማድረግ በኮልፌ 18 ማዞሪያ በኩል ተዘጋ። 
ከከተማው ወደ ውጪ እንዲበተንም ተደረገ።

አስቀድሞ የወጣው ስትራቴጂ በሚገባ የሠራ 
መሆኑ እየተረጋገጠ መጣ።  የመንግሥት አብዛኛው 
ወታደር ከአዲስ አበባ ከመግባቱ በፊት እንዲበታተን 
ተደረገ። ገሚሱ መሣሪያ የያዘ ገሚሱ መሣሪያ 
የሌለው እየተንቀረፈፈ ከሚገባ በስተቀር ተደራጅቶ 
ወደ ከተማዋ የሚያፈገፍግ ሰራዊት አልነበረም። ይህ 
ለኢህአዴግ ትልቅ ድልና ስኬት ነበር። በሕዝቡ ዘንድም 
ስጋትን የቀነሰ ነበር።

የወጋገን ዘመቻ ዋና አላማው የቀረውን ሰራዊት 
መደምሰስ ሳይሆን ከተማዋን በብልሃት መቆጣጠር 
ነበር…››

በሕወሓት ጀማሪነትና መሪነት የተደረገው የትጥቅ 
ትግል በዚህ መልኩ ኢህአዴግ አዲስ አበባን ተቆጣጥሮ 
ለ27 ዓመታት ያህል ኢትዮጵያን መራ። በ2010 ዓ.ም 
ለውጥ መጣ፤ ሕወሓትም ወደ ሽብር ቡድንነት ወረደ። 
ግንቦት 20ም ታሪክ ሆነ! 

ግንቦት 17 ቀን በ1955 ዓ.ም በአዲስ አበባ የአፍሪካ አንድነት ድርጅት ተመሠረተ፣

የዝነኞች ገጽ  
ስፖርት እና መዝናኛ

           አዲስ ዘመን    እሁድ  ግንቦት 21 ቀን 2014 ዓ.ም

 (አቤል ገ/ኪዳን)

የተወለደችው እዚሁ አዲስ አበባ ነው። የጠቢባን 
መፍለቂያ ከሆነው ፈረንሳይ ለጋሲዮን አካባቢ፤ በተለምዶ 
41 ኢየሱስ የሚባለው ሰፈር። ቤታቸው ከሌላኛው የዚያ 
አካባቢ ተወላጅ አርቲስት ንብረት ገላው ቤት ወረድ ብሎ 
ነው። የተወለደችበት ቤተሰብ ትልቅ ቤተሰብ ነው። አባት 
እና እናቷ ባለ ብዙ ልጅ የተከበሩ ባለትዳር ናቸው። እንደ 
ማንኛውም የትልቅ ሰው ቤት ቤቱ ሥነ ምግባር በጥብቅ 
የሚከበርበት እና ሁሉ ነገር በሥርዓት የሚከወንበት ቤት 
ነው። በዚህ ቤተሰብ ውስጥ ግን አንድ ቅልጥፍጥፍ ያለች 
እና ደፋር የሆነች ልጅ ተወለደች። ያቺ ልጅም የጥበብ  
ሰው ሆና የአቶ ኃይሌን ቤተሰብ አስጠራች። ስሟም ንጹህ 
ነው።

በልጅነቷ ጎበዝ ተማሪ ነበረች። የምትኖርበት 
ቤተሰብም ለትምህርት ከፍተኛ ትኩረት የሚሰጥ ቤተሰብ 
ነው። ስለዚህም ለጥበብ የሚሆን ትኩረት አልነበራትም። 
እንዲያም ቢሆን ግን ቤታቸው እና ሰፈራቸው የሚመጡት 
ሰዎች የሚያወሩበት ዘዬ ይማርካት ነበር። ስለዚህም 
ንግግራቸውን ጆሮዋን ጥላ ታዳምጣለች፤ እሷም 
ትለምደዋለች። የሆነ ሆኖ እስከ 11ኛ ክፍል ንጹህ እና ኪነ 
ጥበብ ፊት ለፊት አልተገናኙም። 11ኛ ክፍል ስትደርስ ግን 
አንድ ቀን ትምህርት ቤታቸው ውስጥ ፍጻሜው የሚል 
ተውኔት ሲሠራ ተመለከተች። በጣም ተደነቀች። በተለይ 
አንደኛዋን ተዋናይ በጣም ወደደቻት። ስለዚህም የዚያን 
ቀን ተዋናይ መሆን እንዳለባት ወሰነች። ወዳስደነቀቻት 
ልጅ ሄዳ እንዴት እንደሷ ተዋናይ መሆን እንደምትችል 
ትጠይቃታለች። ልጅቷም ወደ ድራማ ክበብ መግባት 
እንዳለባት ትነግራታለች። እንደተባለችው ትገባለች። 
ትወናው ይሳካላታል። ያንኑ ተውኔት እሷም በግሩም 
ሁኔታ ትተውነዋለች። ከዚያ በኋላ የትወና ሕይወቷ በይፋ 
ይጀመራል።

ትወና ውስጥ ስትገባ ያ እየሰማች ያደገችው የገጠር 
ዘዬ ዋነኛ መገለጫዋ ይሆን ዘንድ ብቅ አለ። በመጀመሪያ 
ሥራዋ በታዋቂው ተዋናይ በምናቡ ከበደ ጥቆማ ብራ 
በሚል ፊልም ተሳተፈች። ትወናዋ ተደናቂነት አተረፈ። 

በተለይም የዘዬው ነገር ተወዳጅ አደረጋት። ውሎዋም 
በገጠር ዘዬ ብቃታቸው በጣም ተደናቂ ከሆኑት አብርሀም 
አስመላሽ እና በምናቡ ከበደ ጋር መሆኑ በምትሠራው 
ነገር ላይ የበለጠ ብስለት እንዲኖራት አደረገ። ከገጠር ዘዬ 
ባለፈ በሌሎች ገጸ ባህርያትም ብቁ ትወና ያሳየችው ንጹህ 
ሕዝብ ግን ለይቶ የወደዳት በገጠር ዘዬዋ ነው።

መጋቢት 22 ቀን የተጀመረው ፍቅር በ1997ቱ ብጥብጥ 
ለሁለት ሳምንታት ካልተገናኙበት ጊዜ በቀር ቀን በቀን 
እየተገናኙ እና እየተመካከሩ አሳድገውት በ2003 ሚያዝያ 
29 ቀን በትዳር ተቋጨ።

ትዳር ከተያዘ በኋላ ቀጣዩ እርምጃ ልጅ መውለድ 
ነበር። ነገር ግን እሱም ቀላል አልሆነም። የባል እና 
የሚስቱን ትእግስት እና እምነት የሚፈታተኑ ነገሮች 
ተከሰቱ። ከአንዴም ሁለት ጊዜ ነፍሰ ጡር መሆኗ 
ከተረጋገጠ በኋላ ጽንሱ ጠፋ። በኋላ ላይ እንዲያውም 
ልጅ መውለድ እንደማትችል ተነገራት። ነገር ግን ሁሌም 
ቢሆን ከጎኗ የማይጠፋው ባለቤቷ በዚህ አልተስማማም። 
ንጹህን እያበረታ ቀጠለ። የማለቅስበት ቦታ እስካጣ ድረስ 
አጠገቤ ነበር ትላለች ያደርግ የነበረውን እንክብካቤ 
ስትገልጽ።

ከብዙ ትእግስት በኋላ ግን የተጠበቀው ፍሬ ደረሰ። 
ልጅ ወለደች። ደገመችም። አሁን ላይ ንጹህ እና በላይ 
የአብላካት በላይ እና መክሊት በላይ እናትና አባት ሆነዋል። 
የተረጋጋ ሕይወት እየኖርኩ ነው የምትለው ንጹህ 
ለትዳር ያላት ምልከታም ከፍተኛ እንደሆነ ትናገራለች። 
ለዚህም ምክንያቷ እናትና አባቷ ናቸው። ከግማሽ ክፍለ 
ዘመን በላይ አብረው የኖሩት እናት እና አባቷ እጅግ 
እንደሚዋደዱ እና እንደሚከባበሩ ትናገራለች። እናቴ 
አባቴን ስታከብር አባቴ የእናቴን ፊት ሲያይ እያየሁ ነው 
ያደግኩት ትላለች።

ንጹህ ከሥራ ውጪ ባለው ጊዜ ብዙም ደጅ 
የምትታይ ዓይነት ሰው አይደለችም። ብዙ ጊዜዋን ቤት 
ማሳለፍ እንደምትፈልግ የምትወደው አርቲስቷ ምግብ 
ማብሰል ላይ ጎበዝ እንደሆነች በብዙ ወዳጆቿ ይነገራል። 
እሷም ታምናለች። መሥራት የምትወደው ምግብ ዓሣ 
ሲሆን ከምግብ ሁሉ ፍቅር የሌላት ደግሞ ለዱባ እንደሆነ 
ትገልጻለች። ንጹህ ጥበብን ለዝና ብቻ የሚጠቀሙት 
ሰዎች የሌሎችን በር መዝጋት ትተው የሚሳካላቸውን ነገር 
እንዲፈልጉ ጥሪ እያቀረበች የጥበብ ተሰጥኦው ያላቸው 
ሰዎች ሳይታክቱ እንዲሠሩ እና ተሰጥኦቸውን በጥበብ 
እንዲደግፉ ትመክራለች።

ገጠርን ወደ ከተማ ያመጣችው ተዋናይት
ከዚያ ደግሞ ታዋቂዎቹ ጥላሁን ጉግሳ እና አለምነህ 

ዋሴ ማስታወቂያዎች ላይ እንድትሠራ ዕድል ሰጧት። 
ከዚያም ዕድሎቿን ማባከን የማታውቀው ንጹህ ጥላሁን 
ዘውገ እና አለልኝ መኳንንት ታዋቂ በሆኑበት ስንቅ ድራማ 
ላይ የመሳተፍ ዕድል ሲሰጣት በአግባቡ ተጠቀመችበት። 
በተለይ ግን በሬድዮ ፋና በሚተላለፉ ድራማዎች ላይ 
ያሳየችው ብቃት በጣም ተደናቂ ነበር።

በበርካታ የሬድዮ ድራማ፤ ፊልሞች እና ተውኔቶች 
ዝናን ያተረፈችው ንጹህ ኃይሌ የታዋቂነት ተወዳጅነት 
ማማ ላይ የደረሰችው ግን አሁን 9ኛ አመቱ ላይ በደረሰው 
ቤቶች በተሰኘው ድራማ ነው። በዚህ ሲትኮም ላይ 
ተወዳጅ የሆነችበትን የገጠር ዘዬ በሚገባ የተጠመችበት 
ሲሆን የተሰጣት ገጸ ባህሪ ለዛ ያላት መሆኗ እና እሷም 
ገጸ ባህሪዋን በሚገባ መወጣቷ ሻሼ የሚለው ስም 
የገጸ ባህርዩአ ስም ብቻ ሳይሆን የንጹህ ሁለተኛ ስም 
እስኪመስል ድረስ ንጹህ እንድትታወቅ አድርጓታል። 
እሷ በቴሌቪዥን ሲትኮሙ ትታወቅ እንጂ የሁልጊዜም 
ምርጫዋ ግን ቴአትር ነው። ገንዘብ የለውም ግን 
ቴአትር ከሁሉም ይበልጣል፤ ከዚያ ቀጥሎ ከባድ ሥራ 
የሬድዮ ድራማ ነው። የሬድዮ ድራማ የማይታይ ነገርን 
ማሳየት መቻል ስለሆነ ከባድ ነው  በማለት ከፊልም እና 
የቴሌቪዥን ድራማ ይልቅ ለቴአትር እና ብዙ ለሠራችበት 
ለቴሌቪዥን ድራማ ቅድሚያ እንደምትሰጥ ትናገራለች። 
ንጹህ በሬድዮ ድራማ ዘርፍ ብዙ የሠራች ሲሆን 
በቴሌቪዥን ድራማም የታወቀችባቸውን ቤቶች እና ስንቅ 
ተውናለች። በፊልም በኩል ደግሞ ሰምና ወርቅ፤ ፈንጂ 
ወረዳ፤ ቤኒኦን እና ሌሎችን ሠርታለች።

ንጹህ ባለትዳር እና የሁለት ልጆች እናት ናት። 
ባለቤቷን አቶ በላይ መኩሪያን ያገኘችው የኩዊንስ ኮሌጅ 
ተማሪ ሆነው ሳለ ነው። አንድ ቀን እሱ የሚማርበት 
እና እሷ የምትማርበት ክፍሎች ወደ አንድ ክፍል 
እንዲጠቃለሉ ሲደረግ የዛሬውን የልጆቿን አባት አየችው። 
ወደደችው። እሱም የፍቅር ምላሽ ሰጠ። ፍቅሩ አየጦፈ 
ሄደ። ትምህርታቸውን ሲጨርሱ ሁለቱም የአካውንቲንግ 
ዲፕሎማ እና ትዳር ይዘው ወጡ። በዚህ መልኩ 1993 

ተዋናይት ንጹህ ኃይሌ፣

እስክንድር ቦጎሲያን ከአርመንና ከኢትዮጵያ 
ወላጆቹ የተገኘ ኢትዮጵያዊ ሰዓሊ እና የስዕል 
መምህር ነበር። አብዛኛውን የሕይወቱን ክፍል 
በአሜሪካን ያሳለፈው ይኸው የስዕል ጥበበኛን 
የሚያስቃኘንን አጭር የሕይወቱን ታሪክ ከመማር 
ደጉ ገጸ ድር አግኝተናል፤ ለአንባቢ በሚመች መልኩ 
እንዲህ አቅርበነዋል።

የልጅነትና የወጣትነት ጊዜ
እስክንድር ቦጎሲያን እኤአ በሐምሌ 1937 

አዲስ አበባ ውስጥ ተወለደ። በወቅቱ አዲስ አበባ 
በሙሶሎኒዋ ኢጣሊያ ለ1 ዓመት ከግማሽ ግድም 
ተይዛ የቆየችበት ዘመን ነበር። እናቱ ወ/ሮ ፀዳለ 
ወልዴ ተክሌ ኢትዮጵያዊ ሲሆኑ አባቱ ኮስሮፍ 
ጎርጎሪዎስ ቦጎሲያን ደግሞ አርመናዊ ነበሩ። ምንም 
እንኳን ዘራቸው ከአርመን ይመዘዝ እንጂ አባቱ 
በክቡር ዘበኛ የኮሎኔልነት ማዕረግ የነበራቸው ብርቱ 
ወታደር እንደነበሩ ይነገራል። 

አያቱ ግሪጎሪዎስ ቦጎሲያን የታወቁ ነጋዴ የነበሩ 
ሲሆን በተለይም ከአፄ ምኒልክ ጋር የጠበቀ ወዳጅነት 
የነበራቸውና ንጉሠ ነገስቱንም በመወከል የአውሮፓ 
ተወካያቸው በመሆን እንደ አምባሳደርነት ያገለገሉ 
ሰው ነበሩ። አባቱ በወቅቱ በነበረው የኢጣሊያ 
ወረራ ኢትዮጵያን ለመጠበቅ በነበረው ትንቅንቅ 
ትልቅ ተሳትፎ የነበራቸው ሲሆን በተለይም ልጅ 
በነበሩበት ወቅት አብዛኛውን ጊዜያቸውን በእስር ላይ 
ነበር ያሳለፉት። በዚህም ምክንያት ከእህቱ አስቴር 
ቦጎሲያን ጋር በመሆን አጎታቸው ካቲግ ቦጎሲያን ጋር 
ነበር አብዛኛውን የልጅነት ጊዜያቸውን ያሳለፉት። 
አጎታቸው ካቲንግ በወቅቱ የግብርና ምክትል 
ሚኒስትር የነበሩ ትልቅ ሰው እንደነበሩ ታሪካቸው 
ይገልፃል።

የግእዝ ትምህርቱን በቄስ ትምህርት ቤት 
የተማረው እስክንድር በአንደኛ እና ሁለተኛ ደረጃ 

ትምህርት ቤት ቆይታው አማርኛን እንግሊዝኛን፣ 
አርመንኛን እና ፈረንሳይኛን ተምሮ አለፈ። ቀጥተኛ 
ባልሆነ እና በትርፍ ጊዜው ስዕልን በተፈሪ መኮንን 
ትምህርት ቤት መቅሰም የጀመረው እስክንድር በኋላ 
ላይ በእውቁ የኢትዮጵያ ስዕል ታሪክ አዋቂ ስታኒስላስ 
ቾጅናኪ አማካኝነት ሊቀረፅ ችሏል።

ሥራዎቹ
እስክንድር በ1954 በአፄ ኃይለሥላሴ የብር 

ኢዮቤልዩ በዓል ላይ ሽልማትን ማሸነፍ ሲችል፣ 
ይህንን ሽልማት ባሸነፈ በአመቱ ወደ አውሮፓ ተጉዞ 
እንዲማር የእስኮላርሺፕ ዕድል አገኘ። በዚህም 
በለንደን የቅዱስ ማርቲን ትምህርት ቤት እና ስሌድ 
ትምህርት ቤቶች ለሁለት ዓመታት ትምህርቱን 
ተከታተለ። ከዚህ በኋላም ለዘጠኝ አመታት ፓሪስ 
በሚገኘው የአካዳሚ ደ ላ ግራንዴ ቿሚየር ሲማር 
ከዚያም ሲያስተምር ቆየ። በ1966 ወደ አገሩ 
በመመለስ በኃይለሥላሴ ዩኒቨርሲቲ ፋይን አርትስ 
ትምህርት ቤት እስከ 1969 መምህር ሆነ። በ1970 
ወደ አሜሪካን አገር የተጓዘው እስክንድር ከ1972 
እስከ 2001 ድረስ በሀዋርድ ዩኒቨርሲቲ ሲያስተምር 
ቆይቷል።

እስክንድር ቦጎሲያን በፓሪሱ የሙሲ ዴ አርት 
ሞደርኔ ስዕሉ የተገዛለት የመጀመሪያ አፍሪካዊ 
የኮንቴምፖራሪ ሰዓሊ ሲሆን በ1966 ደግሞ በ1964 
የሠራውን የጁጁ ሠርግ ተብሎ የተሰየመ ስዕሉ 
በኒውዮርኩ ሙዚየም ኦፍ ሞደርን አርት ተቀባይነት 
ሊያገኝ ችሏል።

በ1977 ለተባበሩት መንግሥታት የፈርስት 
ዴይ ከቨር ስታምፕ መሥራት የቻለ የመጀመሪያው 
አፍሪካዊም ነው። በዚህ ሥራውም በተባበሩት 
መንግሥታት የዓለም ፌዴሬሽን አማካኝነት ስፖንሰር 
ሊደረግ ችሏል። በዚህም ዘረኝነትን እንዋጋ በሚል 
ይኸው ሥራው በመስከረም 19/ 1977 እትም የሽፋን 

ገፅ ላይ ሊወጣ ችሏል።
በ2001 ከከበደች ተክለአብ ጋር በመሆን 

ዋሽንግተን ዲሲ ውስጥ በሚገኘው የኢትዮጵያ 
ኤምባሲ የሠራው ሥራ እጅግ ከሚወደዱለት ሥራዎች 
አንዱ ነው። ሥራዎቹ ከላይ ከተገለፁት የሙዚየም 
ኦፍ ሞደርን አርት ኢን ኒውዮርክ እና ሙሲ ደ አርት 
ሞደርኔ በተጨማሪ በስቱዲዮ ሙዚየም ኢን ሀርለም 
እና ዋሽንግተን በሚገኘው በናሽናል ሙዚየም ኦፍ 
አፍሪካን አርት ይገኛሉ።

ግላዊ ሕይወት
እስክንድር ቦጎሲያን አይዳ ማሪያም እና 

ኤድዋርድ አዲሱ የተባሉ ሁለት ልጆችን አፍርቷል። 
እስክንድር ቦጎሲያን በሀዋርድ ዩኒቨርሲቲ ሆስፒታል 
ውስጥ ሕክምና እያደረገ በ65 ዓመቱ በፈረንጆቹ 
ግንቦት 4/2003 ከዚህ ዓለም በሞት ሊለይ ችሏል። 
ከሞቱ በኋላ የናሽናል ሙዚየም ኦፍ አፍሪካን አርትስ 

ሙዚየም ዳይሬክተር የሆነችው ሼረን ፓተን ፡ «እንደ 
አንድ የዘመናዊ የአፍሪካ ስዕል አርቲስትነቱ ለሌሎች 
ብዙኃን መንገዱን መክፈት የቻለ ሲሆን ትልቅ 
ማንነቱን ግን እንድናጣው አድርጎ ተለይቶናል» ስትል 
ገልፃዋለች።

ሽልማቶች
የኃይለሥላሴ የስዕል ሽልማት 1967፣ 

ኮንቴምፖራሪ አፍሪካን ፔንተርስ ሽልማት ጀርመን 
1967፣ የ29ኛው አመታዊ የጥቁር አርቲስቶች 
ሽልማት ስፔልማን ኮሌጅ  አትላንታ ጆርጂያ፡ 1970፣ 
የዲስትሪክት ኦፍ ኮሎምቢያ የማበረታቻ የምስክር 
ወረቀት ፣ በተባበሩት መንግሥታት አፓርታይድን 
ለመዋጋት ከተመሠረተው ልዩ ኮሚቴ የማበረታቻ 
የምስክር ወረቀት፣ 1984፣ ከሲቲ ኦፍ ሚያሚ ቢች 
የማበረታቻ የምስክር ወረቀት 1985 ተጠቃሾቹ 
ናቸው፡፡ 

እስክንድር ቦጎሲያን

እስክንድር ቦጎሲያን በአፍሪካ ዘመናዊ የስእል ጥበብ ከሚጠቀሱ አርቲስቶች አንዱ ነው፣

ስፖርት
ዴቪድ ትሬዝጌትና የዓለም ዋንጫ ትዝታዎች

ዕለተ ሰንበት 

ለልጆች
የፊዚክስ ሊቅ የመሆን ምኞት

ቦጋለ አበበ

ታላቁ የዓለም ዋንጫ በተመረጡ የዓለማችን ከተሞች 
እየዞረ ይገኛል። ጥቂቶች ብቻ ለመሳም የታደሉት ይህን 
ታላቅ የስፖርቱ ዓለም ዋንጫ ለማየትም ይሁን ለመሳም 
ያልታደሉ ዓለማት ውስጥ የሚገኙ የስፖርቱ አፍቃሪዎች 
እንዲመለከቱትና አብረውትም የማስታወሻ ፎቶ ግራፍ 
እንዲያስቀሩ በተመረጡ የዓለማችን ከተሞች በአራት 
ዓመት አንድ ጊዜ ጉዞ ያደርጋል። በኳታር ከሚስተናገደው 
የዘንድሮ የዓለም ዋንጫ አስቀድሞ ይህ ታላቅ ዋንጫ 
ከሚዘዋወርበት አምስት የአፍሪካ ከተሞች አንዷ አዲስ 
አበባ በመሆን በታሪክ ለሦስተኛ ጊዜ መዳረሻ ሆናለች። 
በኮካ ኮላ አማካኝነትም ይህ ታላቅ ዋንጫ የዓለም ዋንጫን 
ለማንሳት ከበቁ ታሪካዊ ኮከቦች አንዱ ከሆነው ብራዚላዊው 
ጁሊያኖ ቤሌቲ ጋር ባለፈው ማክሰኞ አዲስ አበባ ደርሶ 
ሐሙስና አርብ በመስቀል አደባባይ ለሕዝብ እይታ ይፋ 
ተደርጓል። ቀደም ሲል ይህን ዋንጫ ይዞ ወደ ኢትዮጵያ 
ይመጣል የተባለው ግን ፈረንሳዊው ዴቪድ ትሬዝጌት 
ነበር። ሆኖም ባልተገለፀ ምክንያት ቀርቷል። እኛ ግን ቀደም 
ብሎ የስፖርት ቤተሰቡ ይጠብቀው የነበረው ትሬዝጌትና 
የዓለም ዋንጫ ትዝታዎቹን በዛሬው የስፖርት ማህደር 
አምዳችን ከብዙ በጥቂቱ የሚቃኝ ይሆናል። 

ከፈረንሳይ ከሚመዘዝ የዘር ሃረግ ከተገኙት የቀድሞ 
የአርጀንቲና እግር ኳስ ተጫዋች አባቱ ጆርጅ ትሬዝጌት 
በፈረንሳይ ሩይን ኖርማንዲ የተወለደው ዴቪድ ትሬዝጌት 
የልጅነት ሕይወቱን ያሳለፈው በአርጀንቲናዋ መዲና 
ቦነስአይረስ ነው። የእግር ኳስ ሕይወትን አንድ ብሎ 
የጀመረውም ገና የስምንት አመት ታዳጊ እያለ በክለብ 
አትሌቲኮ ፕላቴንሴ ነው። የለጋነት ዕድሜውን በበርካታ 
ስልጠናዎች አልፎም እኤአ በ1994 በአንደኛ ዲቪዚዮን 
ለሚሳተፈው ክለቡ ተጫውቷል። ከአንድ አመት ቆይታ 

በኋላም ራሱን በፈረንሳዩ ሊግ በሚሳተፈው ሞናኮ ክለብ 
ራሱን አገኘ። የብሔራዊ ቡድን አጋሩንና ታሪካዊውን 
ፈረንሳዊ አጥቂ ቴሪ ሆንሪን የተዋወቀውም በሞናኮ አብሮ 
የመሰለፍ ዕድሉን ሲያገኝ ነው። ትሬዝጌት ከሞናኮ ጋር 
በነበረው ቆይታ የሊጉን ዋንጫ እኤአ በ1996/97 ካነሳ 
በኋላ 2000 ላይ በእግር ኳስ ሕይወቱ ትልልቅ ታሪኮችን 
ወደሠራበት የጣሊያኑ ክለብ ዩቬንቱስ በ20ሚሊዮን 
ፓውንድ ተዘዋውሯል። በሞናኮ በነበረው ቆይታ በ93 
ጨዋታ 52 ግቦችን ከመረብ ያሳረፈው ትሬዝጌት ከሞናኮ 
ጋር ሁለት የሊግና ሌሎች ክብሮችን መጎናጸፍ ችሏል። 

በአዲሱ ክለቡ ዩቬንቱስ አስደናቂ ብቃቱን ማሳየት 
የቀጠለው ትሬዝጌት እኤአ በ2001/2002 የውድድር አመት 
ሃያ አራት ግቦችን በማስቆጠር ክለቡ የሴሪ ኤውን ዋንጫ 
እንዲያነሳ ትልቅ አስተዋጽኦ ሲያበረክት የኮከብ ግብ አግቢ 
ሽልማትን ማሸነፍ ችሏል። ይህም ብቻ ሳይሆን በውድድር 
አመቱ አሮጊቷ በአውሮፓ ቻምፒዮንስ ሊግ የሁለተኛው ዙር 
ተፋላሚ ለመሆን ስትበቃ ትሬዝጌት በአስር ጨዋታ ስምንት 
ግቦችን በማስቆጠር አስደናቂ ታሪክ መስራት ችሏል። 

ትሬዝጌት በቀጣይ የውድድር አመት ከጉዳት ጋር 
እየታገለ ክለቡን ባገለገለባቸው ጥቂት ጨዋታዎች የሊጉን 
ዋንጫ ማንሳት የቻለ ሲሆን፣ ዩቬንቱስ በቻምፒዮንስ 
ሊግ የፍጻሜ ተፋላሚ ለመሆን ሲበቃ በአስር ጨዋታዎች 
አራት ግቦችን ከመረብ አሳርፏል። በአጠቃላይ ትልቅ 
ስም በገነባበት ዩቬንቱስ በ245 ጨዋታዎች ተሰልፎ 138 
ግቦችን ማስቆጠር ችሏል። ይህም በክለቡ ታሪክ አራተኛው 
ከፍተኛ ግብ አስቆጣሪ አድርጎታል። ትሬዝጌት ዩቬንቱስን 
ከተሰናበተ በኋላም በስፔን፣ የተባበሩት አረብ ኢሚሬቶች፣ 
አርጀንቲናና ሕንድ በማምራት ለተለያዩ ክለቦች መጫወት 
ችሏል። 

የፈረንሳይ ብሔራዊ ቡድንን እኤአ ከ1998 እስከ 2008 
ባገለገለባቸው አስር አመታት በሰባ አንድ ጨዋታዎች ሰላሳ 

አራት ግቦችን ከመረብ ያዋሃደው ትሬዝጌት በፈረንሳይ 
ብሔራዊ ቡድን በተለያዩ ደረጃዎች ከ18፣20፣21 አመት 
በታች በተለያየ ጊዜ ተሰልፎ ተጫውቷል። በተለይም 
እኤአ በ1997 የፊፋ ወጣቶች ዓለም ዋንጫ ላይ አገሩን 
መወከሉ በቀጣዩ አመት 1998 ላይ የያኔውን የፈረንሳይ 
ብሔራዊ ቡድን ወርቃማ ስብስብ እንዲቀላቀል መንገዶችን 
የጠረገለት ሲሆን በዚያ የውድድር አመት በትልቁ የዓለም 
ዋንጫ ትልቁን ታሪክ ለመጋራት አብቅቶታል። 

ከምን ጊዜም የእግር ኳስ ታሪካዊ ኮከቦች ዚነዲን 
ዚዳን፣ ቴሪ ሆንሪ፣ ፓትሪክ ቬራ፣ ዲዲየር ዴሾ፣ ሊሊያን 
ቱራም፣ ኢማኑኤል ፔቲት፣ ቢዜንቴ ሊዛራዙና ሌሎችም 
የዚያን ዘመን የፈረንሳይ ብሔራዊ ቡድን ወርቃማ 
ትውልድ ጋር የ1998 የዓለም ዋንጫን ያነሳው ትሬዝጌት 
ሌላም አስደናቂ ታሪክ አለው። በተለይም በ2000 
የአውሮፓ ዋንጫ ፈረንሳይ ቻምፒዮን በነበረችበት የፍጻሜ 
ፍልሚያ ጣልያንን በጭማሪ ሰዓት ሁለት ለአንድ ስትረታ 
የማሸነፊያዋን ወርቃማ ግብ በማስቆጠር የሠራው ታሪክ 
ዛሬም ድረስ ይታወሳል። ትሬዝጌት ከፈረንሳይ ብሔራዊ 
ቡድን ጋር የዓለምና የአውሮፓ ዋንጫ ክብሮችን ካሳካ 
በኋላም በ2002 እና 2006 የዓለም ዋንጫ፣በ2004 አውሮፓ 
ዋንጫ ለብሔራዊ ቡድኑ መሰለፍ ችሏል። ትሬዝጌት 
በ2000 የአውሮፓ ዋንጫ ፈረንሳይ ጣልያንን በጭማሪ 
ሰዓት በወርቃማ ግብ ሕግ ስታሸንፍ ታሪክ የመስራቱን 
ያህል ከስድስት አመት በኋላ በ2006 የዓለም ዋንጫ 
መጥፎ ትዝታ አለው። የፈረንሳይ ብሔራዊ ቡድን ወርቃማ 
ስብስብ የጉብዝናው ዘመናት እየደበዘዘ በሄደበት ወቅት 
በተካሄደው የዓለም ዋንጫ ስብስቡ የመጨረሻውን የዓለም 
ዋንጫ ለመሳም እስከ ፍጻሜ የደረሰ ቢሆንም ሳይሳካለት 
ቀርቷል።  ከስድስት አመት በፊት በአውሮፓ ዋንጫ ፍጻሜ 
በወርቃማው ግብ ጉድ ያደረጋት ጣልያን በጀርመኑ ዓለም 
ዋንጫ ፍጻሜም ከፈረንሳይ ጋር ተገናኝታለች። አስደናቂው 
አጥቂ ዚዳን የጣልያናዊውን ተከላካይ ማታራዚን ደረት 

በግንባሩ ሆን ብሎ በመነረት ሜዳ ላይ የዘረረበት የማይረሳ 
ታሪክ በታየበት የዓለም ዋንጫ ፍጻሜ ቻምፒዮኑን 
ለመለየት ተጨማሪ ሰላሳ ደቂቃ በቂ አልነበረም። ሁለቱ 
ቡድኖች ታላቁን ዋንጫ ለመሳም ወደ መለያ ምት አመሩ። 
በአውሮፓ ዋንጫ ፍጻሜ ወርቃማ ግቡ ፈረንሳውያንን 
ጮቤ ያስረገጠው ትሬዝጌት በዓለም ዋንጫው ፍጻሜ 
ጣልያንን ዳግም ጉድ መሥራት አልቻለም። የመለያ ምቱን 
ሳተ። ጣልያንም ቻምፒዮን በመሆን ትሬዝጌት ከስምንት 
አመት በኋላ ዳግም የዓለም ዋንጫን የሚስምበት ዕድል 
መከነ። 

ትሬዝጌት ፊፋ በሕይወት ካሉ 100 የምንጊዜም ምርጥ 
ኮከቦች ዝርዝር ውስጥ ያካተተው ታሪካዊ ተጫዋች ሲሆን 
በ2015 ታሪካዊ ኮከብ ተብሎ የወርቅ ጫማ ለመሸለም 
በቅቷል።

ጽጌረዳ ጫንያለው

ልጆች! ሰላም ናችሁ፤ ትምህርቱስ እንዴት  ነው? 
በጣም ጥሩ። ጎበዝ ተማሪዎች ለመሆን ከክፍል 
ተማሪዎች የመጀመሪያውን ደረጃ ለማግኘት የየዕለቱን 
ትምህርት በዕለቱ እያጠናችሁ አይደል! አዎ ብላችሁ 
ምላሽ እንደምትሰጡ አምናለሁ። በጣም ጎበዞች። ልጆች  
የየዕለቱን  ትምህርት በየዕለቱ በአግባቡ ማንበብ ስኬታማ 
ያደርጋል። ነገር ግን የየዕለት ጥናታችሁን ሳታጠኑ 
ጊዜያችሁን በጨዋታ ብቻ የምታሳልፉ ከሆነ ጎበዝም 
ሆነ ህልም ያለው  ተማሪ  መሆን አንችልም። እናም 
የምትፈልጉት ነገር ለመሆን ካሰባችሁ መጀመሪያ አንባቢና 
ለትምህርታችሁ ልዩ ትኩረት የምትሰጡ ልጆች መሆን 
አለባችሁ። 

ሁሉም ሰው ከልጅነቱ ጀምሮ መሆን የሚያስበውን 
ምኞቱን ለማሳካት ትኩረት ሰጥቶ ነው የሚሠራው። 
እናንተም መሆን ለምትፈልጉት ነገር ዛሬ ላይ መትጋትና 
መልፋት ይጠበቅባችኋል። መነሻውን ሳያሳምር የቀረ 
ተማሪ መድረሻው አያምርም። ስለሆነም ዛሬ ላይ መሆን 
የምትፈልጉትን ለማሳካት ጥሩ ተማሪ ልትሆኑ ይገባል። 
ያ ደግሞ የሚመጣው የተማሩትን በየቀኑ ለነገ ሳይሉ 
ማንበብ ሲቻል ነው። በተጨማሪም ከትምህርት ገበታ 
ላይ ባለመቅረት፤ የተሰጠን የቤት ሥራ በአግባቡ መሥራት 
እንዲሁም በክፍል ውስጥ መከታተል ከምንም በላይ 
ያስፈልጋል። የዚህን ጊዜ ልዩ ችሎታችሁን እንድትረዱም 
ጭምር ትሆናላችሁ። 

ይህንን የሚያደርግና ብዙ የፈጠራ ሥራዎችን 
እያከናወነ ለህልሙ መሳካት የሚተጋን ልጅ ታሪክ ለዛሬ 
ልንነግራችሁ ወደናል። ልጁ በዳግማዊ ምኒልክ አጸደ 
ሕፃናትና የመጀመሪያ ደረጃ ትምህርትቤት የሰባተኛ ክፍል 
ተማሪ ነው። ሀብታሙ መሰለ ይባላል። ልዩ ችሎታውን 

ሲፈልግ ከሁሉም በላይ ከኤሌክትሮኒክስ ሥራ ጋር 
በተገናኘ የሚከውነው ተግባር እጅጉን ያስደስተዋል። 
እናም ይህንን ችሎታውን ለማዳበር ሰፈራቸው ላይ 
የኤሌክትሮኒክስ መሸጪያና መገጣጠሚያ ስለነበር እዚያ 
በመሄድ የተለያዩ ልምምዶችን ያገኝ ነበር። ይህ  ልምዱ 
ደግሞ የአገኘውን ሁሉ እንዲፈታታና ዳግም ወደነበረበት 
እንዲመልስ አስችሎታል። ከቤት አልፎም ጎረቤትን 
ጭምር የሚያግዝበት ዕድልንም ሰጥቶታል። 

ሀብታሙ ዛሬ ላይ  የሰባተኛ ክፍል ተማሪ ቢሆንም 
ይህንን ችሎታውን ያወቀው ግን  ገና በትንሽነት ዕድሜው 
ነው። ይህ ደግሞ በየቀኑ ችሎታው እየጎላ እንዲመጣ 
አግዞታል። በተለይም ከኤሌክትሪክ ጋር በተገናኘ 
የማይፈታው ችግር እንዳይኖር አድርጎታል። 

ሀብታሙ ሙከራውን ማንም ቢመታውና 
ቢቆጣውም አያቆምም። ምክንያቱም በመሞከር ውስጥ 
አዲስ ነገር እንደሚገኝ ያምናል። እንዲያውም ከዚህ ጋር 
ተያይዞ አንድ ገጠመኝ አለው። ይህም ቤታቸው ውስጥ 
የተቀመጠ አንድ ቴፕ አንስቶ ፈታታው። መልሶም 
ገጣጥሞ አስቀመጠው። ነገር ግን ቤተሰብ አውቆበት 
ስለነበር ቁጣና ግርፋት ደረሰበት። ይሁን እንጂ ነገሩን 
አሳምኖ የተሻለ ነገር እንዲመቻችለት አድርጓል። አሁንም 
ላይ ሊሠራ ያሰበውን ነገር ቀድሞ ያስረዳቸውና የፈለገውን 
ነገር ያሟሉለታል። በዚህም የቀጣይ ህልሙን ለማሳካት 
ይጣጣራል። 

ሀብታሙ መሆን የሚፈልገው የፊዚክስ ሊቅ ሲሆን፤ 
ይህንን የመረጠበት ምክንያት ዓለም የሚያስፈልጋት ነገር 
በብዙ መልኩ እርሱን የያዘ መሆኑን ስለሚያምን ነው። 
ፊዚክስና ኬሚስትሪ ስለማይነጣጠሉ በትምህርቱም 
ሁለቱን አጥብቆ ይወዳቸዋል። ከፍተኛ ውጤት 
የሚያስመዘግብባቸውም እነርሱ እንደሆኑ ነግሮናል። 
ከአንደኛ ክፍል ጀምሮ በነበረው የትምህርትቤት ቆይታም 
የደረጃ ተማሪና በዚህ ሁኔታ ትምህርቱን የቀጠለ ልጅ 
እንደነበር አጫውቶናል። 

ከአንደኛ እስከ ስድስተኛ ክፍል ትምህርቱን 
ሲከታተል የተለያየ ነገር ለትምህርትቤቱ እንዳበረከተ 
ነግሮናል። በተለይም በአካባቢው ያየውን ችግር 
ለመፍታት በሚደርጋቸው ሥራዎች ደስተኛ እንደሆነም 
ነው ያነሳልን። በተለይም እንደአገር ያስፈልጋል ብሎ 
ያሰበው ተግባር ላይ መሥራት ከምንም በላይ ያረካዋል። 
እናም ድሮን መሥራት ህልሙ ነው መጠነኛ ድሮን ሠርቶም 
የተለያየ ተግባር እንደምትከውን አጫውቶናል። ለዚህ 
ሀሳብ መነሻው የጥምቀት ክብረበዓል ሲሆን፤ ጋዜጠኞች 
ለቪዲዮ ቀረጻ ሲጠቀሙበት በተደጋጋሚ ያያል። ይህ 

ነገር ደግሞ ለኬሚካል ርጭት ቢውል የብዙዎችን ችግር 
ይፈታል ብሎ አሰበ። የተለያዩ መረጃዎችን ከድረገጾች ላይ 
በማየት ሙከራውንም ጊዜ ሳይሰጥ ጀመረ። 

ጅማሮው ብዙም የሚያስደስተው አልነበረም። ነገር 
ግን ተስፋ መቁረጥ መለያው አይደለምና ደጋግሞ በመሞከር 
ከፍ ብላ እንድትበር አደረጋት። ካሜራ በማሲያዝ ቪዲዮ 
የምትቀርጽና ኬሚካል የምትረጭ ድሮንም ሆነችለት። 
በዚህ ደስተኛ ነው። ግን ብዙ መሻሻሎች ይቀሯታልና 
አሁንም እንደሚሠራባት ነግሮናል። ለዚህ ደግሞ መምህራን 
ልዩ እገዛ እያደረጉለት እንደሚገኙም አውግቶናል። 

ሀብታሙ ከዚህ በተጨማሪ ሌላም የፈጠራ ሥራ 
ሠርቷል። ይህም የላብራቶሪ ዕቃዎችን ሊተኩ የሚችሉ 
ማቴሪያሎችን በመሥራት አገልግሎቱ እንዳይቋረጥ 
ያስቻለበት ነው። ወደፊት ደግሞ ብዙዎች የሚደነቁበትን 
ተግባር እንደሚከውንና የፈጠራ ክህሎቱን ከዕለት ዕለት 
እያሻሻለው ያሰበው ላይ እንደሚደርስ እምነት አለው። 
ልጆችም በፈጠራ ክህሎታቸው ብዙ መሥራት የሚችሉ  
በመሆናቸው እኔ ያደረኩትን ቢያደርጉ ደስ ይለኛል 
ብሎናል። 

መጀመሪያ ፍላጎታቸውን መለየት ላይ መትጋት 
አለባቸው፤ ከአገኙት በኋላ ደግሞ ተስፋ ሳቆርጡ ደጋግሞ 
መሞከርን ልምዳቸው ሊያደርጉ ይገባል። በመጨረሻ ስኬቴ 
ይህ ነው ብለው ማቆም የለባቸውም። ሁሌ ለአዲስ ነገር 
ዝግጁ መሆን እንደሚጠበቅባቸው ይመክራል። ለዚህ 
ሁሉ ግን ትምህርት ወሳኝ መሆኑን አበክሮ ያስረዳል። 
ልዩ ትኩረት ሊሰጡት የሚገባው ጉዳይ ትምህርታቸው 
ነውና በአግባቡ መከታተል አለባቸውም ይላል። እኛም 
ምክሩ እጅግ የሚጠቅም ነውና ተግብሩት እያልን በቀጣይ 
በሌላ ዝግጅት እንዲሁም በሌላ ባለታሪክ እስክንገናኝ ቸር 
ሰንብቱ። መልካም ዕለተ ሰንበተ እንዲሆንላችሁ ተመኘን። 

ተማሪ ሀብታሙ  መለሰ 

